
Tino Lago,  director de “A Nova Peneira”

 A República Islámica de Irán e
 as eleccións  do 23 de Xullo editorial

pasado 8 de Xullo tiven a 
oportunidade, grazas a ama-
bilidade  de Paco Ferreira, o 
alcalde de Gondomar, de co-
ñecer e conversar con Negar, 

Sam e Bahar. Eles son tres irmáns ira-
nianos de 17, 15 e 11 anos de idade 
que estiveron preto de dúas semanas 
de lecer en Gondomar. A actividade for-
ma parte dun moi interesante progra-
ma de intercambio de estudantes que 
organiza a veciña da vila, Mari Ángeles 
Villar. Os tres nenos son encantadores: 
educados, curiosos, cariñosos e ama-
bles. E na conversa experimentei,unha 
vez máis, o que me produce máis sa-
tisfacción do meu traballo, aquilo que 
de maneira tan fermosa describía Car-
men Martín Gaite cando dicía “Non hai 
pracer máis elevado que a conversa, 
cando quen fala ten gañas de falar e 
quen escoita ten gañas de escoitar”.
A conversa non foi libre de todo pois 
non me foi permitido preguntarlles por 
cuestións políticas e ou relixiosas, co 
que tivemos que limitarnos á nada 
doada tarefa de tratar de descender 

ás profundidades da alma humana. E 
a conclusión foi moi clara para min: 
Os tipos humanos son universais. As 
ilusións,esperanzas, incertezas ou 
angustias que ten un adolescente de 
Teherán son idénticas, absolutamente 
iguais, que as  miñas cando tiña a súa 
idade e as que poida ter calquera mozo 

ou moza do país galego no 
pasado, no presente ou no 
futuro.
A experiencia da viaxe a 
Gondomar foi moi agradable 
para os tres irmáns. Coñece-
ron unha parte do noso país, 
algo da nosa cultura e un 
pouco da nosa gastronomía. 
Notaron cambios substan-
ciais de vivir nunha cidade 
de millóns de habitantes, a 
estar nun pobo tan tranqui-
lo e agradable como é esta 
vila do Val Miñor. Asemade 
houbo outros aspectos sig-
nificativos da vida cotiá, dos 
que nin me quero acordar 

nin quero reflectir neste texto, 
nos que tamén puideron decatarse das 
profundas diferencias entre o sitio no 
que viven e o lugar no que estiveron. 
Pero, a pesar dos pesares, tiñan gañas 
de volver ao seu país, do que se sen-
ten moi orgullosos e co que teñen un 
profundo vínculo emocional. Alí está 
toda a súa familia, alí naceron,  están a 

crecer, e en Teherán viven o que algún 
día lembrarán como os luminosos días 
azuis  da súa infancia.
Sentirse parte dunha comunidade na-
cional non é malo, nin bo,é o normal. 
Todas as persoas experimentamos 
o sentimento de formar parte de algo 
máis grande. Os que se din “ cidadáns 
do mundo” menten, pero é que menten 
descaradamente. A devandita mentira 
é a forma que teñen de non saír da súa 
zona de confort, consistente en que os 
nacionalistas sempre sexan os outros, 
nunca eles mesmos. Cando escoito 
algunha parvada semellante sempre 
me lembro dun tipo, deses que en oca-
sións as obrigas e compromisos fan 
que non che quede máis remedio que 
compartir espazo con el aínda que non 
queiras, que excretaba toneladas de 
bile cada vez que se refería aos nacio-
nalismos periféricos, pero que cando 
vía os partidos de fútbol da selección 
española vibraba, sufría ,e gozaba de 
tal maneira que superaba con frecuen-
cia as fronteiras da histeria.
Eu tamén me sinto parte dunha co-
munidade nacional, eu formo parte do 
pobo galego. Aquí nacín , aquí están 
as persoas que quero e os lugares que 
amo. Eu como Bahar, Sam e Negar 
quero ao meu país e estou interesa-
do no ben común de todas as persoas 
que aquí vivimos.  Por iso o 23 de Xullo 
vou votar pola opción política que, con 
acertos e erros, se diferencia das de-
mais en  que non obedece a ningún ou-
tro interese máis que ao ben colectivo 
do pobo galego. O 23 X, eu , director 
de A Nova Peneira, voto nacionalismo 
galego.

O

Tino Lago, director de “A Nova Peneira” con Negar, Sam e Bahar

on é moita xente que pare a re-
flexionar os resultados dos su-
cesos, cando van acontecidos, 
neste caso as eleccións pre-
cedentes e as que virán, que 

a bo seguro deixan algo que aprender 
relacionado cos esquecementos. Non 
é doado sacar conclusións do que é 
máis importante saber, á par de como 
determinados grupos conseguen vo-
tos.
 Nestas pasadas eleccións volvín sentir 
unha certa vergoña dos formatos nos 
que se moveron certos partidos, que 
agora calan, a partir da conspiración 
maioritaria dos medios que impune-
mente enganaron, á súa vez, ao elec-
torado. En verdade é para reflexionar 
na deficitaria democracia que nos habi-
ta. Non entendo como sucede e como 
todo se volve unha feira de berróns, 
mentireiros, bufóns do conto e da ven-
da feiral no seu grao máis declinable. 
Claro está, ...dá os seus resultados. Dá 
os seus resultados porque nos deixa-
mos enganar. Tamén dá vergoña, a de 
meter de novo a non contada historia 
dos crimes e bandas terroristas que, 
cando falan de Eta non falan dos Gal, 
nin lembran aquela máxima dun exér-
cito pouco evolucionado que aínda hai
ben pouco proclamaba “que hai que 

asegurar a orde pública e a continuida-
de da ditadura”. Moitos foron adictos e 
chegaron a crear infraestruturas para a 
intervención, as “unir” que se chama-
ban, unidades de intervención rápida. 
Aquel Rodolfo Martín Villa que mesmo 
foi ministro e ao que culpan de tan-
tas masacres, tamén chamado á orde 
desde Arxentina polos crimes franquis-
tas, ou aquel Utrera Molina reclamado 
tamén por outras xustizas, aquí non 
saben nin contestan, como responsa-
ble tamén da execución de Salvador 
Puig Antich. De todo aquilo só quedou 
impunidade. Mentres esta dure, non
haberá dignidade.
 Nesta pasaxe de eleccións tan dura-
deira, de prórrogas e acordos incribles, 
pareceume mal que empregaran o te-
rrorismo no debate.
 Vergoña sentín, como dixen, de ver 
como perden os papeis por uns votos, 
que despois mesturan cos ultras e non 
lles importa, na dinámica común do in-
sulto e a  consecuente falta de ideas 
para gobernar. Deberan calar anque só 
fose por respecto ás vítimas, calquera 
vítima, nesta feble práctica democrá-
tica dunhas eleccións de comparsa e 
compadreo. Agora, xa pasada aquela 
convocatoria, e diante destoutra, cóm-
pre lembrar os métodos empregados 

de difamación. Agora cren que é opor-
tunismo inhumar no Val dos Caídos.
 Cantas preguntas e cantas respostas 
por darlles. O peor, non son as res-
postas que se poderían dar senón que 
nesta situación de escoller, son capa-
ces de convencer sen aportar solu-
cións aos problemas que, sendo novos 
e vellos, véñensenos enriba en forma 
de paro, listas de espera, cambio cli-
mático, sanidade e saúde, saúde men-
tal, o rural, enerxías renovables, defi-
ciencias dos servizos públicos, seca, 
incendios, ...etc.
 Lembro isto, e agora, porque aqueles 
argumentos sacados de lugar e modo 
son infumables e ademais porque se 
lles ve o plumeiro na aloucada busca 
de beneficio, logo da grande indigna-
ción causada. Sentinme ofendido e fal-
tado no respecto non só por min, senón 
por todas e todos, tamén por eles. Aín-
da lembro os da Operación Mola, da 
Tripla A ou do Batallón Vasco Español 
con tanto asasinato “impune”. Crimes 
sen resolver e moitos daqueles per-
sonaxes integrados como personaxe 
políticos patrocinados desde o escuro 
poder das “cloacas” e coa axuda dos 
aparatos policiais. Que esperpento! 
Ninguén lembra todo aquilo, nin o men-
cionaron os medios que espallaron ou-

tras novas. Algúns foron en listas elec-
torais e ocuparon altos cargos, entraron 
en portas de especulación e xiro para 
se fortalecer noutros poderes adxun-
tos. Ninguén lembra? Nunca contaron 
a verdade, porque salpica a moitos. Os 
crimes non foron esclarecidos, ninguén 
colaborou coa xustiza. Ninguén pediu 
perdón. Non se disolveron aquelas or-
ganizacións terroristas. Non entregaron 
as armas. Só pasaron polo caldeiro os 
que non tiñan padriño, como os nosos 
presos políticos que, case sempre, sen 
delito foron culpabilizados xa de ante-
mán e para os que se fixo unha lei incri-
minatoria e de escarmento.
 Convén lembrar, é necesario. Sobre 
todo porque veñen aí outras novas 
eleccións e convén ter en conta todo. 
Nas campañas son necesarias menos 
palabras, máis información correcta e 
máis feitos.
 E non quixera rematar sen facer me-
moria debida, pois eses mesmos que
vociferaron en campaña, son os que im-
pediron recuperarnos da aínda recente 
historia sobre os crimes franquistas, 
cunetas, masacres que inexorablemen-
te estarán aí. E cando volvan falar de 
vítimas, falen tamén daquelas mortes 
que aínda non tiveron  mención nin 
reparación, nin man amiga capaz de 
conseguir algo tan sinxelo como que 
sexan enterradas dignamente, para  así 
-quizais- comezar unha etapa a modo 
de novidade, purga, reprobación, reco-
ñecemento e verdade, pilar básico da 
dignidade. Habería que refrescar a me-
moria agora que volven as eleccións? 
Que lles parecería se volvésemos falar 
de Franco, aquelas atrocidades que 
aínda non condenaron
algunhas señorías que sentan en parla-
mentos democráticos?

Democráticos?

N

“Para que Galicia exista dentro da axenda 
estatal ten que estar o BNG”

Carme da Silva, candidata do BNG ao congreso pola provincia de Pontevedra
Nestas Xerais 2023, Carme da Silva é candidata do BNG ao Congreso pola provincia de Pontevedra por terceira vez, despois de quedar ás portas en 
abril e novembro de 2019. Esta veterana política nacionalista busca representar a Galicia en Madrid tras unha longa experiencia en xestión muni-
cipal xunto ao alcalde de Pontevedra, Miguel Anxo Fernández Lores, e responsabilidades dentro da Executiva Nacional do BNG, xunto á portavoz 
Ana Pontón. Nos primeiros meses deste ano asumiu con éxito a coordinación da campaña das eleccións municipais do 28 de maio, onde o BNG 
consolidouse como forza política en ascenso, gañando alcaldías tan simbólicas como as de Santiago de Compostela.

           Esta é a terceira vez que lidera 
unha candidatura do BNG ao Con-
greso pola provincia de Pontevedra. 
Que sensacións ten neste novo con-
texto político?
 A verdade é que as sensacións son 
moi boas. O BNG é a única forza po-
lítica á alza en Galicia, a que máis su-
biu nas municipais. Estamos situadas 
como alternativa ao Partido Popular no 
Goberno galego. Esa onda de ilusión 
que hai cara ao BNG estase percibindo 
perfectamente nesta campaña.
         Entre o electorado progresis-

ta galego parece que está calando a 
percepción de que o BNG é un voto 
útil para frear á dereita. Históricas 
figuras políticas como Xosé Manuel 
Beiras ou Martiño Noriega, que hai 
non tanto tempo rivalizaron co BNG, 
están pedindo o voto nacionalista 
nestas Xerais. Que valoración fai?
 O BNG ten as portas abertas para 
todas as persoas que se queiran unir 
nesta candidatura de país. Presenta-
mos unhas candidaturas que repre-
sentan a pluralidade e a diversidade 
da sociedade galega, queremos que 

calquera persoa que ame este país 
poida sentirse identificada. Para ter 
voz, necesitamos que o BNG estea no 
Congreso. E nós, cun grupo galego en 
Madrid, seremos esa voz. É de agrade-
cer que persoas que teñen unha ampla 
traxectoria política vexan neste mo-
mento no BNG a candidatura de país 
que Galicia precisa.
           De cara ás eleccións galegas, 
pensa que este achegamento cara 
a un proxecto político compartido 
pode beneficiar á candidatura de 
Ana Pontón? 
 Nas eleccións galegas, o BNG está 
posicionado como a alternativa posi-
ble ao PP. Imos a por todas. Notamos 
esa onda de simpatía. Ana Pontón é a 
persoa que representa ese liderado, 
esa necesidade de impulso no país, de 
que haxa unha política transformadora 
que realmente vexa polos intereses e 
as necesidades da sociedade galega. 
Estamos convencidas de que cando 
sexan as eleccións galegas haberá 
un cambio no Goberno galego, e que 
teremos de presidenta a Ana Pontón. 
Hai cada vez sectores máis amplos da 
sociedade galega que se unen a esta 
onda de cambio que é imprescindible 
no noso país.

          Despois das municipais non 
se fala doutra cousa que dos pactos 
entre PP e Vox en gobernos locais e 
autonómicos. Como se posiciona o 
BNG neste contexto político?
 Hai unha onda, tanto da dereita como 
da ultradereita política e económica, 
para recortar dereitos sociais, dereitos 
laborais e dereitos nacionais. Preten-
den recorte de dereitos tanto a nivel 
individual como colectivo. O BNG re-
presenta precisamente todo o contra-
rio. Somos un proxecto político que 
defende a necesidade de avanzar en 
dereitos sociais, dereitos laborais e de-
reitos nacionais. Preténdese negar ás 
mulleres, negar a violencia de xénero, 
negar a lingua, negar a cultura. Temos 
a seguridade de que cun grupo galego 
forte en Madrid avanzaremos en derei-
tos sociais, dereitos laborais e dereitos 
nacionais para Galicia.
            Desde a perspectiva galega, 
cales son os desafíos actuais na po-
lítica estatal?
 Para o BNG, na política estatal, o fun-
damental é darlle voz a Galicia. Cando 
non temos a capacidade de inciden-
cia, de decisión, a sociedade galega 
queda marxinada. O centralismo das 
forzas políticas con obediencia ma-

entrevista de Alma López Figueiras 

Carme da Silva

drileña nunca teñen a Galicia na súa 
axenda. Para que Galicia exista den-
tro da axenda estatal ten que estar o 
BNG. Se o BNG non está, Galicia non 
está. É unha evidencia. Cando o BNG 
non ten representación no Congreso, 
Galicia non está. Agora que temos un 
só deputado conseguimos que entren 
na axenda estatal as necesidades da 
sociedade galega. Cun grupo gale-
go forte, con capacidade de decisión 
nun escenario sen maiorías absolutas, 
teremos a capacidade de incidir e de 
decidir en beneficio da sociedade ga-
lega. Temos un país diferente, cunhas 
necesidades distintas, cunha situación 
demográfica diferente. Temos o maior 
litoral de todo o territorio estatal. Nece-
sitamos recuperar as nosas rías. Ne-
cesitamos impulsar a nosa industria, 
a nosa economía, desde unha pers-
pectiva galega. Que Galicia sexa o 
quilómetro cero das decisións políticas 
que afectan a Galicia. Para iso necesi-
tamos ter capacidade de decisión cun 
grupo galego forte.
           Cales son as prioridades na 
axenda dos futuros deputados e de-
putadas do BNG no Congreso?
 Desde Pontevedra, e como deputada 
por esta circunscrición, hai cuestións 
que son necesarias e urxentes, que 
están pendentes de resolver desde hai 
moitos anos. Por exemplo, a recupera-
ción e rexeneración das rías e do litoral 
ou rematar coa estafa da AP-9, que os 
galegos a pagamos moitísimas veces. 
Conseguir que a AP-9 sexa galega e 
sen peaxes é unha prioridade funda-
mental. Outras cuestións serían darlle 
resposta desde Galicia ás necesidades 
da emerxencia climática e acabar co 
espolio enerxético que pretende con-
verternos nunha colonia enerxética de 
Madrid. Producimos enerxía, e iso ten 
que repercutir en beneficio da socieda-
de galega. Pagamos os custos sociais 
e ambientais, así que a tarifa eléctri-
ca galega é absolutamente necesaria 
para o desenvolvemento da nosa eco-

nomía. É de xustiza. Nós producimos a 
enerxía, así que temos que beneficiar-
nos desa produción de enerxía. Madrid 
produce cero megawatts eólicos.
              Que significaría ter grupo 
propio no Congreso, como teñen 
ERC ou EH Bildu?
 Sempre vemos desde Galicia que ben 
o fan os vascos e os cataláns, que ne-
gocian cousas para beneficiar os seus 
países. Non é que sexan nin máis lis-
tas, nin mellores que as galegas e os 
galegos. Poden facelo porque teñen 
grupos propios e fortes no Congreso 
que miran polos intereses dos seus 
países. Pois iso é o que nós quere-
mos. Non buscamos tratos de favor 
nin privilexios, senón simplemente un 
trato xusto cara ao noso país. Da man 
do BNG, un grupo galego forte en Ma-
drid vai conseguir que Galicia estea na 
axenda, que os intereses galegos es-
tean sempre por enriba. Non nos de-
bemos ás necesidades do quilómetro 
cero madrileño.
           No caso de que os núme-
ros dean para revalidar unha coali-
ción de goberno progresista, o BNG 
apoiará a Pedro Sánchez?
 O BNG nunca, nin por acción ou por 
omisión, permitiu que goberne a de-
reita en ningunha das institucións nas 
que está presente. E moito menos esta 
dereita máis ultra que vemos agora no 
Estado, co PP e as súas escisións. O 
BNG vai ser garantía para que Gali-
cia estea presente e teña capacidade 
de decisión. Os votos do BNG nunca 
servirán para que haxa un goberno de 
dereita.
           Mesmo en forzas municipa-
listas que se declaran progresistas 
e galeguistas escóitanse críticas á 
política nacionalista que practica o 
BNG no Congreso, votando en con-
tra de orzamentos estatais e debili-
tando nalgúns momentos a maioría 
de esquerdas. Como responde ante 
esas críticas?
 O posicionamento do BNG no Congre-

so sempre foi defender cuestións que 
non supuxesen retrocesos nin nos 
dereitos sociais nin laborais colecti-
vos, e que non supuxesen problemas 
para Galicia. O posicionamento sobre 
os orzamentos do Estado sempre ten 
que ver coa repercusión que eses or-
zamentos van ter en Galicia. Se son 
beneficiosos para Galicia e tratan o 
territorio de maneira ecuánime, sem-
pre terán o apoio do BNG. Cando non 
tiveron este apoio foi porque había 
unha discriminación cara a Galicia. 
Sempre teremos a man tendida para 
negociar en beneficio dos intereses do 
noso país e en beneficio das maiorías 
sociais galegas. Así o fixemos duran-
te toda esta lexislatura. A postura do 
BNG sempre estivo en liña con estes 
principios. Houbo quen preferiu nego-
ciar a reforma laboral coa patronal, e 
non co BNG.
           Refíreste a Yolanda Díaz, 
entendo?
 Refírome ao Goberno no seu conxun-
to. Houbo aspectos onde nós nos po-
sicionamos a favor, cando as medidas 
eran beneficiosas para o conxunto da 
sociedade galega. Noutros aspectos 
abstivémonos porque entendiamos 
que malia ser positivos non se avan-
zara o suficiente por terse pactado 
dese xeito. Posicionámonos en contra 
daquelas que prexudicaban as maio-
rías sociais galegas ou a Galicia no 
seu conxunto porque a discriminaban 
con respecto a outros territorios. Non 
é que reclamemos un privilexio para 
Galicia, reclamamos un trato xusto.
            É posible que neste último 
treito da campaña Sumar volva ga-
ñar protagonismo mediático. Preo-
cupa esta situación no BNG?
 Hai cada vez máis galegas e galegos 
que apoian ao BNG desde a cabeza e 
desde o corazón porque queren que 
haxa un cambio profundo en Galicia. 
A todas esas persoas é a quen se di-
rixe o BNG. Temos clarísimo que imos 
ser a forza política que realmente sexa 

capaz de construír ese grupo galego 
necesario para que Galicia teña voz. A 
nosa prioridade política está centrada 
en Galicia. O noso obxectivo é darlle 
unha voz potente con capacidade de 
decisión a Galicia no Congreso e niso 
centramos todos os nosos esforzos. 
Dirixímonos a todas esas galegas e 
galegos que queren este país e en-
tenden que non pode seguir discrimi-
nado.
              Que supón para vostede 
pasar da política municipal en Pon-
tevedra á política estatal? Que plan 
ten en caso de non obter acta de 
deputada no Congreso?
 Tanto no político como no persoal 
sempre vou partido a partido. Neste 
momento teño moitísima ilusión por 
esta campaña, por formar parte das 
candidaturas do BNG, por poder for-
mar parte dese grupo galego no Con-
greso, de levar a voz e a capacidade 
de decisión de Galicia ao Congreso. 
É un reto emocionante e ilusionante. 
Todos os meus esforzos persoais es-
tán concentrados en que o 23 de xu-
llo Galicia teña ese grupo que precisa 
para ter voz e para que a axenda ga-
lega estea presente no Congreso. Ese 
é o reto que temos como organización 
política neste momento, e o meu reto 
persoal. Estando na política muni-
cipal, onde tes moito contacto coa 
xente, percíbese esas gañas que hai 
na sociedade de que o BNG siga me-
drando, sen poñernos límites, e consi-
ga os obxectivos que como sociedade 
temos, que non son outros que ter voz 
alí onde se toman decisións que nos 
afectan. Cando deciden outros por 
nós déixannos regalos como Ence 
na ría. Neste sentido digo que esta é 
unha loita que continuará ata ver a ría 
libre de Ence.
            Para finalizar, quería pregun-
tarlle polos resultados das muni-
cipais. Vostede foi a coordinadora 
nacional desa campaña. Na pro-
vincia de Pontevedra perdéronse 

entrevista 

alcaldías importantes como Pon-
teareas ou As Neves, con candida-
turas que chegaban avaladas por 
anos de xestión municipal. Como 
se explica?
 Nas municipais fomos a forza política 
que máis medrou en Galicia, tamén en 
número de concelleiros e concelleiras. 
Temos a alcaldía de Pontevedra, e 
conseguir a alcaldía da capital do país 
ten un gran simbolismo, significa que 
hai ventos de cambios moi profundos 
e transformadores na sociedade gale-
ga. Gañamos máis alcaldías, tamén na 
provincia de Pontevedra, e perdemos 
algunhas. Cando hai procesos electo-
rais, loxicamente hai alcaldías que se 
poden perder, ben polo desgaste ou 
porque non soubemos trasladar á so-
ciedade o que se estaba facendo. Va-
loramos positivamente os resultados 
na provincia de Pontevedra. Medra-
mos e temos novas alcaldías, como 
poden ser as de Soutomaior ou a de 
Mondariz Balneario. Os resultados 
das municipais foron satisfactorias e 
superamos os obxectivos que tiñamos 
marcados. Demostra que o BNG é a 
única forza política que está á alza en 
Galicia, a que está en condicións de 
liderar un cambio despois das elec-
cións galegas.

En Mosende
Lugar a Cavadiña, 30

entrevista 

Valoración  do manifesto “Fronte á involución: Queremos 
construír un futuro de posibilidades”

un intre en que a desmobi-
lización da sociedade lastra 
calquera iniciativa colectiva, 
quixemos dirixirnos ás persoas 
que se reclaman das esquer-

das e non están afiliadas ao BNG, coa 
certeza de que un voto a prol do Bloque 
nas vindeiras eleccións do 23-X posibi-
litaría un escenario máis favorable para 
defender os intereses do país, propiciar 
políticas avanzadas e construír un dique 
contra o avance das dereitas máis reac-
cionarias, cuxas simpatías polo réxime 
franquista non se nos ocultan. 
A iniciativa, xurdida de xeito espontáneo 
e totalmente autónomo e independen-
te, sen contar con axuda partidaria, foi 
quen de acadar 257 sinaturas de xente 
moi diversa no político, no social e no 
territorial e alentar un modesto debate 
neste ámbito sobre a conveniencia ou 
non dun apoio máis ou menos puntual 
nestes comicios decisivos. Deste xeito, 

agardamos ter posto o noso grao de 
area para que, por riba de todo, estas 
sexan unhas eleccións nas que Galiza 
sexa protagonista e non só un caladoi-
ro de votos subordinados que, logo, de 
nada serven en Madrid.
Entre as sinaturas, hainas de xente ben 
coñecida no país, como @s escritor@s 
Antón Riveiro Coello e Xosé Mª Álvarez 
Cáccamo; historiadores como Bernar-
do Máiz ou Francisco Leira; editores 
como Afonso Ribas e Paco Macías; ve-
teran@s militantes nacionalistas como 
Xesús Sanxuas ou Elvira Souto; pro-
fesor@s universitarios como Margarita 
Ledo ou Xavier Simón; Actores caso 
de Quico Cadaval ou Federico Pérez 
Rey; politólogos como David Rodríguez 
ou Millán Fernández; avogados ou en-
saistas como Francisco Sampedro e 
Xosé Antón Pérez Lema; investigado-
res como Xosé Pintado ou Miguel Anxo 
Murado; pintores e debuxantes como 

Pepe Carreiro, Manuel Suárez ou Héi-
tor Picallo; Artistas como Eva Fernán-
dez e Marisol Palomo do grupo “Ialma”, 
Luz Darriba ou Xurxo Souto; activistas 
LGTBI caso de Laura Bugalho e Danie-
la Ferrández; antigos sindicalistas como 
Fermín Paz e Xosé A. López Pintos; xor-
nalistas como Gustavo Luca de Tena, 
Belén Bouzas e Montse Fajardo....
Rematamos a recollida de sinaturas. En 
consecuencia, queremos expresarlle 
o noso agradecemento non só ás per-
soas que asinaron, mais tamén ás que 
nos fixeron chegar as súas opinións e 
razoamentos de porqué non conside-
raban oportuno facelo, sen que iso ex-
cluíra un voto favorable ao BNG nesta 
altura, así como as que elixiron outras 
opcións. Confiamos en que todas e to-
dos nos imos atopar cando sexa preci-
so defender en man común os nosos 
dereitos e liberdades, individuais e co-
lectivas.

Dionisio Pereira, escritor

opinión

N

O candidato Núñez Feijoo
Tino Lago,  director de “A Nova Peneira”

opinión

resultado do recente cara a cara, 
entre os dous únicos candida-
tos con posibilidades de presidir 
o próximo goberno do estado, 
emitido en Antena 3 e La Sexta, 

deixou unha sensación de euforia entre 
os simpatizantes da dereita española pois 
teñen a sensación de que o amigo de 
Marcial Dorado gañou o debate. Feijoo é 
obxectivamente un insolvente intelectual, 
un tipo moi limitado, de  escasa cultura e 
que non ten capacidade dialéctica para 
gañar ningún tipo de debate cando o seu 
opoñente é minimamente solvente.
 Iso sábeo calquera que non estea cego, 
e que non estea condicionado por ningún 
tipo de apriorismo ideolóxico. É ese, e só 
ese, o motivo polo que non quere acudir a 
máis debates .Pero non convén minusva-
loralo, pois é un tramposo que carece de 
honestidade intelectual e non lle importa 
soltar todo tipo de trolas. E o candidato 
do PSOE foi inxenuo e minusvalorouno. 
No último debate con Sánchez, imaxino 
que  por consello dos seus asesores, uti-
lizou unha técnica denominada  “O Ga-
lope de Gish”. Esta consiste en espetar, 
de maneira esaxeradamente rápida,unha 

colección de men-
tiras, datos falsos 
e medias verda-
des de forma que 
descoloques ao 
teu opoñente, pois 
abraiado ante tal 
cantidade de da-
tos que descoñece 
perde a capaci-
dade de reacción. 
Vexamos a colec-
ción de trolas que 
o candidato Feijoo 
espetou no men-
cionado debate:
-Dixo que votou a favor da suba das pen-
sións. É falso votou en contra.
-Dixo que o goberno actual creou menos 
emprego que o goberno de Rajoy. É falso 
leva creados 400.000 empregos máis.
-Dixo que hai 43.000 autónomos menos 
que no 2019.É falso hai 77.000 máis
-Dixo que España está á cola do crece-
mento europeo. É falso hai 14 estados 
por debaixo
-Dixo que non se construíu ningunha vi-
venda de alugueiro accesible . É falso  

fixéronse 66.000
-Dixo que o asun-
to da espionaxe do 
móbil de Sánchez 
arquivouse pola súa 
falta de colabora-
ción. É falso foi o es-
tado de Israel quen 
se negou a colabo-
rar.
-Dixo que o prezo da 
enerxía cuadriplica 
ao da Unión. É falso 
está na media.
-Dixo que Podemos 

non asinou o pacto contra a violencia de 
xénero. É falso foi Vox quen non o fixo.
-Dixo que non pactará con Bildu. Non sei 
se o fará ou non fará pero o certo é que xa 
o fixo en Euskadi.
 E agora para quen estea interesado en 
tomar unha decisión, o vindeiro 23 de Xu-
llo ,en función da realidade dos feitos e 
non da propaganda, as falacias ou as pul-
sións emocionais, vexamos os resultados 
da xestión de Feijoo como presidente da 
Xunta de Galicia:
-No seu mandato Galicia perde todas as 

entidades financeiras propias : Banco 
Pastor, Caixa Galicia, Caixa Vigo, Banco 
Gallego.
-No seu mandato Pescanova pasa a 
mans foráneas
-No seu mandato R pasa a mans forá-
neas
-No seu mandato pecha Endesa en As 
Pontes
-No seu mandato pecha Naturgy en Cer-
ceda
-No seu mandato pecha Alcoa en Coruña
-No seu mandato o outrora potentísimo 
sector naval vigués resulta golpeado dun-
ha maneira impensable. Vigo chegou a 
ter os dous estaleiros privados máis im-
portantes do estado e agora: Vulcano, 
pechado, e Barreras enormemente mino-
rizado.
-No seu mandato, en plena eclosión 
eólica, pechan Vestas e Gamesa, 
dúas empresas do sector que no seu 
momento foron moi importantes.
-No seu goberno non se logrou nin 
unha soa transferencia a Galicia das 
que están sinaladas no noso estatuto 
de autonomía. Si, non é ningunha bro-
ma, nin unha soa, nin a primeira.
-No seu mandato propiciouse o mo-
nocultivo de eucaliptos.
-A política contra incendios é desas-
trosa. Moito gasto en apagalos e moi 
pouco en previlos.
- A sanidade pública empeorou subs-
tancialmente
 -O decreto do plurilingüismo leva a 
que o idioma galego deixe de ser por 
primeira vez na historia o máis falado 
en Galicia e que as porcentaxes de 
uso nas xeracións máis nova sexan 
aterradoras e ameacen a súa conti-
nuidade como lingua viva.
.......................E así poderiamos se-
guir
 E agora quen queira facer presidente 
a un mentireiro e pésimo xestor que 
o vote. E quen teña ollos para ver e 
orellas para oír que actúe en conse-
cuencia.

O

O encrucilladOO encrucilladO 
                                Por Khan deanPor Khan dean

25 de Xullo, día da Galiza

Mario López Rico

 have a dream” Martin Lu-
ther King Famoso discurso 
pola igualdade e coexisten-
cia harmoniosa entre bran-
cos e negros na súa Améri-

ca do Norte.
 Eu tamén tiven un soño no que en Ga-
liza non tiñamos unha poboación enve-
llecida, na que a nosa xente nova non 
estaba a marchar buscarse a vida alén 
das nosas fronteiras, non existía esa 
auténtica enxurrada de futuro que se 
perde, tiñamos un rico mundo rural, a 
gandaría e agricultura vizosa, os mon-
tes libres dos eucaliptos e de eólicas, 
as fábricas a producir riqueza inverten-
do o proceso de desindustrialización 
brutal que hoxe temos, volviamos ter 
unha banca galega como as caixas de 
aforros, un país rico e xusto, agarimo-
so coma o colo dunha nai.
 Mais o noso País hoxe ten unha co-
lonización brutal, sometido nun estado 
que nos ten asignado o papel de for-
necedor de recursos naturais ou carne 
de canón para xerar riqueza noutras 
partes do mundo.
 Desgrazadamente non estamos ante 
nada pasaxeiro, é algo estrutural ese 
desaxuste de Galiza no Estado Espa-
ñol. Sinceramente, pouco ou nada se 
albisca, dun futuro mellor de non mu-
dar radicalmente as cousas máis aló 

do bipartidismo dinástico borbónico.
 Non podo menos que facer notar que 
este artigo está feito antes do día 23, 
por razóns técnicas da edición, e non 
deixa de ser complicado escribir unha 
semana antes dunha data que se lle 
ten dado tanta importancia para con-
formar un texto que vai ser lido un 
par de días despois. Estou a falar das 
Eleccións Estatais do 23. Estásenos 
demandando a escolla entre as dúas 
patas do bipartidismo, entre un gober-
no máis amábel, con algúns acertos, 
ou o terror da dereita máis ultra. Non 
hai dúbida que se esta escolla non vai 
acompañada de termos conseguido 
en Madrid máis presenza de Galiza 
haberá moitas cosas que van seguir 
igual para nós. Moitas das grandes de-
cisións políticas do estado están moi 

por riba de que sexan uns ou outros os 
que gobernen porque cada vez máis o 
poder real está en mans das grandes 
corporacións e do capital financeiro.
 Para mudar as cousas precisamos 
que Galiza conte, teña peso como xa 
teñen as outras nacións sen estado, e 
iso pasa por termos máis presenza nas 
institucións do estado para poder de-
cidir naquels cousas que nos afectan 
como nación.
 “Alba de Groria” o noso Castelao nes-
te seu discurso ergueu un potente cha-
mado á liberdade do Pobo Galego pe-
rante unha data icónica como é o “Día 
da Patria” dende o seu exilio arxentino.
Nós, galegos e galegas, de hoxe te-
mos a sorte de podermos celebrar este 
día na propia nosa terra. Os nosos exi-
lios e devezos son hoxe doutra índole: 

vermos a patria desleixada e nun deva-
lo cara un futuro incerto. A ledicia certa 
de sermos nós e celebralo neste día 
non pode agochar a multiplicidade de
problemas e agresións que estamos a 
sufrir, mesmo fisicamente no territorio. 
Galiza precisa coa máxima urxencia un 
cambio de rumbo, un tomar as rédeas 
do seu destino, precisamos cada vez 
unha meirande implicación das boas 
persoas, que como as citadas por Cas-
telao no seu “alba de Groria” poñan o 
seu labor e o seu interese do Galiza 
por riba de todo. Para que haxa un día 
no que todas poidamos celebrar o noso
cantando coma o grande Curros:
Queredes castañas
dos meus castiñeiros? ...

Cantádeme un maio
sin bruxas nin demos;

un maio sin segas,
usuras nin preitos,

sin quintas, nin portas,
nin foros, nin cregos.

 Hoxe as bruxas e os demos, as usu-
ras e os preitos, os foros ou os crego 
teñen outra fasquía pero velaí están 
aínda. Fagamos un grande conxuro, 
mobilicémonos.

Bo día da Patria a todas e todos!

I”
Tiven un soño

25 de Xullo, día da Galiza

Orgullo galego
Victoria Alonso,voceira do PSOE de Mos

ara os que sentimos paixón 
pola nosa terra, o día 25 de 
xullo é moito máis que un día 
de festa. O 25 é un día de or-

gullo por todo o que Galicia significa 
para nos.
Sentir admiración e respecto por Ga-
licia, para os que o sentimos, é ad-
mirar a nosa cultura, o noso idioma, 
as nosas tradicións, tódolos recun-
chos con espazos que nos fan sentir 
marabilla, a nosa gastronomía e a 
retranca galega que tanto botamos 
en falta cando estamos lonxe da 
nosa casa. E todas estas cuestións 
fóronnos transmitidas de xeración en 
xeración e temos o compromiso de 
continuar con esta tarefa para facer 
que Galicia perdure ca súa esencia.
 104 anos celebrando Galicia, 104 
anos celebrando o noso día de di-
ferentes formas. Hai quen celebra 
este día dunha forma máis relixiosa, 
cunha misa que nos seus inicios foi 
unha ofrenda a Rosalía de Castro 
por ser un referente da nosa cultura, 
e que co paso dos anos deu lugar 
a un acto litúrxico profundamente 
asentado. Pero tamén hai quen de-
fende a esencia pagana desta festa, 
e que non podía ser doutra manei-
ra, que na terra das meigas teñamos 
diferentes formas de festexar un día 
de orgullo.
 Chama bastante a atención que nun 
estado aconfesional, as festividades 
sigan tendo no centro a celebración 
dun acto relixioso, que se constitúe 
como acto institucional. Temos que 

respetar e respetamos a ideoloxía 
relixiosa de cada quen, o igual que 
temos que respetar o non querer fa-
celo e deixar de mesturar a relixión 
ca institucionalidade. 
 O mesmo tempo que non podemos 
deixar de reivindicar, nunha data 
tan simbólica, a nosa esencia como 
pobo. Dita festividade non lle perten-
ce a ninguén máis que as e os ga-
legos, que deben de usar tal data, 
o igual que o resto do ano, para de-
fender a nosa lingua, a aposta que 
se debe facer polo noso territorio e a 
promoción e difusión da nosa cultura 
e tradicións. 
 O enfoque que se lle deu, dende o 
franquismo sobre todo, a dita festa 
provocou que tivese un marcado ma-
tiz relixioso para despois dar paso a 
un intento usar tal data para reivin-
dicacións políticas. Perdendo desta 
maneira a oportunidade que ser, unha 
vez máis, un altofalante para trasladar 
que Galicia é moito máis do que moita 
xente pensa. Na terra onde se mes-
tura cristianismo e paganismo, onde 
se cree en moitas cousas, incluso 
nas meigas. Onde hai un sentimento 
de apego a terra, esa morriña da que 
noutros sitios falan pero que tan so 
os galegos entendemos. Temos que 
identificar os bos momento para tras-
ladar a mensaxe clara de que Galicia 
é moito máis.
Temos que ser quen de trasladar que 
temos un idioma propio, considera-
do como tal e que non é un dialecto, 
que temos unhas tradicións que nos 
fan ser transmisores de anos de sa-
bedoría, que moramos nunha terra 
que é única en canto a vexetación, 
paisaxes, clima e abertos a recibir a 
tódolos visitantes. Defender o noso 
carácter, a nosa forma de pensar e 
de vivir, e protexernos alí onde vamos 
porque sabemos que en tódalas par-
tes do mundo que visitemos, seguro 
que haberá un galego. Desfrutade do 
que somos, da nosa terra e desfruta-
de do noso día... Que ningún 25 de 
xullo sexa un 25 máis, Feliz Día de 
Galicia!

P

Tamuxe

Independentismo galego,
fin de ciclo e perspectivas

omado na súa triple dimensión de 
loita histórica, estado de opinión 
actualmente inorgánico e pers-
pectiva que aspira a construír un 

Estado, o independentismo galego segue 
prisioneiro esta edición do día da patria 
do desnorte táctico-estratéxico, a atomi-
zación, a residualidade e a desmoraliza-
ción que nos últimos tempos ensumiron a 
súa potencialidade.
 Diversos factores determinan tal escena-
rio. Simplificando moito, citaremos catro: 
o fracaso das tentativas de articulación 
política ensaiadas nos últimos 25-35 anos 
co seu impacto sobre a determinación mi-
litante; a inestabilidade producida nesta 
década coa disolución ou marxinalización 
do tecido organizativo debido a diversas 
causas entre as que destaca a represión; 
a validación de posicións antiorganiza-
ción, antipolítica, ácratas e posmodernas 
e, por último, a degradación do factor su-
bxectivo como síntoma destas dinámicas 
de fondo.
 A fase que vai da disolución da APU en 
1995, ou desde a unidade de acción de 
1999 entre AMI, FPG e PL á disolución de 
Causa Galiza en 2023 deixa atrás, con 
erros e acertos, varias tentativas de enrai-
zar socialmente o nacionalismo rupturista 
e un xeneroso esforzo militante que evi-
dencia a dificultade da tarefa. Este balan-
ce levou a moitas persoas a acreditaren 
que neste tempo histórico só é viable un 
proxecto “posibilista” rumado á elevación 
do teito competencial e do que o indepen-
dentismo sería parte como factor supedi-
tado. 
 O reto para quen sostemos a tese alter-
nativa -a necesidade da plena autonomía 
ideolóxica, política e organizativa inde-
pendentista- é demostrar con feitos a via-
bilidade desta. Sin intención de resolver 
neste artigo cuestión tan complexa, da-
remos sete trazos sobre elementos que 
parecen necesarios nesta perspectiva:
 1º É clave identificar a centralidade estra-
téxica da resolución da cuestión nacional 
xa non só para superar a dependencia e 
ter a posibilidade dunha mellora sustan-

cial das condicións de vida, senón incluso 
para implementar no futuro modelos so-
cioeconómicos poscapitalistas. Tal cen-
tralidade non implica facer da soberanía 
un “monotema”, como en ocasións se ca-
ricaturiza maliciosamente, senón desve-
lar que a multiplicidade de loitas que des-
envolve o pobo galego teñen a soberanía 
política como fío conductor e condición da 
súa realización plena.
 2ª Someter a crítica e superar as posi-
cións explícita ou veladamente antior-
ganización e antipolítica que inzaron no 
independentismo como reacción errónea 
aos fracasos citados. Coñocer e recupe-
rar o emprego do método marxista como 
ferramenta útil para descifrar a complexa 
realidade nacional e internacional e orien-
tar a acción.
 3º Cuidar o factor subxectivo é esencial 
en calquera proceso de construción co-
lectiva. Máis aínda nun contexto carac-
terizado pola cronificación dos conflitos e 
as ruturas.
 4º A futura lexitimidade constituínte por 
configurar emanará do acerto na elec-
ción, definición e execución das tarefas 
imprescindibles. Non de autoproclama-
cións vanguardistas, nin da hexaltación 
acrítica do pasado como refuxio ou com-
pensación ideal das frustracións do pre-
sente.
 5º Nin simple xestión da institucionalidade, 
nin creación de guetos de confort grupal 
que viraron en finalidade en si mesmos: o 
proceso de liberación nacional esixe unha 
diversificada rede capilar de autoorganiza-
ción que actúe a diario como poder popu-
lar frente ós poderes fácticos estatais e o 
control de pancas institucionais subordina-
das á estratexia global. 
 6º Nun contexto de minorización social 
e política das posicións soberanistas, a 
aposta por unha estratexia diferenciada 
da do nacionalismo hexemónico debería 
buscar desde a futura fortaleza política e 
organizativa dinámicas comúns en clave 
nacional-popular nos planos posibles que 
minimizasen a estéril hostilidade mutua e 
descubrisen e agudizasen as contradic-

cións que percorren o cor-
po social nacionalista. 
 7º e último: a continuidade 
en prisión de independen-
tistas condenados a duras 
penas como produto do ci-
clo esgotado é incompren-
sible e inaceptable política 
e humanamente. Reclama 
iniciativas que exploren o 
non cumprimento íntegro 
das condenas e articulen 
masa social sobre esta rei-
vindicación democrática.

T

ecibo hai uns días unha chama-
da do diretor da Peneira recla-
mando-me un artigo que ache-

gue aos leitores e leitoras da revista, 
a celebración do 25 de Xullo, o Día da 
Patria Galega.
 Para mín este ano será un ano máis 
que asisto á celebración do Día da Pa-
tria, mais será tamén un ano diferente. 
Todos o son.
 Teñen pasado moitos anos dende 
aquel 1976 no que un mozo que adoi-
tara con plena conciencia as convi-
cións galeguistas e socialistas, facen-
do parte de ERGA, acudira a Santiago 
pola primeira vez.
 Foi aquela unha celebración prohíbi-
da, perseguida, ilegal como lembraran 
amigos e amigas que tamén estiveron 
alí . Logo houbo máis. Ilegais primeiro, 
toleradas despois e ao fín completa-
mente normalizadas. Ausenteime so 
en duas ocasións . Nunha delas pola 
morte dun familiar, un mozo con toda a 
vida por diante ao que se lle quebrou o 
corazón. A outra foi cando aconteceu o
terribel acidente da curva de Angrois, 
unha traxedia provocada pola suma da
incompetencia e do abandono que so-
fren as infraestruturas ferroviarias na 
Galiza dende sempre, e que espantou 
Galiza enteira.
 Este ano non faltarei á cita, esa que 
cada ano convocanos aos que esta-
mos identificados e comprometidos 
coa existencia e a pervivencia de Gali-
za e que anseiamos a nosa soberanía. 
Velai o noso compromiso, o compromi-
so dos que sabemos que o 25 de Xu-

Sempre o 25 de xullo a Santiago!
Xabier Toba, profesor de física

R llo é a cita anual, o final e o inicio dun 
novo ciclo no que se anovan as nosas 
ilusións, a nosa decisión de facer Ga-
liza. Na Praza da Quintana, e logo de 
percorrer as rúas da capital de Galiza, 
celebraremos esa asembleia aberta 
como xuramentados partícipes dunha 
ideia coletiva e xusta.
 Decía-vos ao inicio, que este ano, 
coma todos, tamén será diferente.
 En primeiro lugar porque imos ser re-
cibidos por unha alcaldesa nacionalis-
ta, Goretti Sanmartín, que quere iniciar 
o seu mandato reclamando o espírito 
galego e galeguista da celebración 
do Día de Galiza. Forza e moita sorte 
compañeira!
 Ademais, sen dúbida este ano, a nosa 
convocatoria, estará de algún xeito 
definida pola celebración das elecións 
xerais o día 23 de xullo. Seguro que 
iremos a Santiago á sombra dos re-
sultados que motivaran as nosas re-
flexións e os nosos sentimentos.
 Non é tempo de xogar as adiviñas 
cos resultados. Agora, cando escrebo 

estas palabras, é o tempo da campa-
ña, da axitación, do convivio a amigos, 
amigas e familiares para animar á par-
ticipación e a votar en galego, para o 
ben de Galiza e para deter o impulso 
reacionario alimentado dende Madrid. 
Para votar BNG.
 Eu agardo esperanzado que ese día 
poidamos celebrar un bon resultado 
para o nacionalismo galego e ao tem-
po, un resultado que alonxe do noso 
presente e do futuro imediato a unha 
dereita intratabel entregada aos se-
tores ideolóxicos máis radicais, máis 
centralistas e antidemocráticos.
 E por suposto desexo a costitución 
dun governo no que as forzas nacio-
nalistas teñan unha influencia decisi-
va.
O tempo dirá, máis en todo caso ali 
estarei nesa asembleia que terá cara-
ter de celebración en todo caso mais 
tamén de conxura, de civil ato de fra-
ternidade, de compromiso con Galiza, 
coa liberdade e coa xustiza.
 Un apunte final. Escribo estas pala-

bras xustamente o día 12 de xullo de 
2023. Xustamente o 12 de xullo do 
2020, celebraban-se as elecións ga-
legas convocadas por Alberto Núñez 
Feijóo, por certo, o mesmo que agora 
rexeita a convocatoria eleitoral do 23 
de xullo. Sen comentarios.
 Pois ben este Día da Patria resulta 
especialmente importante por canto 
nos próximos meses celebraran-se 
elecións na Galiza e teremos a oportu-
nidade de escoller un novo Parlamen-
to que posibilite a eleción dun governo 
galego presidido por primeira vez por
unha muller: Ana Pontón.
 Os nacionalistas precisamos unha 
grande movilización este 25 de Xu-
llo. Compre facer un supremo esforzo 
para que a concentración da Praza 
da Quintana sexa unha grande asem-
bleia que impulse a consecución dese 
obxectivo.
Conxurémo-nos pois este 25 de Xu-
llo Día da Patria Galega na Praza da 
Quintana para a consecución dese 
novo governo galego.

25 de Xullo, día da Galiza

25 de Xullo, día da Galiza

Alberto Pazos, deputado do PP no Parlamento Galego

Miserias e glorias
edacto estas liñas ao tempo que se 
anuncia que todos os grupos con 
representación no Parlamento de 

Galicia veñen de rexistrar unha proposi-
ción de lei do Panteón de Galegas e Gale-
gos Ilustres, que será debatida na semana 
de celebración das festas do Apóstolo.
 Coa magnífica nova da súa aprobación, 
verase culminada esta obra de ourivería 
lexislativa, institucional e política, pulcra-
mente repuxada pola sabia man do Mes-
tre Puy Fraga, home dotado, entre moitas 
outras virtudes, dunha evidente querenza 
polo consenso, imprescindible para alu-
mear este acordo .
 O leito eterno de Rosalía, de Brañas, de 
Asorey e Cabanillas, de Castelao e Fon-
tán, será xestionado por unha Fundación 
que, baixo a Presidencia do Parlamento 
de Galicia, conformarán Xunta de Galicia, 
Concello de Compostela e a arquidiocese 
de Santiago. Autoridades relixiosas e se-
culares traballarán xuntas no mantemento 
e dignificación dun templo católico, que 

transcende a súa significación relixiosa 
para configurarse nun elemento singular 
da identidade de Galicia, no que honrar a 
memoria das “nobres dinidades e os fortes 
caraiteres que deu Galiza no decorrer da 
súa Hestoría” ás que aludía Castelao na 
súa Alba de Gloria.
 Ben nos recordaba don Daniel desde o 
exilio que, “a muñeira de campás, repeni-
cada nas torres do Obradoiro […] anuncia 
algo mais que unha festa litúrxica no inte-
rior da Catedral, con dinidades mitradas e 
ornamentos de brocado, con chirimías e 
botafumeiro, capaz de dar envexa á mes-
ma Basílica de Roma”, alentandonos a 
participar e engrandecer a “festa maor de 
galiza, a festa de tódolos galegos”
 A ninguén se lle escapa que a celebra-
ción do Patrón de Galicia, ao igual que o 
Panteón, transcende a significación re-
lixiosa para converterse nun elemento de 
identidade do noso pobo. É por isto, que 
a ledicia pola boa nova á que aludía ante-
riormente, vese tinguida pola tristura que 

produce coñecer o enfrontamento causado 
pola decisión da nova Alcaldesa de Santia-
go de non representar á inmensa maioría 
dos composteláns na ofrenda ao Apóstolo, 
amais de organizar unilateralmente un acto 
alternativo sen contar co apoio da maioría do 
pleno municipal.
 Trascender non pode ser sinónimo de con-
frontar, nin pode servir de excusa para igno-
rar as obrigas institucionais propias da alta 
responsabilidade que se ostenta.
 Compostela non pode vivir de costas á cate-
dral ou do seu morador mais ilustre. E a súa 
principal representación institucional non de-
bera tomar decisións que contradín con clari-
dade os desexos de Castelao, que aspiraba 
a unha celebración que servise para unir a 
tódolos galegos. Non semella que a creación 
dun evento de carácter local que se solapa, 
intencionadamente, cos fastos do día gran-
de de Galicia, sexa a mellor maneira de con-
tribuir ao xurdimento da alborada de gloria 
cuxo recordo evocaba o histórico galeguista.
 Quero pensar que aínda estamos a tempo 

de evitar que as pequenas miserías da con-
frontación política opaquen a magnificencia 
propia de tan sinalada data, pero será trala 
publicación deste artigo, cando vostede po-
derá comprobar se, finalmente, o dialogo im-
ponse ao monólogo, se o sentimento común 
pesa mais que o interés partidista, ou se a “o 
portento dunha mañán única” resulta mino-
rado por cativos intereses curtoplacistas.
 Namentras, atrévome a recomendarlle que 
non permita que o ruido lle impida que, “dis-
pois de evocar o repique matutino das cam-
pás, poida evocar, igoalmente, hora a hora e 
minuto a minuto, tódolos lances xubilosos do 
día, escoitando as cántigas montañesas e 
mariñeiras que van para Compostela, vendo 
a nosa terra embandeirada de azul e bran-
co, con músicas, gaitas, pandeiros, aturuxos 
e foguetes…”
 Ou aínda mellor, abandone a evocación, e 
sumérxase plenamente no prácido desfrute 
da nosa Alba de Gloria, dun novo abrente 
nunha Galicia de todos.

 Saúde e terra

25 de Xullo, día da Galiza

Gonzalo Caballero, Exsecretario xeral 
do PSdeG,  parlamentario e doutor en Economía
 e en Ciencia Política

Galicia, camiño do futuro Seguirmos a estrela vermella
25 de Xullo non é só unha data 
de festividade. O día grande de 
Galicia leva consigo o compro-
miso e o sentimento de todos e 

todas os que, dende o galeguismo, pu-
lamos por un futuro mellor para a nosa 
terra e a nosa xente. Un futuro de opor-
tunidades para a mocidade, de atención 
ás persoas maiores, de igualdade entre 
homes e mulleres, de apoio ás familias, 
de protección para quen padece máis di-
ficultades. Un futuro no que a vangarda 
e a innovación se dean a man coa nosa 
raizame cultural e lingüística, no que o 
coidado do medio non compita cunha 
economía puxante e no que avancen ci-
dades, vilas, pobos e aldeas.
 Velaí o compromiso de quen nos ergue-
mos cada día para contribuír ao progreso 
da nosa terra, tantos galegos e galegas 
que, cada un dende a súa vida, pulamos 
por esa Galicia mellor.   De quen cremos 
que o progreso non é un destino reser-
vado a uns poucos, senón que ten que 
ser un camiño que percorramos todos 
xuntos. E nesta senda, na liña dun gale-
guismo cívico que nos compromete coa 
nosa xente, a miña guía é traballar ao 
servizo de Galicia cun claro compromiso 
ético e coasbandeiras da xustiza social, 
da igualdade, das liberdades e dereitos 
sociais, en busca de progreso e futuro.
 A Galicia que moitos queremos busca 
a modernización do tecido produtivo, o 
desenvolvemento do estado do benes-

tar, o emprego de calidade e a recupe-
ración da industria, a aposta polos servi-
zos públicos, a sostenibilidade do noso 
medio e a protección do patrimonio natu-
ral, o impulso do rural, a igualdade entre 
homes e mulleres, dereitos para todos e 
oportunidades para a mocidade. Cando 
entramos xa no cuarto minguante dun-
ha lexislatura autonómica marcada polo 
cambio na presidencia da Xunta, o reto 
de construír esa Galicia viva, dinámica e 
inclusiva, superando definitivamente a _
longa noite de pedra_, ten que ser a pau-
ta para os herdeiros daqueles socialistas 
que, hai xa catro décadas, nos albores 
da autonomía, loitaron con afouteza pola 
dignidade da nosa terra. Porque a cons-
trucción do Estatuto do 1981 foi
un compromiso coa boa política e con 
Galicia no que o socialismo galego 
deixou pegada. Xa sinalaba Ramón 
Piñeiro que “a autonomía non é a con-
firmación do pasado, é a apertura dun 
camiño novo cara ao futuro”. Un camiño 
asentado sobre a democracia e o auto-
goberno que cómpre seguir percorren-
do, acertando no rumbo para corrixir as 
debilidades existentes e gañar fortalezas 
para o futuro.
 O futuro é sempre un horizonte desco-
ñecido. Compartamos con Francisco
Fernández del Riego, homenaxeado 
este ano no Día das Letras Galegas, “o 
soño dunha Galicia ideal que pode reali-
zarse no futuro”.

ingún Goberno español será 
nunca o noso goberno. A cita é 
de Néstor Rego e foi pronuncia-
da na tribuna do Congreso na 

pasada lexislatura. No momento de 
escribir este artigo as eleccións xerais 
do 23 de xullo inda non se celebraron 
e cando este número da Nova Penei-
ra saia do prelo inda non se coñece-
rán os resultados. No entanto, pasar o 
que pasar nos comicios esa afirmación 
non perderá nin ápice de vixencia e 
de verdade. O que ten demostrado de 
maneira reiterada a política estatal é o 
carácter irreformábel do propio Esta-
do español, do enquistado e inamobí-
bel do seu deseño hipercentralista ao 
servizo, unicamente, dos intereses do 
grande capital monopolista e parasita-
rio sediado en Madrid. 

A fortaleza do proxecto que represen-
ta o nacionalismo galego e que politi-
camente se expresa no BNG é que é 
moito máis que un instrumento electo-
ral. É unha alternativa política, ou se 
se quixer sociopolítica nun senso máis 
amplo, de carácter netamente eman-
cipatorio e cun compromiso coherente 
coa transformación radical (aka revo-
lucionaria) da realidade. Certamente 
o campo institucional e, xa que logo, 
os resultados electorais non nos son 
indiferentes, e teñen unha indiscutíbel 
importancia en tanto que instrumentos 

para empurrar o avance concreto da 
nosa causa, a da liberación nacional e 
social do pobo galego, cara ao obxec-
tivo estratéxico de atinxirmos a hexe-
monía social que permita construírmos 
a República da Galiza.

Nesa perspectiva de acumulación de 
forzas é na que hai que inscribir a lectu-
ra electoral, cos seus avances e retro-
cesos sempre relativos e nunca defini-
tivos. Ligando o concreto e conxuntural 
co xeral e o estratéxico. Lendo os co-
micios como un indicador, importante 
pero non único, da capacidade de su-
marmos máis vontades conscientes en 
favor da causa dunha Galiza ceibe e 
popular, que é moito máis do que unha 
palabra de orde.

Para alén do 23X, este 25 de xullo ten 
a especial significación de ser o Día 
da Patria Galega previo ao repto do 
nacionalismo galego poder liderar, por 
vez primeira na Historia, o Goberno do 
País. Ese fito suporá, de vez e malia as 
evidentes limitacións do marco autonó-
mico, abrirmos unha etapa diferente 
que colocará as institucións propias 
ao servizo dos intereses do pobo ga-
lego. Sen subordinacións. Adiantando 
a liña de trincheiras nun salto histórico 
para combater o marco de dependen-
cia que se sigue a impoñer a Galiza 
dentro do Estado, e agudizado pola 

Xabier P. Igrexas, portavoz munici-
pal do BNG de Vigo

inserción forzosa e periférica na UE 
e no euro. Unha dependencia colo-
nial que se manifesta plenamente 
vixente e contemporánea da man do 
espolio depredador da nosa enerxía, 
no devalar industrial que desertiza a 
nosa base produtiva e empurra a ex-
pulsión da nosa mocidade á emigra-
ción, e tamén na clara perda de peso 
relativo no xogo territorial do Estado.
Por iso a aposta do BNG é, como 
reza o lema deste 25 de xullo, a de 
irmos a máis para facermos realida-
de unha nova Galiza. Na certeza de 
que só o avance do nacionalismo 
galego pode impedir que nos sigan 
a roubar o futuro. Na convicción de 
que, obxectivamente, os intereses 
da maioría social galega, que repre-
sentan as clases populares e traba-
lladoras, só poderán ser atendidos 
avanzando na conquista de mellores 
condicións de vida e de traballo da 
man do Bloque.
Sabendo que a Patria próspera e de 
xustiza social coa que soñamos non 
cabe nas estreitas costuras que ou-
tros nos impoñen, e que facela reali-
dade só pode pasar por avanzar sen 
medo cara a plena soberanía. Paso 
a paso, chanzo a chanzo, mais con 
rumo certo. O que marca a estrela 
vermella de cinco puntas que latexa 
nas bandeiras que han inzar, máis 
un ano, as rúas da capital da nación.

Luís Bará, deputado do BNG

 construción da nación galega 
é un proceso continuo, que co-
mezou a mediados do século 
XIX e foi acumulando forzas, 

superando dificultades e modulando 
os seus ideais e as súas metas.   O 
nacionalismo galego está hoxe nun 
momento de madurez, de plenitude e 
de máxima ambición, que é resultado 
de décadas de loitas e de logros.
 Neste ano 2023 en que se conmemo-
ra o centenario da fundación do Se-
minario de Estudos Galegos é nece-
sario poñer en valor a inmensa tarefa 
das xeracións que nos precederon. E 
especialmente do colectivo único e 
irrepetíbel que deu a luz as Irmanda-
des, o grupo e a revista Nós, o Partido 
Galeguista, o Estatuto do 36 e tantas 
outras arelas queimadas na fogueira 
fascista do 36.
 Aquel tempo de esperanza non desa-
pareceu. Nin a violencia extrema, nin 
o cárcere, o exilio, o adoctrinamento 
ou a censura fixeron claudicar o na-

cionalismo galego. O lume do compro-
miso seguiu vivo no desterro e volveu 
agromar en múltiples iniciativas so-
ciais, culturais e políticas.
 Somos a herdanza daquela semente. 
Somos un movemento vivo, orgulloso, 
digno, con capacidade de resistencia 
e de creación. E temos por diante a 
responsabilidade histórica de facer 
realidade os soños tanto tempo adia-
dos. 
Para a tarefa titánica que temos por 
diante non serven fórmulas fracasa-
das, receitas esgotadas e falsas so-
lucións que non dan máis de si. Non 
serven a tutela e a submisión que 
practican as forzas políticas españo-
las, que teiman unha e outra vez en 
atrancar avances concretos como as 
transferencias da AP9, tráfico, costas, 
salvamento marítimo ou meteoroloxía.
 Non serve degradar o autogoberno e 
converter a Presidencia da Xunta de 
Galiza nunha institución teledixirida, 
correa de transmisión das empresas 
do IBEX e da axenda reaccionaria da 
dereita españolista.
 Para facerlle fronte aos grandes retos 
que temos por diante, precisamos su-
perar a resignación, o medo e os com-
plexos de inferioridade. Precisamos 
coraxe, fortaleza, claridade de ideas e 
ambición colectiva. Porque a historia 
púxonos diante un deses momentos 
extraordinarios, nos que hai que facer 
grandes escollas e poñerse do lado 
axeitado: o da maioría, o da xente que 
máis o necesita, o dos valores huma-
nos, o da democracia, o da equidade, 
o do pobo e a nación que son a nosa 

razón de ser.
 O nacionalismo galego está preparado 
para esa tarefa histórica de reconstru-
ción e de transfomación. Somos un mo-
vemento político forte, cohesionado, en 
expansión. Con vontade de ser maioría, 
de ser decisivo, de dirixir o futuro de Ga-
liza. E tamén con determinación para fa-
cerlle fronte nas rúas e nas institucións 
a quen quere pescar en río revolto. 
Estamos no abrente dun tempo novo, 
no que non valen as receitas económi-
cas e políticas que nos levaron a unha 
nova crise devastadora. A resposta é 
xerar futuro asumindo a capacidade 
de decidir sobre os nosos intereses, 
promovendo un desenvolvemento au-
tocentrado e respectuoso co medio, 
creando instrumentos fiscais e financei-
ros que se convirtan en pancas de mo-
dernización e benestar, promovendo a 
activación dos sectores económicos es-
tratéxicos, afortalando o papel da cien-
cia e a investigación, xerando equidade 
e cohesión social e territorial, e poñen-
do en marcha a grande transformación 
tecnolóxica e dixital igualitaria da socie-
dade galega.
 É tempo de construir unha nova rea-
lidade, unha nova Galiza. É tempo de 
novas ideas e de novos liderados. É 
a era da ecoloxía e do feminismo. Da 
ciencia e da innovación. Dos dereitos 
individuais e colectivos.
Vaise abrindo paso unha nación impa-
rábel. Unha nación con verdadero po-
der político, non con un poder tutelado e 
delegado. Unha Galiza orgullosa, forte, 
viva e con futuro. Unha nación sen ata-
duras e sen límites.

Unha nación en marcha

25 de Xullo, día da Galiza

A

Pedro Vieitez, Vogal do Colectivo Republicano de Redondela

O Cabo Santos contra Goliath

D
opinión

ende o Colectivo Republica-
no de Redondela queremos 
manifestar a nosa emoción 
e delicia o coñecer a noticia 

de que o Tribunal Supremo anulou a 
sanción o noso veciño, compañeiro 
e amigo Marcos Santos Soto, máis 
coñecido por ``Lareira´´.
 Marcos é desas persoas que non é 
neutral ante as situacións de inxus-
tiza, porque él sabe que iso significa 
poñerse do lado do opresor. Alá polo 
ano 2018 cando un grupo numeroso 
de Xenerales, Almirantes, Oficiais e 
Suboficiales asinaron un manifes-
to en favor do xenocida Francisco 
Franco, arroupados pola súa xubila-
ción e atrincherados na comodida-
de dos seus fogares, Marcos militar 
activo por esa época, non se puso 
de perfil, non só señalou pública-
mente a esta cúpula militar fascista, 
que faltaron o seu compromiso coa 
Constitución e co seu país, o eloxiar 
públicamente o asasino Ditador, se 
non que ao mesmo tempo firmou un 
manifesto contra o franquismo in-
crustado nas Forzas Armadas.
 As consecuencias foron inmediatas, 
as ratas das cloacas institucionais 
perseguiron, investigaron baixo lupa 
a súa vida pública e privada con un 
único obxetivo, a súa destrucción, 
sendo sancionado e desterrado do 
exército coa excusa de varias faltas 
graves. A realidade da súa expulsión 

produciuse porque o cabo Santos 
non forma parte dese rebaño silen-
ciado sometido o continuo discurso 
do medo, él non é un militar sumiso, 
inculto e sin conciencia, él perteñe-
ce a ese grupo de ovellas negras 
que non son ben vistas polos seus 
superiores.
 Chegados a este punto, temos que 
lembrar, para que non se esqueza, 
que a represión e a posterior expul-

sión do exercito coa firma e as 
bendicións da Ministra de De-
fensa Margarita Robles, non 
sucedeu en 1939, aconteceu 
en 2020 nun país suposta-
mente de democracia plena, 
cun goberno progresista que 
apoia a monarquía, a igrexa 
e a militares franquistas, coa 
inestimable complicidade da 
maquinaria burocrática e os 
silencios dos grandes medios 
de comunicación, diseñados 
para silenciar as voces disi-
dentes e otorgar protagonis-
mo os poderosos.
 Tras unha longa noite de 
pedra, Marcos por fin poido 
gañar o combate xudicial e 
finalmente o Tribunal Supre-
mo, nun acto de asombrosa 
xustiza, estimou que o cabo 
Santos estaba exercendo o 
seu dereito de libertade de 

expresión e que a súa condu-
ta non supoñía ningunha ameaza 
para a seguridade das Forzas Ar-
madas.
 Esta sentenza é unha gran vitoria 
contra o franquismo fruto do coraxe 
e determinacón, sin complexos, do 
cabo Santos fronte a Goliath, cara 
a cara, en inferioridade de medios, 
pero alzando a súa voz a pleno pul-
món contra esa institución obsole-
ta cuxas raíces se funden no máis 

profundo das entrañas do franquis-
mo.
 Dende o Colectivo Republicano de 
Redondela, estamos agora agar-
dando que os máximos respon-
sables de semellante atropello e 
abuso de poder sean sancionados 
disciplinariamente ou xudicialmen-
te. Ademáis, agardamos por parte 
da Ministra Margarita Robles, xuíz 
e que forma parte da agrupación 
Xuíces para a Democracia, pre-
sente a súa dimisión ou polo me-
nos, pida desculpas públicamente 
por semellante atropello, aunque 
só sea por hixiene democrática, no 
caso contrario só aumentará ainda 
máis as salidas de tono e as fan-
farronadas de certos militares que 
son incapaces de asumir os valores 
democráticos e que viven anclados
en outros tempos máis escuros.
 Desexamos que este fallo a longo 
plazo poida ser precedente para 
que outros militares poidan exercer 
a súa libertade de expresión sen te-
mor a ser represaliados, sin ser pri-
vados dos seus dereitos fundamen-
tais. Ademáis para que os membros 
da cúpula militar reflexionen e ana-
licen o seu papel na sociedade ac-
tual, e se ten espazo nela unha ins-
titución obsoleta e hermética, fronte 
a un exército renovado e democrá-
tico.

¡PARABÉNS COMPAÑEIRO!

O Cabo Santos no paredón da illa de San Simón de xeonllos pero puño en alto

Fo
to

gr
af

ía
 d

e 
Pe

dr
o 

Vi
ei

te
z



Xullo 2023III

“Imos con toda a ilusión e a responsabilidade  do mundo a meternos  
de contado na mellora da estrada de Nespereira, o polígono de Amoe-
do,  o arranxo das depuradoras e a tratar de deseñar un plan xeral”

Luciano Otero, alcalde de Pazos de Borbén

 A perda da maioría absoluta do PP no   concello de  Pazos de  Borbén  foi unha das mellores novas  na área de influencia da nosa publicación. Des-
pois de 24 anos de desleixo e caciquismo a maioría da sociedade de Pazos optou por un cambio de rumbo,  e o ex  alcalde Andrés Iglesias xa poderá 
dedicarse  a  facer o que lle pete sen ter que asumir a pesada responsabilidade de deixarse caer polo concello de cando en vez. A anécdota da perda da 
chave do despacho da alcaldía, que nos refire o novo  alcalde ao final da entrevista, é unha metáfora  do que foi  a alcaldía de Andrés Iglesias: Non tiña 
nin a máis remota idea do máis básico e fundamental. 
 Este primeiro mandato de Luciano Otero como alcalde de Pazos non vai ser  doado, pois como sempre pasa cando se consegue reverter o que parecen 
eternas maiorías absolutas inicialmente acádase por moi  pouco e  a consolidación aritmética adoita darse no segundo mandato. Agora o  PP segue a 
ter a maioría dos votos, non a maioría da corporación, pois ten 5 actas. Alternativa Veciñal do alcalde Luciano Otero ten 4,  o BNG 1 e o PSOE 1.O 
acordo con estes dous últimos grupos foi o que posibilitou  lograr a máxica cifra de 6 e conseguir a investidura de Luciano como alcalde. Seica foi moi 
fácil co BNG, pois malia que Luciano  é ex BNG e as relacións non é que sexan especialmente cordiais, o bloque amosou visión política , xenerosidade 
e  soubo estar  á altura do mandato de cambio da veciñanza de Pazos.
 Porén  o acordo co Partido Socialista non foi  tan doado, e as palabras do seu representante no pleno non foron o que se di moi afortunadas. É moi 
pronto aínda para valorar nada, só desexar que os representantes do PSOE en Pazos de Borbén saiban estar á altura das circunstancias históricas nas 
que se encontra Pazos neste momento, e que nunca se esquezan de como funciona o PP. Os episodios de transfuguismo do veciño concello de Mos 
son un exemplo de ata onde son capaces de chegar. Nós falamos co novo alcalde de Pazos.

Luciano Otero

         Non sei que virtudes terás como 
alcalde, só o paso do tempo o pode-
rá dicir, pero desde logo, como ser 

humano, perseveranza si tes. Non?
 Si. Chegar ata aquí foi un traballo duro 
e laborioso, non só noso, senón tamén 

de xente de Pazos que sempre tivo le-
vantada a bandeira da loita pola xustiza 
social e a igualdade. Estou agradecido 
a todas as persoas que durante estes 
corenta anos de democracia pelexaron 
por unha visión diferente de Pazos.
 Asumimos esta alcaldía con humilda-
de. Somos conscientes de que antes 
houbo xente merecedora dela, pero a 
nós déusenos agora a oportunidade , 
que recibimos con enorme ilusión.
         Vin estes días nas redes socias 
que durante un tempo vas a compatibi-
lizar o teu traballo  coa alcaldía .Como 
é iso?
 Mentres non se celebre o pleno de or-
ganización onde se aproban as dedica-
cións teño que compatibilizar as dúas 
cousas, se non, non cobro. Xa pedín 
días de libre disposición no traballo 
pero as dúas cousas non son compati-
bles, á alcaldía hai que dedicarlle tem-

po completo desde o primeiro día.
          Cando se vai celebrar este 
pleno?
 Aínda non o decidimos pero será axi-
ña, por lei ten que ser dentro dos 30 
días posteriores á investidura.
             Podemos emitir unha valora-
ción do que te atopaches ao chegar 
oi aínda é moi cedo?
 Sentinme moi ben recibido polo per-
soal de traballadores e traballadoras 
do concello, cunha actitude proactiva e 
con ganas de traballar e sacar proxec-
tos adiante. Agradecido pola benvida e 
a implicación que están amosando.
            E sobre a situación econó-
mica do Concello xa podes valorar 
con rigor?
Nun primeiro momento xa podemos su-
liñar un grave problema: Atopamos difi-
cultades que teñen que ver cos recur-
sos dos traballadores que se contratan 

entrevista de Tino lago 

a través da Deputación para o servizo 
de obras e limpezas. Isto faise en dúas 
quendas de seis meses cada unha. O 
concello fixo isto nunha soa quenda os 
seis primeiros meses. A partir de agos-
to non temos a posibilidade de seguir 
con esta xente contratada.
           Cal foi o motivo desta decisión 
tan estraña?
 Non o sabemos. Tampouco sabemos 
o motivo que haxa dúas prazas vacan-
tes na unidade de obras e servizos. De 
cinco persoas, hai tres contratadas e 
unha delas leva moito tempo de baixa 
por problemas de saúde. Estamos nun-
ha situación precaria e xa levábamos 
tempo reclamando que se cubriran es-
tas dúas prazas. Imos cubrir unha tem-
poralmente cun funcionario.
          A situación aritmética do con-
cello é complicada : PP-5, vós 4, 
BNG-1  e PSOE-1 . Como ides arte-
llar as relación co Bloque e co PSOE 
para ter unha maioría que te permita 
gobernar con certa tranquilidade?
 Apostamos polo diálogo, incluso co 
PP, non só de cara a investidura que 
tiñamos claro que os nosos veciños e 
veciñas querían un cambio para este 
concello. Agora, se queren colaborar 
para aprobar proxectos positivos para 
Pazos e remar para que o concello 
saia adiante, temos a porta aberta ao 
diálogo e ao consenso.
 Somos conscientes de que temos un 
goberno en minoría, e somos un equi-
po que cree  e practica o diálogo.
             Por necesidade?
 Non, por convicción. Fariámolo igual 
con maioría absoluta.
         Que actitude  atopaches no 
BNG e no PSOE?
No BNG unha actitude moi positiva 
aínda que de momento non entren no 
goberno e estean na oposición. Pero  
sei que nos van a apoiar para que se 

consigan proxectos para Pazos que 
eles consideran necesarios e positivos 
para o concello.
           E coinciden estes proxectos 
que cree o BNG necesarios cos que 
considera Alternativa?
 Si, bastante. Creo que os programas, 
tanto do Psoe, do BNG coma o noso 
eran bastante semellantes. Coincidi-
mos no básico e nos problemas gordos 
tamén en todos, creo.
Logo por parte do Psoe a actitude xa 
non foi tan positiva. Algo que ten que 
aclarar a organización  a nivel local. O 
seu candidato no pleno de investidura 
manifestou que votaba a favor de in-
vestir ao alcalde de Alternativa pero 
que non estaba de acordo, que era 
unha decisión imposta polo partido. 
Eles terán que decidir cal vai ser o seu 
papel nestes catro anos. 
          Imos supoñer que Pazos vai 
a ter un goberno estable. Cales son 
as principais liñas de goberno de 
Luciano como alcalde?
-O arranxo da estrada de Nespereira . 
-Actuacións destinadas a mellorar a 
saúde do polígono industrial de Amoe-
do. Hai que aprobar unha modificación 
puntual para poder dar licenzas no Po-
lígono Industrial, para isto queremos 
traballar conxuntamente coa Comuni-
dades de Montes . 
-A aprobación dun novo Plan Xeral 
- E a mellora das depuradoras, que por 
estas xa tivemos varias demandas e 
xa hai empresas que queren colaborar 
para poder facer as obras precisas coa 
aprobación do concello.
          Que pasos concretos imos 
tratar de dar para poder aprobar o 
plan xeral?
 A técnica municipal xa esta facendo 
consultas coa Xunta para explorar as 
dúas posibles vías: Que o faga a Xunta 
cos participación do concello, ou facelo 

só o concello.
            Ves factible que neste manda-
to poidamos ter un plan xeral apro-
bado?   
 Isto é un traballo que leva moito tem-
po, o PP en varias décadas de goberno 
non foi capaz ou non tivo vontade polí-
tica de facelo.
 O Obxectivo e que ao longo deste 
mandato polo menos estea en marcha 
e avanzado. Sería estupendo que pui-
dera quedar aprobado tamén.
          Cando gobernaba Andrés Igle-
sias non se levou a cabo a mellora 
da estrada de Nespereira porque 
desde o concello obviouse a res-
ponsabilidade de tratar de conse-
guir as sinaturas necesarias dos 
veciños e veciñas propietarios do 
terreos afectados pola ampliación 
da estrada. Supoño que contigo non 
haberá ese problema?
 Non, en absoluto. Imos a ter colabora-
ción total co que se nos demande des-
de a Deputación e defender sempre os 
dereitos de Pazos. Non imos bloquear 
unha obra porque teñamos que facer 
algún investimento económico.
           Co polígono de Amoedo que 
pasos ides seguir?
 Estamos traballando a nivel técnico e 
avanzamos coa modificación puntual, 
queremos solucionar isto o antes po-
sible sen atrasos innecesarios por non 
dedicarlle o traballo preciso.
           Unha visión creo que moi 
común  de Pazos despois de tan-
tos anos de goberno Popular e de 
unha imaxe rancia, caduca e caspo-
sa, pouco atractiva para poder vivir 
aquí e desenvolver un proxecto de 
vida persoal. Ides a traballar para re-
verter esta visión de Pazos?
 Neste concello como tal temos pou-
ca autoestima e pouca visibilidade de 
cara a fóra. Hai xente que cando che-

ga a visitarnos sorpréndese do cerca 
e bonito que está Pazos. Temos que 
comezar a valorarnos, poñer en valor 
o noso patrimonio e darnos a coñecer.
           Cando se formule o pleno de 
organización e teñas o teu salario 
como alcalde para poder adicarte á 
alcaldía a tempo completo podere-
mos atoparte no concello sen pro-
blema? 
 Desde logo que sempre vou estar no 
meu posto de traballo. Como anécdota 
contarche que cando cheguei, a porta 
da alcaldía estaba pechada con chave 
e a chave non aparecía. Chamaron ao 
anterior alcalde para ver se sabía da 
chave e non tiña constancia dela des-
de facía tempo. 
              Miña nai¡¡
 Xa hai chave e xa se pode abrir a por-
ta.
         Para rematar Luciano. Que 
pulsión maioritaria captas nas rúas 
de Pazos?
 No pleno de investidura notamos unha 
alegría colectiva e isto nótase que é 
froito do traballo de moitas persoas ao 
longo de moito tempo. 

entrevista

O Berete Rock de Chapela cumpre 10 anos de éxitos

“Temos un cartel marabilloso e somos moi optimistas 
en canto á asistencia de público”

Un ano máis, e xa van 10, o Berete Rock  un marabilloso festival dese estilo musical, volverá deleitarnos no idílico escenario da praia de 
Arealonga de Chapela. Será o vindeiro 5 de agosto, e este orgulloso cronista da vida de Redondela non faltará ao que xa é unha cita inelu-
dible do verán do meu pobo. A Nova Peneira conversou cos seus organizadores

            Este ano estamos na X edi-
ción , imaxino que faremos unha 
camisola especial?
 Ben, nós trataremos que sexa o 
máis bonita posible pero todo é 
cuestión de gustos.
         Como deseñades os logos?
 Inicialmente facíaos unha persoa 
e desde hai 3 anos , por distintas 
circunstancias, decidimos que se 
ocupase unha empresa.
           Como se financia o festi-
val?
 A asistencia, como sabes é de 
balde. Nós obtemos os recursos 
de tres vías: O que vendemos nas 
barras , os nosos patrocinadores e 
o que nos achega o Concello de 
Redondela.
Cando se fai o festival este ano?
O 5 de agosto na praia de Area-
longa.
           Este ano o 
cartel ven moi forte?
 A verdade é que es-
tamos moi satisfeitos. 
Contaremos con gru-
pos de enorme calida-
de e moi coñecidos no 
un universo do Rock, 
como por exemplo: 
Mostrencos,The Soul 
Jacket, The Lelli Ke-

lly,s  Aphonnic ou Keltoi. Estamos 
seguros de conseguir que o públi-
co que nos acompañe vibre e se 
emocione coa música do noso fes-
tival.
        Por que non veñen grupos 
de Redondela?
 A nosa intención era que viñera 
algún, de feito falamos con algún 
pero nesta ocasión por temas de 
horario non foi posible. En cal-
quera caso, como che dixemos, 
pensamos que temos moi bo car-
tel.  Que conste, que este ano por 
ser a X edición tratamos de traer 
un grupo dos máis importantes do 
panorama español pero se nos ía.
           E logo o concello non ten 
cartos para sufragalo?
 Non sabemos, só sabemos que 

para nós ten o que ten.  A verdade 
é que o caché dos grupos nos que 
estabamos pensando é elevadí-
simo. E o que é evidente é que 
a achega do Concello é esencial 
para o noso festival.
           Temos algunha novidade 
significativa alén do cartel?
  Si, este ano o escenario imos 
colocalo de maneira diferente. 
Farémolo como se fixo nas fes-
tas do Carme de Chapela ou no 
enterro do Berete. Ponse mirando 
a Redondela para que colla máis 
público.
         É moi complicado organi-
zar un evento como este?
 Esixe dedicarlle unha grande 
cantidade de tempo, desde logo 
que si.
         Que tal foi a asistencia de 
público o ano pasado?
 Malia que tivemos moi mala sorte 
co tempo, foi a peor noite do ve-
rán, e tivemos tamén o imponde-
rable de que coincidimos na data 
co concerto de Sting ,a afluencia 
de xente estivo moi ben. Nós saí-
mos moi satisfeitos. Agardemos 

que este ano sexa máis e mellor. 
O que si nos gustaría é contar 
con máis público de Redondela. 
Ás veces temos a sensación de 
que a xente de Chapela si vai a 
Redondela con asiduidade pero 
que o fenómeno inverso é menos 
frecuente do que para nós sería 
desexable. Hai honrosas excep-
cións que quede claro.  Así por 
exemplo agradecemos moito a 
Santi do Gastro Bar de Redonde-
la que novamente vai ter un posto 
de comida no noso festival.
          E non pensastes en orga-
nizar un servizo de transporte 
entre o festival e Redondela?
 Teremos que valoralo para futu-
ras edicións, si.
        E as expectativas der públi-
co para esta edición?
 Somos moi optimistas, estamos 
convencidos de que esta X edi-
ción vai ser un éxito rotundo.
  Pois nada máis que desexar 
unha longa vida para o Berete 
Rock?
 Moitas grazas. A verdade é que 
esa é a nosa intención.

O BNG manterase na oposición en Redondela
A Asemblea Local asumíu por ampla maioría quedar fóra do goberno, 
para seguir traballando cunha actitude constructiva.

 Na asemblea local celebrada este 
martes 4 de xuño, confirmouse o 
sentir maioritario da militancia nacio-
nalista ante a posibilidade de entrar 
no goberno municipal de Redonde-
la. Conclúe así un periplo de varias 
semanas nas que dende a organiza-
ción nacionalista se amosou sempre 
a flexibilidade que require un proceso 
de negociación.   Déronse pasos, pri-
meiro no apoio da investidura, e des-
pois negociando de cara ao pleno de 

organización.
Entre os argumentos mencionados 
na asemblea , destacou “a inestabi-
lidade amosada estes últimos días 
dentro do equipo de Digna Rivas”. 
Aínda así, o principal motivo aduci-
do por moitos dos e das militantes 
centrouse no feito constatado de que 
aínda que de palabra a alcaldesa afir-
mou en múltiples ocasións a vontade 
de que o BNG entrase no goberno, na 
práctica non amosou ningún interese 

entrevista/ Redondela



Xullo 2023VII

por facilitar esta oportunidade.  Na 
proposta económica de cara ao pleno 
de organización o Partido Socialista 
non contemplou partida orzamentaria 
ningunha para as hipotéticas áreas 
de goberno do BNG.
Tamén se fixo referencia na asem-
blea ao acordo asinado entre o PSOE 
e AER, na que se permite que o seu 
único concelleiro interfira noutras 
áreas do goberno. Todo o contrario 
do esperado dun goberno tripartito 
que debería basearse na coordina-
ción.
 A actitude do PSOE non facilitou que 
o BNG percibise boa disposición a 
participar nun goberno municipal que 
se amosa feble e non promete esta-
bilidade.
 Pechouse a asemblea nacionalista, 
co compromiso de traballar dende a 
oposición, con propostas en positivo 
que beneficien aos e ás redondelás.

 festa da democracia é como 
os pementos de Padrón; uns 
votan e outros non.
Deste xeito remataba o artigo 
de A nova Peneira de Xuño 

laiándome do alto índice de abstención 
nos últimos comícios municipais en Re-
dondela. Preto de cincocentos veciños 
e veciñas uníronse aos oito mil dous-
centos, que, no ano 2019, decidiron que 
ningún dos partidos políticos os repre-
sentaban.
Estes datos poderían pasar desapercibi-
dos, pero, ao meu entender, que a abs-
tención sexa maior cas tres opcións da 
esquerda xuntas, Psoe, B.N.G e AER, 
que poderían, poden e deben formar 
goberno, falan alto e claro do alonxados 

que están do mundo. Por 
iso, chego a concordar co 
voceiro do Partido Popu-
lar de Redondela, Javier 
Bas, cando reclama o seu 
papel para acadar a uns 
acordos mínimos para 
que  comece a traballar o 
novo equipo de goberno. 
Un goberno lexítimo e de 
esquerdas.
O certo é que, visto o 
acontecido no derradei-

ro pleno, a posíbel peor alcaldesa do 
Partido Socialista de Redondela, Digna 
Rivas, amosou as súas carencias e a 
súa incapacidade para formar gober-
no. Segundo o falado en catro anos, na 
campaña e logo das eleccións ninguén 
ofrece un pataco pola palabra de Digna 
Rivas.
Hai traballos que se teñen que facer na 
casa antes  de dala cara, pese a quen lle 
pese, custe o que custe, porque se non, 
a imaxe de inestabilade que proxectas 
sementa dúbidas e resta credibilidade.
O que debería ter sido un paseo triun-
fal tornou nun pleno cheo de reproches 
e improvisación entre os partidos que, 
repito,  poden e deben formar goberno. 
Non hai outra volta nin outra saída se 
queren atendela vontade do pobo.
Cada un ten que turrar e cargar ca súa 
responsabilidade polo que non entendo 
a posición do B.N.G. que sendo o ter-
ceiro partido máis votado, rexeite for-
mar parte dun goberno tripartito, tendo 
a posibilidade de levar e dirixir concelle-
rías cas que facer país.
A imaxe que se ofreceu á cidadanía foi 
dunha pobreza e falla de sensibilidade 
brutal.
Digna Rivas aguantando para que o 
tellado do seu castelo de arena non 

se derrubara cas primeiras choivas do 
verán.Un tellado apuntalado a tres ban-
das, a bandazos, a balazos.
O voceiro de A.E.R, Roberto Villar, ape-
lando á democracia, pregoando no de-
serto cas costas moradas logo do bata-
cazo electoral. Exixíndolles aos partidos 
dun posible pacto de esquerdas trans-
parencia e responsabilidade.
O voceiro do B.N.G, Xoán Carlos Gon-
zález, esquivando a proposta de entrar 
nun goberno alternativo ao partido máis 
votado en Redondela. 
Un goberno a tres bandas onde o máis 
lóxico sería que entre os tres grupos se 
repartisen as áreas de traballo.
Non entanto, o grupo do B.N.G anda-
ba máis preocupado en facer mofa e rir  
cando Xoán Carlos se dirixía a A.E.R 
como grupo mixto, ou cando tentaban 
eludir calquera responsabilidade.
O voceiro do PP, Javier Bas, nun ton 
pausado e reflexivo, sabedor da fraxi-
lidade do bloque de esquerdas, pedía 
tamén o seu espazo. Javier semallaba 
un vello lobo de mar, afeito a mirarlle os 
ollos á morte decotío.
Contaba unha muller da illa de Arousa 
que onde non hai luces, non se pode 
poñer contador. 

Canta sabuduría!

Xoan Alonso “Pipa”, corresponsal en Euskalerría

Pementos de Padrón

A
opinión

Redondela

Nova agresión do PP á educación pública
Por Marco A. Santos Soto

 En pasadas edicións informabamos de que a Consellería de Educación decidía , sen previo aviso, suprimir o ensino presencial de varios ciclos for-
mativos de FP  e trasladalos á modalidade de educación a distancia. En Chapela son varias decenas de persoas que se ven afectadas por esta decisión , 
moi na liña das políticas do PP. Nós falamos con Helena, unha alumna de 47 anos cun fillo e unha filla, que decide seguir formándose e que agora se ve 
seriamente afectada por esta decisión administrativa e con Marga unha docente do instituto para coñecer a visión de ambas ao respecto deste asunto.

“Retirar a FP presencial é un despropósito, non ten o máis mínimo sentido”
Helena Conde Lourido, alumna afectada pola decisión de retirar a FP presencial en Chapela

             A que te dedicas?
 Eu son mariscadora en Arcade, pero 
a cousa non está nada ben , xa que 
logo decidín estudar unha FP para 
buscar vías alternativas.
          Non debe de ser fácil compati-
bilizar o estudo co traballo?.
 Ben, agora hai moi pouco marisco 
e só estamos indo, como moito, oito 
días ao mes. A cousa está tan mal que 
ás veces non chega nin para pagar a 
Seguridade Social.
          Pero a confraría de Arcade se-
menta acotío. Non entendo porque 
hai tan pouco marisco?
 Seica hai unha invasión dun peixe es-
traño, unha especie de raia, que está 

a comer a semente da ameixa.  Esta 
é unha profesión  complexa.  Levo 11 
anos mariscando e creo que en todo 
este tempo iría a cousa ben como 
moito tres anos
           E como é que decidiches es-
tudar unha FP?
 Eu estudei matemáticas, pero non 
puiden rematar a carreira, porén sem-
pre tiven interese en aprender e en 
continuar formándome. Estou facen-
do a FP de educación infantil porque 
a docencia é un mundo que me atrae 
especialmente.
            Canto tempo levas cursando 
FP?
 Fixen o curso pasado.

          E chegamos ao momento 
actual en que a Xunta, de maneira 
unilateral, decide eliminar as clases 
presenciais e substituílas pola mo-
dalidade de distancia?
 Pois si. E considero que é unha de-
cisión absolutamente desacertada. 
A min persoalmente, e creo que é o 
sentir xeral, favoréceme moito ter un 
mestre ou unha mestra que me axude 
e explique. A aprendizaxe práctica dos 
conceptos e coñecementos recibidos 
non é posible recibila se non é de xei-
to presencial. Xa me diredes como se 
pode ensinar a distancia a cambiar un 
cueiro, ou a bañar un neno, ou a ador-
mecer a unha crianza.

Helena Conde

lume nos cÚs
AA de bolos celtas 

Soutomaior
Lourido S/N

            Como coñecedes esta decisión 
da Xunta?
 Comunicáronnolo os mestres. Nós non 
sabiamos nada. E foi todo con moi pouco 
tempo de marxe, case sen tempo para po-
dermos facer nada.
          Fixestes algunha mobilización 
non?
 Si, en Chapela. E en Santiago fixemos 
unha concentración ante o parlamento.
          Veslle algún sentido a todo isto? 
 Non, é un absoluto despropósito. Prexudi-
ca a moita xente e non vexo que beneficie 
a ninguén. Os docentes en Chapela levan 
moito tempo impartindo este ciclo. Hai re-
cursos humanos, materiais e físicos. Non 
ten sentido suprimilo.
        Sabemos se o conselleiro deu al-
gún tipo de explicación dos motivos 
que levaron a esta decisión?
 Pois parece ser que non .Foi preguntado 
ao respecto en sede parlamentar pero non 
dixo ningunha razón en concreto. A única 
explicación que se me ocorre é que se tra-
te de beneficiar á educación privada por-
que non son capaz de ver ningunha outra.
          En que situación quedades as per-
soas que queredes continuar estudan-
do os ciclos que tiñades comezado?
Non nos deixan alternativa que seguir fa-
céndoo á distancia.
         Ides continuar coas mobiliza-
cións?
Esa é a nosa intención, si.

Marga é unha redondelá que leva 7 anos como docente de FP no instituto de Chapela. Quixemos falar tamén 
con ela para coñecer a súa visión ao respecto deste tema tan grave que parece indicar unha intención agresiva do 
goberno da Xunta cara a educación pública.

“Na educación a distancia entre un 30 e un 50% dos alumnos 
e alumnas que se matriculan nun ciclo non o rematan”

Marga  Blanco, docente de FP en Chapela

             Canto tempo levas de do-
cente?
 Sete anos.
             Cal é a túa visión, como do-
cente, do acontecido cos ciclos de  

FP no teu instituto, que 
pasan de ser presen-
ciais a ser impartidos na 
modalidade a distancia?
 En Chapela impártense 
varios ciclos a adultos, 
destinados a xente que 
está traballando. Facían-
se de maneira presencial 
e xa hai uns anos nos 
obrigan a mudalos á mo-
dalidade de educación a 
distancia.
           É dicir: É todo on 
line?
 Si, en Galicia non existe 
o ensino semipresencial 
Impártese todo a través 

dunha plataforma telemática .E logo 
hai titorías presenciais ás que pode 
asistir o alumnado pero non é obri-
gatorio. Todo o que se refire ao ensi-
no; probas, traballos , avaliacións é 
a distancia. Agás os exames que son 

presenciais.
           Pero os cambios non atinxen 
só aos ciclos para adultos que an-
tes mencionabas?
 Non. Agora a Xunta, sen previo avi-
so, muda outros dous ciclos que se 
impartían de forma presencial á mo-
dalidade de distancia. Ao mesmo 
tempo que dá moitos ciclos presen-
ciais a centros concertados que sub-
venciona con cartos públicos.
         Coñeces algunha persoa que 
experimentara algunha conse-
cuencia negativa a raíz desta deci-
sión?
 Si. Coñezo a persoas que viñeron 
vivir a Chapela, ou ás inmediacións, 
para poder asistir á clase e que de 
súpeto se encontran que xa non te-
ñen clase á que asistir. Hai xente que 
organizara a súa vida dunha maneira 
determinada e agora teñen que cam-
biar. Eu creo que se están a vulnerar 
os seus dereitos.

Reportaxe

         Vós, os docentes, tiñades al-
gún problema en seguir impartindo 
eses ciclos de forma presencial?
 Ningún en absoluto. Todo o contrario.
             Pensas que todo pode ir a 
máis?
 Si, penso que si. Entendo que a in-
tención é ir aos poucos, pero que o 
obxectivo final e reducir  a modalidade 
presencial en favor do ensino a distan-
cia. Iso é moi perigoso. Hai persoas 
que o seu perfil si pode ser adecua-
do para recibir educación a distancia, 
pero hai moitas outras que, por moitos 
motivos diferentes, pode non selo.
             As persoas que comezaron  a 
facer algún dos ciclos que se cam-
bian teñen garantida a súa praza 
nesta nova modalidade?
 Non. E hai outro tema relevante a 
considerar que é, ao meu xuízo, en 
que situación quedan recursos que 
custaron cartos públicos, como por 
exemplo o laboratorio de dietética e 
que agora van estar infrautilizados.
             As ratios na presencial son 
as mesmas ca na distancia?
 Non. Na presencial só poden ser 30 
alumnos por clase. E na distancia 50 
ou máis.
               E os resultados?
 Moi superiores na presencial. Na dis-
tancia entre un 30 e un 50% de alum-
nos non dan rematado o ciclo. Teñen 
un nivel de fracaso moi elevado e a 
calidade do ensino non é igual.

Festas en Fornelos de Montes
Semana Cultural 2023

VENRES 4 de AGOSTO: 
CINE NA RÚA

 A partir das 22h. Proxección, na Praza 
da Igrexa, da película: 
MATRIA
 A cargo da compañía CINE NA RÚA
En caso de chuvia proxectarase no 
Multiusos do Concello de Fornelos de 
Montes.

SÁBADO 5 de Agosto:
 XXII FESTIVAL FOLK

 Durante todo o día, no incompara-
ble marco da praia fluvial, poderase 
degustar de polbo e churrasco nas 
carballeiras e arredores da praia.
 A partir das 21:30h. gran concerto folk 
coas actuacións da:
- Banda de Gaitas Concello de Forne-
los de Montes
- SIN SON
- ANXO LORENZO

DOMINGO 6 de Agosto: 
VI PREMIO DE XORNALISMO  

MANUEL LUEIRO REY
 A partir das 12h. no Multiusos en-
trega do VI Premio de Xornalismo 
Manuel Lueiro Rey.

 DOMINGO 6 de Agosto:  

XII ENCONTRO DE 
CORAIS

A partir das 20h. na Igrexa 
Parroquial de Fornelos de 
Montes encontro das CO-
RAL POLIFÓNICA VA-
GALUME DE STA MARÍA 
DE OIA e VOCES FORNE-
LENSES con un CONCER-
TO APERTURA das festas 
patronais S. Lourenzo 2023.
LUNS 7 de Agosto: 

CINE NA RÚA
 A partir das 22h. Proxec-
ción, na Praza da Igrexa, da 
película: 
 EL MONSTRUO MARI-
NO
 A cargo da compañía CINE 
NA RÚA
En caso de chuvia proxec-
tarase no Multiusos do 
Concello de Fornelos de 
Montes.
MARTES 8 de Agosto:

FESTA DA ESPUMA 
 A partir das 17h. na praza 
de Fornelos de Montes 
GRANDE FESTA DA 
ESPUMA CON INCHA-
BLES.

Reportaxe/ Fornelos de Montes

Restaurante   Asador   
Tapería

Festas Patronais 2023
MÉRCORES día 9 de Agosto: 

 “S. LOURENZO VELLO”
 Ás 20:30 h. MISA, no S. Louren-
zo Vello, co rezo do último día da 
novena.
 A partir das 23h. Verbena ameni-
zada polas orquestras:
 TANIA VEIRAS e LOS COLEGUI-
TAS

XOVES día 10 de Agosto:  
 “S. LOURENZO”

 Ás 10h. Pasarrúas a cargo da 
BANDA DE MÚSICA DE SALCE-
DO
 Ás 12:30h. MISA SOLEMNE can-
tada pola CORAL VOCES FORNE-
LENSES
 A continuación sesión vermouth a 
cargo da citada Banda.
 Ás 21h. CONCERTO da BANDA 
DE MÚSICA DE SALCEDO
 A partir das 23h. actuación das or-
questras:
LOS PLAYERS e LA OLA ADN

VENRES día 11 de Agosto: 
   “SANTO CRISTO”

Ás 10h. Pasarrúas a cargo da 
CHARANGA RADIO TROPICAL
Ás 12:30 h. MISA SOLEMNE
A continuación sesión vermouth a 
cargo da citada Banda
A partir das 23h. verbena ameni-
zada polas orquestras:
METRÓPOLIS e GALAXIA

 Fornelos de Montes/ eleccións

Contra a emisión do “Cara ao Sol” 
nun anuncio electoral na RTVE

Os colectivos, sindicatos, partidos políticos e persoas a título 
individual abaixo asinantes queremos denunciar publicamen-
te á Xunta Electoral Central por permitir que na RTVE, nos 
medios de comunicación públicos en definitiva, emítase unha 
cuña onde soa o “Cara ao Sol”, himno de quen impuxo o san-
guinario réxime de Franco. Este alarmante feito contravén á 
actual Lei de Memoria Democrática, concretamente ao artigo 
62.1 no cal se considera como infracción grave as campañas 
de publicidade onde se faga exaltación persoal ou colectiva 
da ditadura.
 Para quenes defendemos verdade, xustiza e reparación con 
aquelas persoas que deron a súa vida pola legalidade de-
mocrática republicana resúltanos indignante que un goberno 
que se di progresista non tome medidas drásticas sobre o 
asunto, aínda que non sorprende tendo en conta o carácter 
do réxime do 78, herdeiro directo do franquismo.
 Por todo iso, en tempos onde a reacción avanza grazas en 
parte á actitude timorata de PSOE e UP coa ultradereita, 
cremos que para que este tipo de sucesos non se volvan 
a repetir, xa non basta con leis insuficientes ou apelacións 
ao institucionalismo, se non que debemos de unirnos todos 
os antifascistas, demócratas radicais, nunha fronte capaz de 
facer posible a disolución inmediata da Falanxe e de 
calquer outro partido político de corte fascista.

Contra a emisión do“Cara ao Sol” nun anuncio
electoral na RTVE

Colectivos:
Anticapitalistas
Colectivo Republicano de Redondela

Comité Galego do PCE (m-l)
Corrente Vermella
Mocidade pola Independencia
Plataforma Galega pola Terceira 
República
PCRG
Traballadoras Pensionistas
Unión Anarcocomunista

Sinaturas individuais:
Álvaro Torres Noya

Fernando Ramos Armesto
Héctor Santorum
Ialla González López
Juan Carlos Lage López
Marco Santos Soto
Nicasio Malde Fernández
Nieves Gallego Rey

POLA DISOLUCIÓN DO 
FASCISMO!

NON PASARÁN!!

Anxo Lusquiños ex-responsable do BNG 
de Redondela abandona o Bloque

Por Tino Lago
O anterior responsable local to-
mou a decisión de abandonar a 
organización política naciona-
lista ao non estar de acordo coa 
posición  adoptada de non entrar 
a formar parte do novo goberno 
de Redondela. Quero expresar o 
meu respecto e aprecio persoal 
por Lusquiños e a miña tristu-
ra porque un activista como el 
abandone a actividade política.Anxo Lusquiños

Redondela

O Concello de Redondela condena os actos 
vandálicos contra os paneis

 de “Conquistadoras”

O Concello de Redondela condena os 
actos vandálicos, acontecidos durante 
esta pasada madrugada no Paseo de 
Cardona en Chapela, contra os paneis 
da exposición ‘Consquistadoras’. Ditos 
paneis apareceron destrozados, total-
mente arrincados ou con rachaduras 
feitas cun coitelo ou obxecto cortante. 
A alcaldesa de Redondela, Digna Ri-
vas, expresaba o seu malestar tras o 
achado desta acción que: “Condena-
mos firmemente, pois estes actos alte-
ran e enturbian os elementos públicos, 
de memoria histórica ou de igualdade 
de xénero. Como é o caso da exposi-
ción Conquistadoras, unha mostra que 
representa o compromiso deste Con-
cello con todas as mulleres que loita-
ron polos seus dereitos”.
A rexedora local explicaba que “os 
paneis serán repostos o máis rápido 
posible e tomaranse as medidas ne-
cesarias como xa fixemos cos actos 
vandálicos contra o monumento aos 
asasinados no Alto de Concheira”
“Achegamos á veciñanza anacos da 
historia de Redondela e de Galicia a 
través de estes paneis representativos 
de mulleres capaces de sobrepoñerse 
a todo tipo de adversidades e manteré-
monos firmes na nosa loita por defen-
delas e divulgar o seu papel na histo-
ria”, concluía Rivas.
O Concello de Redondela condena os 
actos vandálicos, acontecidos durante 
esta pasada madrugada no Paseo de 
Cardona en Chapela, contra os paneis 
da exposición ‘Consquistadoras’. Ditos 
paneis apareceron destrozados, total-
mente arrincados ou con rachaduras 
feitas cun coitelo ou obxecto cortante. 

A alcaldesa de Redondela, Digna Ri-
vas, expresaba o seu malestar tras o 
achado desta acción que: “Condena-
mos firmemente, pois estes actos alte-
ran e enturbian os elementos públicos, 
de memoria histórica ou de igualdade 
de xénero. Como é o caso da exposi-
ción Conquistadoras, unha mostra que 
representa o compromiso deste Con-
cello con todas as mulleres que loita-
ron polos seus dereitos”.
A rexedora local explicaba que “os 
paneis serán repostos o máis rápido 
posible e tomaranse as medidas ne-
cesarias como xa fixemos cos actos 
vandálicos contra o monumento aos 
asasinados no Alto de Concheira”
“Achegamos á veciñanza anacos da 
historia de Redondela e de Galicia a 
través de estes paneis representativos 
de mulleres capaces de sobrepoñerse 
a todo tipo de adversidades e mantere-
monos firmes na nosa loita por defen-
delas e divulgar o seu papel na histo-
ria”, concluía Rivas.

Redondela

Distribuidor Exclusivo

986328744

O Carlete 

ocarlete@gmail.com

Rúa David Cal nº13

36945, Vilariño

Carlete
· Dende 1977 ·

Bu
eu

C/ Canibelos, 2 Bajo, Bueu
Telf: 886 12 50 77

bueu@sofimarsuministros.com 

ramÓn 
cabanillas, 
105
moaÑa
986 31 56 25

Pedro M. Cortegoso Gago, Traballador do SERGAS

opinión
Terror eólico

A
Unión Europea quere elevar o 
consumo de enerxía “renová-
bel” do 22% actual ao 42,5% 
en 2030 e espera un incremen-
to dos investimentos en “fontes 

de xeración limpa” para darlle pulo á 
transición a unha economía descarboni-
zada.
Esta información traducida ao galego 
normativo ven a dicirnos que debemos 
adaptarnos a ver os nosos montes e a 
nosa costa chea de muíños. A UE está 
ao servizo do gran capital especulador 
e non ten remorsos en estragar o noso 
medio ambiente para obter enerxía “ver-
de” a baixo prezo.
 En Galiza xa levamos anos padecendo 
este proceso de “descarbonización” e o 
resultado non pode ser máis negativo. 
Con todo, nos últimos tempos estáselle 
dando un pulo sen precedentes á produ-
ción eólica con consecuencias catastró-
ficas.

Os milagres de Amil
 O 15 de xuño a asociación Amil Sen 
Eólicos denunciou o inicio de voaduras 
no Monte Acibal sen a revisión de Pa-

trimonio e Augas de Galicia. Subiron ao 
monte coa intención de paralizar esta 
desfeita, mais a Garda Civil requiriulles 
que abandonasen a zona ao contar a 
empresa con permisos para a actuación.
 Os permisos e a legalidade van permitir 
que unha empresa instale un parque eó-
lico estragando o monte e o patrimonio 
arqueolóxico. A legalidade está por riba 
dos dereitos dos veciños e veciñas, está 
por riba da conservación do noso patri-
monio; a legalidade permite que grandes 
empresas e fondos de investimento se 
fagan coa nosa terra para especular co 
vento.
Terra de Montes ou Terra de Eólicos?
 O 18 de Xuño desenvolvíase unha xor-
nada informativa da plataforma Terra de 
Montes en Perigo para informar da situa-
ción das autorizacións administrativas 
dos parques eólicos de Cerdedo, Coto-
bade, Forcarei e arredores.
Pedra Longa,  Touriñan I-2,  Suido I,  Val-
depereira, Outeiro Grande, Monte Fes-
teiros,  Paraño Oeste, Marcofán, Dos 
Cotos,  Campos Vellos, Paraño Oeste, 
Tramontana, Penizas, Porto Vidros... Es-

tes son os nomes que ameazan o futuro 
e a forma de vida de moitas persoas que 
tratan de defenderse e facerlle fronte a 
estas empresas, e tamén á pasividade 
ou a hostilidade dos gobernos munici-
pais. A Terra de Montes pode converter-
se nun enorme parque temático eólico.

Deciden por nós, a legalidade 
española e europea.

 Primeiro co PP, despois co bipartito 
PSOE-BNG e de volta co PP desenvol-
véronse máis de 150 parques eólicos e 
instaláronse 4.000 aeroxeradores, coas 
súas pistas de acceso para desfacer o 
monte, subestacións e liñas de evacua-
ción eléctrica.
 Posteriormente a Xunta aprobou a Lei 
9/2021 de Simplificación Administrativa e 
de Apoio á Reactivación Económica. Esta 
lei permite a instalación de proxectos eó-
licos fóra das áreas de desenvolvemento 
do Plan Sectorial Eólico, polo que calque-
ra parte do territorio pode ser empregada 
para instalar parques eólicos.
 Nas cortes validouse o Real Decreto Lei 
6/2022 relacionado coa guerra de Ucraí-
na que ven simplificar a tramitación dos 

proxectos de enerxías renovábeis, permi-
tindo evitar a Avaliación do Impacto Am-
biental.
 Onte foron os encoros, hoxe son os par-
ques eólicos. O pobo galego atópase 
nunha guerra alimentada por decretos, 
leis e plans sectoriais feitos ao ditado do 
sector eólico.
 Hoxe esta desfeita “legal” continua da 
man da administración autonómica e 
central, seguindo as directrices da Unión 
Europea para transformar Galiza nunha 
enorme produtora de enerxía “limpa”, o 
hidróxeno “verde” é o futuro. Todo para 
maior gloria económica das empresas 
amigas con grandes portas xiratorias. 
 Non lles importa desfacer Galiza. Todo 
este “desenvolvemento verde e libre de 
emisións” implica unha afectación enor-
me ao territorio, desfacendo a paisaxe, 
o medio natural e afectando á sectores 
económicos fundamentais como a agri-
cultura, a gandaría e a pesca.
 Deciden por nós sen consultarnos, eles 
contan coa lei e a legalidade española. A 
nós quédanos a resignación ou a resis-
tencia.

O Concello de Bueu izou as Bandeiras 
Azuis nas praias

Félix Juncal e Silvia Carballo procederon este mércores ao izado simbólico 
da Bandeira Azul na praia de Area de Bon, despois do traballo previo de 
posta a punto destas e licitación do servizo de socorrismo.

 O municipio bueués mantén para este 
verán as cinco bandeiras azuis nas 
praias de Area de Bon, Portomaior, La-
gos, Banda do Río e Lapamán, das que 
ADEAC valorou a calidade das augas, 
a información e educación ambiental, 
a seguridade, os servizos e as instala-
cións. Ademais, a vila morracense con-

segue o distintivo azul para o sendei-
ros de Cabo Udra e Senda do Litoral, 
este último por primeira vez este ano, 
e a Aula da Natureza deste espazo, así 
como para o Centro de Interpretación 
de Agrelo, inaugurado a finais de 2015 
tras ser rehabilitado polo goberno mu-
nicipal.

Félix Juncal e Silvia Carballo co equipo de socorristas e a bandeira azul
Bueu

Marín

O BNG insiste na limpeza dunha vivenda 
abandonada nas Sete Espadas

 Lucía Santos insiste ao goberno local “no desbroce e limpeza do lugar, xa 
que se atopa nun lugar rodeado de vivendas e xa se produciu un incendio 
no mesmo lugar hai uns anos, tendo que actuar os servizos aéreos para 
sofocalo, polo que o medo a que se repita é razonábel.”

 No verán de 2022, a Portavoz muni 
cipal do BNG, Lucía Santos, trasladou 
no Pleno da Corporación municipal o 
mal estado no que se atopaba unha vi-

venda abandonada no lugar 
de Sete Espadas, en Mogor, 
que preocupaba á veciñan-
za por temor a un incendio.
Esta vivenda foi o local no 
que se celebraba o antigo 
baile das Sete Espadas, 
está situada a uns trinta me-
tros da capela, e dado o seu 
abandono estaba totalmente 
cheo de silveiras e rodeado 
de acacias. Esta situación 
preocupaba tremendamente 
á veciñanza xa que debido á 
seca, á calor e ao mal esta-
do no que se atopaba o lo-
cal e as súas inmediacións 

presentaba un serio risco de 
incendio.
Lucía Santos afirmaba que “a veciñan-
za leva meses solicitando, sen éxito, 
ao goberno municipal unha actuación 
de desbroce e limpeza do lugar, xa que 

A vivenda das Sete Espadas

O morrazo

se atopa nun lugar rodeado de viven-
das e xa se produciu un incendio no 
mesmo lugar hai uns anos, tendo que 
actuar os servizos aéreos para sofoca-
lo, polo que o medo a que se repita é 
razonábel.”
Malia estas demandas veciñais e a so-
licitude do BNG, o goberno local do PP 
non levou a cabo ningún tipo de actua-
ción, polo que Lucía Santos insistiu no 
Pleno da Corporación celebrado onte 
que o goberno local “atenda de inme-
diato á demanda veciñal e leve a cabo 
as xestións precisas para actuar nesta 
parcela, debido ao perigo que supón 
para a seguridade das persoas e as 
súas propiedades e a contorna deste 
lugar.”

����������������

Celso Milleiro, historiador
s pasadas eleccións municipais 
deixaron en Marín varias tradu-
cións obvias:
1. A continua forte abs-
tención que se dá nas diferentes 

celebracións electorais desde 1979.
2. O BNG recupera a súa forza 
institucional media de antano.
3. O PSOE estáncase e non se 
albisca unha recuperación do poderío 
electoral de antes.
4. O PP continua forte e obsérvase 
que os anos de goberno causa xa algún 

dano.
Sen lugar a dúbidas un dos factores que 
fixo que o PP lograra tanto poderío no 
concello ten a ver coas históricas desa-
vinzas internas nos partidos progresis-
tas, e sobre todo no BNG cunha conti-
nua lea interna desde hai case 30 anos 
que minou á fronte e as súas aspiracións 
políticas de gobernar o concello como o 
fai nos municipios dos arredores.
O BNG ten en Marín unha das súas 
asembleas locais máis inestábeis de 
todo o País, que deu lugar a brincadeiras 
públicas moi mesturada con individualis-
mos, intereses persoais e infantilismo 
dalgúns sobre as posicións ideolóxicas 
do proxecto político. Semella que os úl-
timos movementos dados: renovación 
xeracional inclinan a balanza nunha es-
peranza de artellar unha organización 
nacionalista forte. Non só fica máis tra-
ballo, senón madurar e fortalecer nas 
súas bases a conciencia nacional e ideo-
lóxica, clave para que non aconteza os 
sucesos do pasado.
Traballouse desde o primeiro día da 
pasada lexislatura en trazar vasos co-

municantes con moitos ex-militantes e 
simpatizantes que se foron afastando da 
organización e que hoxe ven con ilusión 
este novo BNG.
Por outro lado, o Partido Socialista leva 
consigo unha división interna desde 
hai máis dunha década, este é o factor 
máis sobranceiro do seu estancamento 
político, engadindo ademais aos acon-
tecementos xerados da conxuntura do 
estado así como a unha falla de políticas 
concretas e claras a nivel municipal.
O PP vive dunha renda que vende es-
tabilidade, pese a que en 12 anos de 
maioría absoluta non fixo nada destacá-
bel. Cunha candidata populista que se 
move con certa intelixencia, no que tan-
to ten vela con mantilla nas procesións 
relixiosas como nos actos da Memoria 
Histórica, claros exemplos dos seus mo-
vementos tácticos na sociedade local. 
Un traballo de parcheo e lavados de ca-
ras na vila e no rural, mais que non son 
políticas de futuro e de desenvolvemen-
to efectivo dunha vila estratexicamente 
ben situada, moi perto da autoestrada e 
da estación de autobuses e de trens de 

A

opinión

O morrazo Apuntes sobre as eleccións municipais (Marín II)

Pontevedra, cun porto de interese xeral 
do Estado e cunha infraestrutura mili-
tar única no Estado Español. Mais isto 
non son alicientes para fixar ou medrar 

A piscina municipal será obxecto de 
obras de mellora

O Concello de Marín informou esta 
mañá que se iniciarán en breve as 
obras de mantemento e mellora da 
Piscina Municipal de Marín, para a que 
tamén se ve rematada a concesión pú-
blica que regula o seu funcionamento 
e que tivo unha duración de seis anos.
Tal e como explican fontes municipais, 
este cambio de concesionario non 
afectará á plantilla da piscina, xa que 
o novo prego que regulará a licitación 
da nova concesión recollerá a subro-

poboación, senón todo o contrario. Ma-
rín perdeu case 2.000 habitantes en 10 
anos, síntoma dunha política que prexu-
dica ao concello de maneira visceral.

gación de todos 
os traballadores 
e traballadoras 
do centro.
Así a todo, non 
será posible 
compatibilizar as 
obras que se pre-
cisan coa apertu-
ra e a actividade 
normal da pisci-
na. Durante os 
próximos meses, 
polo tanto, pro-

rrogarase a actual concesión e os tra-
balladores pasarán a réxime de ERTE, 
cuberto pola Administración local.
Namentres, segundo explica o Con-
cello, traballarase nos pregos da nova 
concesión para que unha vez se rema-
ten as obras a explotación da piscina 
poida ser adxudicada de novo. Esta 
contratación cubre a xestión, coidado e 
desenvolvemento de actividades tanto 
na piscina climatizada, como nas salas 
de fitness e no resto das dependencias 
da instalación deportiva.

Marín

Os Poemas de Mar Míguez
Un amor…

Dous sorrisos…
Tres páxinas…

E calará o mundo o amor 
que sente nun día calquera.

Un solpor…
Dúas estrelas …

Tres menguantes …
A bafarada do mar 

afogou a cinsa
E foise voando

Cara as estrelas.
Un cantar…

Dúas verbas….
Tres promesas…

O desacougo préndeme
Na súa tormenta
Caeran os diaños

Frente as trompetas.

O Morrazo/ poesía

O Festival Nigrán Jazz a piques da súa maioría de idade

“A miña ilusión é que o Festival poida ser un actor permanente 
da vida cultural de Galicia, incluso cando eu xa non estea”

Felipe Villar, director do Festival Nigrán Jazz

Os vindeiros 28 e 29 de xullo no marabilloso escenario habitual do Esteiro da Foz bota a andar a XVII edición do Festival Nigrán Jazz. Desta volta 
farán unha aposta decidida por músicos novos, como sempre na súa historia, de grande talento e contarán coa presenza estelar do norteamericano 
Steve Cárdenas. Para nós foi un pracer, un ano máis, conversar co director do Festival

                 Un ano máis Felipe, e xa 
van?
 Pois xa case somos maiores de ida-
de. Esta é a 17º edición.
          O festival nunca parou, nin 
sequera na pandemia?
 Non, nunca. A verdade que tivemos 
sorte e os dous anos da pandemia 
cadrounos en fases de desescalada.

            Cales son as características 
máis significativas desta edición?
 Se cadra a nosa aposta pola moci-
dade. Neste caso , o noso cartel está 
esencialmente formado por músicos 
galegos que , ante a imposibilidade 
de gañar a vida coa música en Ga-
licia, tiveron que  facelo noutros paí-
ses como Holanda ou Suíza. Este 

ano temos dúas bandas nesas cir-
cunstancias, que están lideradas por 
dous grandes músicos galegos: Mi-
guel Seoane e Sunil López. Miguel 
está en Holanda e Sunil na Suíza. 
Miguel vive disto e Sunil está aínda 
estudando.
            Neses países é posible vivir 
do Jazz?
 Si, é difícil pero posible
              E en Galicia?
 Agás algún caso puntual é  total e 
absolutamente imposible.
           Alén desas dúas bandas 
quen ven?
 Temos unha banda italiana tamén 
moi nova e a estrela desta edición 
que é o músico norteamericano Ste-
ve Cardenas. Estou moi contento de 
apoiar aos músicos novos. Por outra 
parte o festival tampouco ten poten-
cia para facer un cartel só de estre-
las.
         Ben, polo festival xa teñen 
pasado músicos realmente moi im-
portantes?
 Si, a verdade é que ás veces si se 
deron as circunstancias para traer a 
algún músico que está entre os me-
llores do mundo como por exemplo 
Peter Berstein, o meu guitarrista fa-
vorito, ou o israelí Gilad Hekselman... 
Agora é máis difícil pois todo se en-
careceu un montón
           Cales son os días nos que 
se celebra?
 28 e  29 de xullo
            E o horario?
 Os concertos da Foz son o venres e 

o sábado , o primeiro ás 21:00 e o se-
gundo ás 22:30.En ambos días temos 
o mesmo horario. E logo ao rematar 
eses concertos teremos as Jam ses-
sion ás 0:00 h.
            Todo vai ser na Foz?
 Todo agás a master-class que será no 
auditorio do Concello.
            Quen vai dar a clase?
 Steve Cárdenas. El é, como che dixen, 
a estrela desta edición. Un músico con-
sagrado que ademais é profesor na 
universidade de N. York.
          Caramba , teredes que metelo 
nun bo hotel supoño?
 Pois non. Vai estar na miña casa
            Ha ha  ha ha. É verdade, es-
quecía que un dos encantos do Ni-
grán Jazz reside en que sodes case 
como unha familia
 Ben, este é un mundo pequeno, máis 
ou menos imos coñecéndonos todos e 
o contacto acaba por crear lazos afec-
tivos , desde logo que si.
            Que expectativas de asisten-
cia tes?
 Moi boas. Agardo que, como sempre, 
A Foz se encha.
             A entrada é de balde?
Si.
          Nunca tivestes problemas de 
chuvia?
 Creo lembrar que só nunha edición. 
Nese caso teriamos que ir a un lugar 
cuberto, o festival non pararía. Pero 
agardo non telos desde logo. Un dos 
encantos máis importantes do noso 
festival é o marabilloso escenario no 
que se fai.

Felipe Villar en plena actuación

            Como financiades o festival?
 Fundamentalmente coas achegas do 
Concello de Nigrán e da DEPO, e logo 
tamén contamos coa axuda de patro-
cinadores privados aos que agrade-
cemos profundamente a súa colabo-
ración como por exemplo a cervexas 
Banda, unha marca de Nigrán.
          Tes medo de que o cambio 
de goberno na DEPO supoña algún 
tipo de problema para os futuros 
festivais?
 Agardo que non haxa problema. O 
festival xa ten unha penetración impor-
tante na sociedade do Val Miñor .Non 
é un evento político senón cultural, e 
debe de transcender calquera tipo de 
conxuntura política. O festival é un éxi-
to, estamos traendo, obxectivamente, 
músicos de primeira liña mundial.
          Cando fixeches a primeira 
edición con Quin Alborés, pensabas 
que 17 anos máis tarde estarías fa-
cendo unha entrevista sobre a deci-
mo sétima edición?
 De ningunha das maneiras vaia. Pero 
nin de lonxe.
               É un obxectivo verosímil 
pensar que o Festival poida trans-
cender a túa figura?
 Agardo que si. Penso que si. De feito 
mañá mesmo podería facerse se eu 
non estou. Iso non quita que eu estea 
absolutamente implicado nas miñas 
emocións máis profundas co festival e 
que , mentres poida, participe e cola-
bore.

“En Gondomar semella que a vida vai 
moito máis tranquila que en Teherán”

Negar, Sam e Bahar,  irmáns iranianos

Na primeira semana do mes de xullo dúas nenas e un 
neno de Teherán estiveron case dúas semanas de lecer 
no concello de Gondomar. Chegaron ás terras do Val 
Miñor grazas á mediación de Mari Ángeles Villar. Ela 
é unha veciña de Gondomar desde o ano 2003, natural 
de Nova York, filla de pais galegos, que, alén de ensinar 
idiomas, se dedica ao intercambio de estudantes, de di-
versas partes do mundo, con obxecto de que os partici-
pantes teñan a opción de enriquecerse humana e cul-
turalmente coa aprendizaxe de formas moi diferentes, 
ás veces incluso antagónicas, de entender a realidade. 
A principios deste mes contou coa compañía de tres 
irmáns iranianos e nós, grazas a amabilidade de Mari 
Ángeles Villar, á dilixencia do alcalde Paco Ferreira, 
e especialmente grazas aos propios nenos, encantado-
res os 3, puidemos enriquecernos a nós mesmos con-
versando con dúas nenas e un neno extremadamente 

educados e agradables. Os rapaces chegaron a Galicia despois de máis de 7 horas de voo e facendo escala en Turquía e 
en Suíza. A conclusión da conversa é moi clara para min: Os tipos humanos son universais. E as ilusións, inquedanzas, 
medos e dúbidas dun adolescente de Teherán son exactamente as mesmas cás de calquera adolescente galego. Cando lles 
preguntei por cal é a actividade que lles provocaba maior satisfacción no seu país, dinme que compartir o tempo coa súa 
familia, coas persoas queridas para eles e ir visitar aos que viven lonxe alén de coñecer outros lugares bonitos de Irán. Eles 
son de esquerda a dereita: Negar de 17 anos, Sam de 15 , e Bahar de 11 .Os tres irmáns son moi agradecidos, e amosan unha 
grande curiosidade pola aprendizaxe. Coméntanos Mari Ángeles que nestes poucos días que os tivo na súa casa xa lles 
colleu moito cariño e que, cando se marchen, vai notar a súa ausencia pois os nenos son dos que deixan pegada na alma.
Velaí vai o que deu de si a nosa conversa

Negar, Sam e Bahar con Mari Ángeles

 Os nosos museos, son incribles. Nós 
recomendariámoste que visitaras o 
museo da historia .É espectacular.
       E como foi o cambio de vivirdes 
nunha cidade tan grande, a estar un 
pobo como Gondomar?
 O primeiro que notamos é o tráfico. 
En Teherán hai un tráfico inmenso e 
en Gondomar podes pasear tranquila-
mente polo centro do pobo , o que para 
nós foi un choque moi importante. En 
Gondomar é todo moito máis tranquilo 
e semella que a vida vai máis a modo.

entrevista de Tino lago 

         Contádeme como é Teherán?.
 Unha cidade moi grande, moi diferen-
te a Gondomar desde logo. En Tehe-
rán somos arredor de 9.000.000 de 
persoas. Pero é a nosa cidade, na que 
nacemos, crecemos e estamos a vivir 
.E nós querémola moito.
          Se eu fora de turismo a Te-
herán que me recomendariades co-
mer?
 Sen dúbida o Kebab. No noso país 
son deliciosos.
         E visitar?

             Bahar que comidas che 
gustaron máis das que probaches 
aquí?
 A paella e a lasaña.
           E a ti Negar?
 A min as arepas, xa sei que non son 
típicas de Galicia pero déronmas a 
probar e encantáronme.
           E a Sam?
 A min todo.
           Ha ha ha ha, como que todo?
 Si, todo. A Sam chamámoslle de for-
ma cariñosa “a aspiradora”, apunta 
Mari Ángeles, pois come como unha 
lima aínda que non sei onde o mete 
porque está moi delgado.
       Que che gustaría ser de maior  
Bahar?
Arquitecta.
          Sam?
 A min gústanme moito os avións. 
Gustaríame deseñar avións e tamén 
facer vídeo xogos, algo que me atrae 
tamén moito.
           E Negar?
Non estou moi segura pero creo que 
me atrae especialmente o campo da 
agricultura. O noso pai produce pis-
tachos e a min interésame moito ese 
mundo. En Irán o cultivo do pistacho é 
moi importante, de feito hai un institu-
to do pistacho.
          Que sitios coñecestes por 
aquí?
 Gondomar, A Ramallosa, Vigo e Va-
lença. Gustáronnos todos moito
          Que temperatura tedes nesta 
época do ano en Teherán?
Pasa dos 40 graos.
        Caramba, entón debedes estar 
pasando frío?
 Que va¡ A temperatura de Gondomar 
é moi agradable. Estase xenial
        Creo que fostes recibidos polo 
alcalde de Gondomar verdade?
 Si, Paco, un home moi amable que 
nos tratou moi ben.
        Gustaríavos volver a Galicia?
Si, claro que si.

“Na China, a cultura do fútbol é 
totalmente distinta”

Por Alma López Figuieiras 

 Aos seus 33 anos, o mondarizán Xer-
mán López Figueiras –os apelidos non 
son casualidade, é irmán da que es-
cribe– traballa no sector do fútbol na 
China desde hai oito anos. Chegou 
a Pequín a mediados de 2015, como 
tantos adestradores españois, atraído 
pola promoción institucional do fútbol 
e o xurdimento de academias privadas 
que demandaban persoal estranxei-
ro cualificado para introducir o ensino 
deste deporte culturalmente alleo. Na-
quel momento, despois de rematar os 
estudios de Ciencias da Actividade Fí-
sica e o Deporte en Pontevedra e León 
e de cursar un mestrado de Prepara-
ción Física en Fútbol acreditado pola 
RFEF, prestaba servizos de adestra-
mento deportivo en Pazos de Borbén e 
colaboraba no Mondariz FC, mais sen 
suficiente estabilidade económica nin 
perspectiva profesional.
 De Pequín pasou a Chongqing, unha 
cidade aínda máis grande en poboa-
ción, para continuar desenvolvendo a 
súa carreira no incipiente fútbol base 

chinés. Coa pandemia de Covid-19, 
que tivo na China o seu epicentro ini-
cial, o sector das clases extraescola-
res no que se inclúen as academias de 
fútbol sufriu duramente polas estritas 
e prolongadas medidas de prevención 
de contaxios que aplicaron as autori-
dades chinesas. Naquel ano 2020, 

Xermán foi unha de tantas persoas 
que quedaron varadas en terceiros 
países, neste caso en Laos, mentres 
volvía á China días antes do peche de 
fronteiras en España. Esa experiencia 
de máis de seis meses agardando en 
Laos para entrar na China daría para 
outra entrevista. Lonxe de ser trau-
mática, serviulle para atopar desde a 
distancia unha nova oportunidade no 
fútbol profesional asiático, xa que a 
principios de 2021 entrou na plantilla 
do Nantong Zhiyun, un club que estaba 
en segunda división e que agora xoga 
na Superliga, a máxima competición do 
país. Chegou para dirixir a escola de 
fútbol, pero tivo que asumir as funcións 
de analista, preparador físico e mesmo 
adestrador durante algúns partidos da 
presente tempada. Conversamos con 
el sobre os desafíos desta experiencia 
profesional.

Xermán López nun adestramento

reportaxe

            Lembras con que plan aterra-
ches na China hai oito anos?
Cheguei coa idea de vivir a experiencia 
noutro país e continente que no fútbol 
ten mellores condicións laborais que 
España, de combinar traballo e viaxe 
para coñecer este e outros países da 
zona.
           Cando chegaches á China 
mudou a túa perspectiva?
 A curto prazo non tanto. En Chon-
gqing, a academia onde traballaba 
estaba máis organizada pero seguía 
adestrando nenos, vivindo o momento. 
A cultura do fútbol é totalmente distinta, 
tanto a nivel de formación como a nivel 
profesional. Os nenos miran un balón 
por primeira vez na academia. Pode 
ser frustrante despois de toda unha 
vida vinculado co fútbol, pero as con-
dicións laborais si son profesionais se 
as comparas con España e podes vivir 
ben de adestrar nenos.
          Sen saber chinés e cun nivel 
intermedio de inglés, como é o teu 
traballo?
 Na academia, cada adestrador es-
tranxeiro tiña un tradutor chinés asig-
nado. En poucas semanas traballando 
xuntos as sesións xa ían máis fluídas. 
Eu levo traballando co mesmo tradutor 
cinco ou seis anos. De feito, aprovei-
tamos xuntos as oportunidades que 
xurdiron no fútbol profesional duran-
te o primeiro ano da pandemia. Fala-
mos en inglés, mais co tempo acabas 
aprendendo o básico de chinés para a 
vida cotiá.
             Como valores o choque cul-
tural?
Ao principio sempre hai choque cul-
tural. A lóxica aquí é moi diferente, e 
iso inflúe na resolución de problemas. 
Teñen outra maneira de ver as cou-
sas, pero aí é cando tes que parar e 
reflexionar, non tratar de impoñer o teu 
criterio. É unha conversa recorrente 
con estranxeiros que chegan á China. 
Recentemente veu un adestrador es-

pañol novo ao equipo que ao segun-
do día xa se estaba queixando de que 
aquí non entendían o seu modelo de 
xogo. En España é posible que de 20 
xogadores, 18 compartan ese enfoque; 
pero na China é totalmente ao revés. 
Aquí o raro es ti, pois eles entenden o 
fútbol doutro xeito. Non hai que frus-
trarse, hai que resistir e actuar como 
líder, facerse respectar e así pouco a 
pouco irán asimilando esas ideas de 
xogo.
             Cales son as claves para fa-
cerse respectar sen xerar conflito?
Non impoñer as túas ideas, pero tam-
pouco aceptar que eles impoñan total-
mente as súas. Hai que chegar a un 
entendemento común, mais asumin-
do que o seu enfoque de resolución 
de problemas é igual de válido que o 
teu e ninguén está errado. A xestión 
da comunicación é moi importante. 
Hai que escoitar sen interromper. En 
lugar de negar, convén responder con 
propostas para ir negociando unha so-
lución intermedia. Aquí hai millóns de 
persoas que o fan así e lles funciona, 
é necesario ver as cousas desde dife-
rentes puntos de vista. Alén disto, as 
habilidades sociais tamén son funda-
mentais. O simple feito de ser amable 
e levarte ben coa xente facilita moito a 
comunicación.
           Dicías que os chineses en-
tenden o fútbol doutro xeito. De que 
outro xeito se pode entender este 
deporte?
 Aquí, tanto adestradores como xoga-
dores teñen unha idea do fútbol máis 
individual que colectiva. No campo tra-
dúcese técnica e tacticamente en que 
non lle dan tanta importancia ao pase 
como ao regateo ou o tiro. Nesa visión 
individual, moverse para dar apoio non 
ten prioridade e os xogadores só pen-
san en roubar o balón para correr cara 
á área rival e tirar. En España temos 
unha visión máis colectiva do fútbol, a 
nivel de xogo e tamén a nivel de xes-

tión de equipo. Aquí os xogadores van 
máis por libre. Non están xuntos duran-
te a sobremesa, senón que acaban de 
comer e van para as súas habitacións. 
Esa falta de comunicación transmítese 
no terreo de xogo, cun fútbol máis caó-
tico e menos coordinado. Mais cando 
chegas non podes aspirar a cambiar a 
mentalidade. Hai xogadores máis aber-
tos, pero este cambio precisa dunha ou 
dúas xeracións para materializarse.
            Que tes aprendido da expe-
riencia de inmersión cultural na Chi-
na ao longo destes anos?
 A nivel comunicativo aprendes moito 
de ter traballado con persoas de dife-
rentes países, alén de chineses tamén 
europeos como serbios, alemáns, fran-
ceses ou portugueses e persoas de 
diferentes países iberoamericanos e 
africanos que veñen como xogadores. 
Ao final ves que todo o mundo acep-
ta as túas ideas e ti tamén aprenden 
a través das experiencias que compar-
ten os demais, sobre todo xogadores 
estranxeiros que teñen xogado a nivel 
internacional. Falas inglés, portugués, 
chinés,... e sempre te fas entender. 
Perdes a vergoña para comunicarte.
             Consideras que a formación 
académica e a experiencia futbolís-
tica en Galicia axudou a esta adap-
tación?
 A formación académica que recibes en 
España é suficiente para abrirche por-
tas a nivel profesional aquí. En España 
tamén, pero a competencia é maior. 
Aquí os chineses non teñen tanta for-
mación, xa que maioritariamente son 
antigos xogadores os que chegan a 
postos técnicos no fútbol profesional. 
Con todo, non é suficiente para des-
envolverte ti mesmo e cómpre seguir 
unha formación continua, mesmo a tra-
vés de cursos en liña, porque a ciencia 
avanza moi rápido.
              Como viviches o des-
envolvemento da pandemia na 
China?

Ao principio coincidiu que estaba en 
Galicia de vacacións. Cando quixen 
volver quedei varado en Laos porque 
na China pecharon as fronteiras a es-
tranxeiros, mesmo con permiso de re-
sidencia coma min, durante varios me-
ses. Pero ao entrar no país tan só tiven 
que pasar o período de corentena obri-
gatoria nun hotel e realizar tests. Adap-
teime ben e tampouco vivín en primei-
ra persoa os rebrotes nin o peche de 
grandes cidades como Shanghai. A 
competición profesional si que a vivín 
en burbullas, xa que durante dúas tem-
padas tivemos que estar concentrados 
en hoteis habilitados como centros de 
adestramento, sen poder saír durante 
semanas. Foi bastante duro, pero xa 
pasou.
           Hai moitos máis galegos ou 
españois no fútbol profesional chi-
nés?
 Nos equipos de primeira e segunda 
división si hai bastantes españois, e 
tamén galegos. Na plantilla do Nan-
tong Zhiyun estamos un compañeiro 
de Santiago máis eu, pero tamén co-
ñezo dous galegos no Wuhan Three 
Towns, que gañou o campionato o ano 
pasado cun corpo técnico formado por 
españois. No Zhejiang e no Shanghai 
Port, que van bastante ben na clasifi-
cación, os adestradores tamén son es-
pañois, pero tamén hai máis asumin-
do funcións de preparación física, por 
exemplo.
            Como ves as oportunidades 
profesionais no fútbol chinés a día 
de hoxe?
  Agora o boom está en Arabia. Aquí xa 
pasou, aínda que segue habendo equi-
pos economicamente ben dispostos a 
traer estranxeiros de renome. Para os 
profesionais hai oportunidades, pero 
non é tan doado atopalas porque é ne-
cesario coñecer a alguén que te intro-
duza.
           E nas academias de fútbol?
Este sector ten sufrido moito pola pan-

reportaxe

Cineclub Poleiro, 25 anos de paixón pola 
sétima arte

Vinte e cinco anos de paixón polo cine 
e achegando a numerosas xeracións á 
maxia da sétima arte. O Cineclub Poleiro 
celebra este ano o seu cuarto de século 
de vida con orgullo e con moita ganas de 
seguir traendo a Tomiño “ese cine repre-
sentativo que non está tan accesible nas 
salas a través de oito películas ao ano”. 
O cineclub naceu en marzo de 1998 
ao abeiro da asociación cultural Eliseo 
Alonso cun obxectivo claro: servir como 
xermolo de promoción cultural no Baixo 
Miño propoñendo puntos de encontro 
cultural a toda a veciñanza. 
Primeiro no Cine Avenida da Guarda e 
logo no auditorio municipal de Goián, 
coa actividade do cineclub “quixemos 
achegar o cine de calidade a unha co-
marca que durante as últimas décadas 
foi comprobando como os cinemas fo-
ron desaparecendo dos seus concellos. 
Pensamos que a selección de películas 
que fixemos ao longo destes anos cons-
tituíu unha boa forma de dar a coñecer 
modestamente unha representación do 
cine máis actual, lonxe moitas veces 
dos circuítos comerciais”, como sinala 
Ramón Álvarez, actual presidente do ci-
neclub. 
Integrado dende o primeiro momento na 
Federación Galega de Cineclubs, que 
lle brindou o seu respaldo dende o pri-
meiro momento, para o Cineclub Poleiro 
non había mellor forma de festexar os 
seus 25 anos de vida que coa celebra-
ción dunha asemblea da federación en 
Goián, á que precedeu unha recepción 
no Concello de Tomiño, que cada ano 
brinda o seu apoio ao cineclub. 
Ao longo destes 25 anos, veciños e ve-
ciñas creceron co Cineclub Poleiro des-
cubrindo grandes películas, directores 
e actores e actrices e unhas propostas 
“que cremos sempre interesantes para 

unha sociedade como a nosa, que man-
tén o espírito orixinal da asociación Eli-
seo Alonso e incorpora ideas como unha 
visión trasnfronteiriza”.
“A pandemia cambiou as nosas vidas, 
empezamos a desfrutar máis das plata-
formas, sentados no sofá da nosa casa. 
Pero para todas e todos nós é un gran 
descubrimento ver que o público segue 
saíndo da casa para sentarse ante a 
gran pantalla, participar e compartir con 
nós esa paixón polo cine”, resalta Álva-
rez.
Cada ano o CineClub Poleiro organiza 
dous ciclos de cine con catro proxec-
cións cada un os primeiros xoves de 
mes e saca á venda un abono para que 
a veciñanza desfrute do cine e da cultura 
a un prezo asequible. 
Poleiro forma parte da Federación de Ci-
neblubs de Galicia, que “fai un gran labor 
altruísta para divulgar a sétima arte en 
lugares rurais nos que o cine desapare-
cera”. Esta federación é unha asociación 
sociocultural independente e sen ánimo 
de lucro creada en 1984 que actúa como 
xestora da práctica totalidade dos cine-
blus galegos, prestando servizos de ase-
soramento e organización de proxectos, 
programas de proxeccións, talleres de 
cine, mesas de debate... 
Dende a súa creación formalizou ade-
mais acordos cos cineclubs de Portugal 
que levaron, por exemplo, á creación 
da Comisión Luso-Galaica de Coopera-
ción Cinematográfica e Cineclubista. A 
Federación galega pertence ademais á 
Confederación de Cineclubs do Estado 
Español e á Fédération Internacionale 
des Ciné-Clubs (FICC), coa que ten par-
ticipado na configuración de xurados do 
Premio Don Quijote, que se outorga en 
diversos festivais internacionais como 
Karlovy Vary, Leipzig ou Évora.

A entidade celebrou o seu cuarto de século cunha asemblea da Federación 
de Cineclubs de Galicia e unha recepción no Concello de Tomiño
O cineclub resiste o paso do tempo e continúa achegando o cine de calida-
de á veciñanza do Baixo Miño

Tomiñodemia e está en vías de recuperación. 
A febre de 2015 e os anos seguintes xa 
pasou. Hai que ter en conta que aquí o 
fútbol é un deporte moi elitista, as fami-
lias teñen que pagar bastante para que 
os fillos xoguen ao fútbol porque é un 
negocio que vende experiencias con 
adestradores estranxeiros que falan 
inglés e tamén permiten esa práctica 
lingüística. Non todos os clubs teñen 
desenvolvidas as categorías inferiores 
a través de escolas de fútbol. En clubs 
de recente creación, como no que tra-
ballo eu, soamente hai tres equipos: o 
profesional, o sub-19 e o sub-17. Estes 
clubs soen ter convenios con colexios 
e mandan adestradores alí, pero os 
xogadores non son seleccionados polo 
club.
            Durante algunhas sema-
nas fuches adestrador provisional 
do Nantong Zhiyun. Como viviches 
esta experiencia e a exposición pú-
blica que implica?
 Eu era asistente do adestrador prin-
cipal, pero cando este foi apartado 
pedíronme que asumise esa función 
mentres non chegaba un novo ades-
trador. Supón moito traballo de xestión 
de persoal e hai que facer entrevistas, 
roldas de prensa,... Comprendes me-
llor os nervios que tiñan os adestrado-
res cos que traballara antes. O impor-
tante é actuar como líder e controlar a 
mensaxe. Foi unha experiencia bonita, 

pero non teño présa por asumir esa 
responsabilidade. As miñas aspira-
cións van máis aló da perspectiva in-
dividual e penso máis nun desenvol-
vemento profesional como parte dun 
equipo técnico.
             Confías en que a túa experien-
cia profesional na China sexa reco-
ñecida en Galicia ou noutro lugar de 
Europa no futuro?
 Os clubs europeos non veñen buscar 
persoal técnico á China, para conse-
guir oportunidades é necesario ter con-
tactos e retornar como parte dun equi-
po técnico. O que si pode ser valorable 
é a experiencia gañada como analista, 
por exemplo. Aquí o investimento en 
recursos é moito maior e dispoñemos 
mesmo en segunda división de equi-
pamentos técnicos, como GPS, que en 
España só están ao alcance dos gran-
des clubs polo seu elevado custo. Ese 
acceso a nova tecnoloxía é, sen dúbi-
da, unha das vantaxes que temos aquí 
na China. A min, persoalmente, permí-
teme estar á vangarda nese eido.
               A pesar da distancia, 
segues os resultados dos equipos 
galegos?
 Claro que leo as noticias deportivas e 
reviso semanalmente os resultados en 
preferente e terceira, sobre todo dos 
equipos nos que xoguei de pequeno. 
Teño moitos amigos e coñecidos rela-
cionados co fútbol en Galicia.

reportaxe

O Certame de Pintura ao aire libre Antonio 
Fernández volve ás rúas de Tomiño e Cerveira

 O Certame de Pintura ao aire libre An-
tonio Fernández volve ás rúas de Cer-
veira e Tomiño. Organizado pola Euro-
cidade coa colaboración da  Fundação 
Bienal de Arte de Cerveira, o vindeiro 
20 de agosto celébrase a décimo pri-
meira edición deste certame que busca 
achegar ás e aos amantes da pintura á 
contorna para que recollan in situ cal-
quera paixase do percorrido estableci-

do no mapa.
As persoas interesadas poderán ins-
cribirse de forma gratuíta ata o 18 de 
agosto a través da páxina web da Eu-
rocidade Cerveira-Tomiño. A inscrición 
será por rigorosa orde de rexistro e 
unicamente en liña, non se permitirán 
inscricións presenciais no propio día 
do certame. As persoas participantes 
deberán presentarse o día do certame 

entre as 09.30 e as 11.30 h (08.30 e 
10.30 h de Portugal) na Aula Museo 
Antonio Fernández de Goián para que 
a organización sele e numere o sopor-
te que se empregará para a elabora-
ción do cadro. 
As obras rematadas serán presenta-
das, sen asinar e co título no reverso, 
xunto co cabalete, para a súa exposi-
ción na Praza Pintor Antonio Fernánez 
entre as 17.00 e as 18.00 horas para 
a súa cualificación por parte do xura-
do, composto por personalidades vin-

culadas ao mundo das artes. O fallo 
emitirase ás 18.30 horas. En total re-
partiranse máis de 2.600 euros en pre-
mios nas tres categorías participantes: 
infantil, ata 12 anos; xuvenil, de 12 a 
17 anos; e persoas adultas. Os pre-
mios son outorgados polo Concello de 
Tomiño, a Fundaçao Bienal de Arte de 
Cerveira e a Comunidade de Montes 
de Goián. 
As bases completas poden consultarse 
na páxina web da Eurocidade Cervei-
ra-Tomiño.

Organizado pola Eurocidade Cerveira-Tomiño coa colaboración da Fun-
dação Bienal de Arte de Cerveira, o certame celebrarase o domingo 20 de 
agosto 

Tomiño incorpora un desfibrilador
 semiautomático no Mercado municipal

Praceiros e praceiras realizaron un curso para aprender a manexar este 
aparello. Con esta adquisición, o Concello conta xa con 4 DESA instalados 
en diferentes puntos

Tomiño incorpora un Desfibrilador Ex-
terno Semiautomático (DESA) ás ins-
talacións municipais. O Mercado de 
Tomiño conta xa con este novo apa-
rello eléctrico portátil, adquirido polo 
Concello e subvencionado pola Vice-
presidencia Segunda e Consellería 
de Presidencia, Xustiza e Deporte da 
Xunta de Galicia e que permite tratar 
unha parada cardiorrespiratoria, actuar 
rápido e salvar miles de vidas ao ano. 
Praceiros e praceiras do mercado 
municipal xa realizaron o curso for-
mativo para aprender a empregar o 
desfibrilador, que durante cinco horas 
achegáronse ás particularidades deste 
aparello e a como poder manexalo en 
caso de necesidade. Todas e todos os 
participantes remataron o curso co seu 
correspondente diploma que acredita 
a súa capacidade para usar o aparello 
en caso de necesidade. 

Con esta adquisición, que foi entre-
gada a Protección Civil, xa son catro 
os desfibriladores portátiles colocados 
polo Concello en instalacións munici-
pais, tres en campos de fútbol e un no 
Mercado de Tomiño, todos eles luga-
res con moita afluencia de xente. Tras 
a instalación dos desfibriladores reali-
záronse os correspondentes cursos de 
formación para que as persoas habi-
tuais nestes centros poidan emprega-
los chegado o caso. 
A alcaldesa, Sandra González, amo-
sou a súa satisfacción pola adquisi-
ción deste novo desfibrilador portátil 
e a formación do persoal e asegurou 
que o Concello seguirá “promovendo 
as medidas e ferramentas necesarias 
para garantir a seguridade e saúde da 
veciñanza, con instalacións municipais 
preparadas ante calquera situación de 
emerxencia”.

Tomiño

O PSOE non quixo un acordo de goberno en Tui
Tui

Tui

 O BNG de Tui quere informar á opinión 
pública que despois dun proceso de ne-
gociación co PSOE lamentablemente no 
se alcanzou un acordo para un goberno 
de coalición.
 Nós sempre manifestamos de forma 
repetida durante a campaña electoral, a 
mesma noite electoral e en entrevistas 
posteriores, a nosa disponibilidade para 
conformar un goberno progresista en Tui.
 Pola contra, na mesma noite electoral 
e en entrevistas posteriores, incluso xa 
iniciadas as negociacións, o candidato 
do PSOE mostrouse reacio a pactar e 
manifestaba a súa intención de gober-
nar en minoría. Tardou ata nove días en 
contactar co BNG. Iso é moi revelador do 
pouco interés en formar un goberno con 
nós . Pese a isto, puxemos todo o noso 
empeño en que ese acordo se producira. 
Nese sentido, cando fomos convocados 
polo PSOE, aportamos unha comparativa 
dos programas electorais de ambos parti-
dos, área por área, proxecto por proxecto, 
e empezamos a negociación en base a 
eles. Aportamos incluso deseños dos no-
sos
proxectos e propostas. Durante a nego-

ciación, o BNG mostrouse disposto a 
ceder en moitos puntos en que mantí-
ñamos opinións diferentes , aceptando 
as súas propostas. Pero non houbo 
na outra parte verdadeira intención 
de pactar. O PSOE non fixo absoluta-
mente ningunha cesión en puntos nos 
que discordábamos, nen sequera nos 
dous únicos que para nós eran irre-
nunciables: a non construcción dun 
aparcamento soterrado na traseira da 
Área Panorámica e evitar o derrube da 
casa e o traslado do hórreo da finca 
Patazumba Chegados a este punto , 
rompéronse as negociacións.
 O BNG constata que con elas o PSOE 
pretendeu cumprir un paripé cara á so-
ciedade tudense, pero non tiña inten-
ción real de negociar: xa tiña decidido 
gobernar en minoría, como declarou 
de forma reiterada o alcalde.
 A asamblea do BNG de Tui, celebrada 
o día tres de xullo, foi informada con 
detalle do proceso de negociación e 
decidiuse que desde este momento o 
BNG confórmase formalmente como 
oposición e que exercerá ese papel de 
forma constructiva e firme. 

Baixo Miño

A Entidade Local Menor de Pazos de Reis 
constituíu a súa nova corporación

Óscar Méndez xurou o cargo coma nova presidente xunto aos outros 
catro vogais que integrarán este mandato

Nun sinxelo acto de constitución, a 
nova corporación da Entidade Local 
Menor de Pazos de Reis quedou cons-
tituida este mediodía con Óscar Mén-
dez coma novo presidente electo. 
Tamén xuraron o cargo os catro vogais 
que integrarán este novo mandato da 
Entidade Local Menor de Pazos de 
Reis: Vanesa González, Tomás Cama-
cho, Olga Méndez e José González.

Logo da comprobación das creden-
ciais de todos os integrantes, Óscar 
Mendez, candidato do PSdeG-PSOE, 
xurou o cargo de novo presidente da 
entidade local menor tudense, relevan-
do así no cargo a Enrique Pérez.
Acompañando ao novo presidente da 
entidade local estivo Enrique Cabalei-
ro, alcalde de Tui, xunto a membros da 
nova corporación municipal. 

Menbr@s da Entidade Local Menor de Pazos de Reis

O Concello esixe a reapertura inmediata 
do consultorio médico de Goián

O Concello investiu máis de 18.000 euros nas obras de acondicionamen-
to e alugueiro dun novo local tras o compromiso da Xunta de reabrilo á 
maior brevidade

 O Concello de Tomiño esixe a reaper-
tura inmediata do consultorio médico 
de Goián, pechado dende o inicio da 
pandemia. O Goberno municipal ten 
alugado dende abril un novo local 
que cumpre as necesidades técnicas 
solicitadas por Sanidade e investiu 
máis de 18.000 euros nas obras de 
acondicionamento e aluguer do espa-
zo tras o compromiso amosado pola 
Xunta de Galicia a finais do ano pa-
sado. Non obstante, dende entón o 
goberno autonómico non volveu pro-
nunciarse nin dar ningún novo paso 
para garantir a pronta reapertura do 
consultorio. 
A alcaldesa de Tomiño, Sandra Gon-
zález, resalta a urxencia de reabrir 
este centro sanitario, xa que non só 
é unha demanda reiterada do Gober-
no municipal a Xunta e Sergas dende 
hai tempo, senón que tamén é unha 
necesidade fundamental para a veci-
ñanza. 
A finais de 2022, nunha reunión co 
xerente da Área Sanitaria de Vigo, 
Francisco Javier Puente, a rexedo-
ra acadou o compromiso por parte 
da Xunta para devolver o médico a 
Goián. A partir dese momento, o Go-
berno municipal comezou a buscar 
un local que cumprira coas condi-
cións técnicas para o seu uso como 
consultorio sanitario. 
Dende o 1 de abril o Concello paga 

o alugueiro e realizou as obras de 
acondicionamento para contar nese 
espazo con áreas para o persoal mé-
dico e de enfermería, unha sala po-
livalente de técnicas e extraccións, 
unha sala de atención á ou ao pacien-
te respiratorio, urxencias e persoal 
de administración. En total investiu 
máis de 6.500 euros no arranxo do 
exterior, case 4.000 na pintura ou 
outros 4.000 en reparacións de elec-
tricidade, fontanería e calefacción, 
aos que hai que sumarlles o cambio 
de persianas, a limpeza e o pago o 
seguro, do lixo, da luz, da auga, do 
saneamento e do propio alugueiro. 
Sandra González esixe a reapertura 
inmediata do consultorio de Goián, 
xa que se trata “dun servizo esen-
cial para aliviar parte dos problemas 
sanitarios que sufre o municipio e 
para reverter unha medida que se 
tomou de xeito excepcional duran-
te a pandemia para evitar contaxios 
pero que Xunta e Sergas converte-
ron en permanente”.
A alcaldesa apunta ademais a nece-
sidade de volver abrir o consultorio 
á maior brevidade dada a complica-
da situación sanitaria no municipio, 
que se ve agravada durante o verán 
ao non levarse a cabo a substitu-
ción do persoal médico e adminis-
trativo do centro de saúde na tem-
pada estival. 

Europa premia á OMIX de Tomiño
Recibe un premio ás boas prácticas en materia de comunicación como 
oficina Multiplicadora Eurodesk

 Europa vén de premiar á OMIX de To-
miño polas súas boas prácticas como 
oficina Multiplicadora Eurodesk, un es-
pazo que se encarga da xestión da in-
formación europea da provincia sobre 
campañas, iniciativas e programas de 
formación a nivel europeo. 
Con este galardón en materia de co-
municación dáse un gran recoñece-
mento aos encontros anuais que a 
rede de información europea na Euro-
rrexión Galicia-Norte de Portugal reali-
za dende 2014, nos que se comparten 
boas prácticas e se planifican accións 
conxuntas. 
Como salientaban na diapositiva coa 
que se presentou esta iniciativa, a vida 
non é doada para as redes de infor-
mación europeas situadas moi lonxe 
de institucións e dos centros de deci-
sión da Unión Europea, pero dende as 
que se quere contribuír a facer Europa 
tamén dende a mocidade. O entusias-
mo por achegar Europa á veciñanza e 
ao tecido empresarial e académico da 
Eurorrexión dan unha forza extraor-

dinaria aos membros desta rede que 
pouco a pouco vai incrementando a súa 
visibilidade e perfeccionando a súa com-
plementariedade e a oferta de servizos. 
A OMIX de Tomiño forma parte dunha 
rede de 1.200 profesionais con repre-
sentación en 34 países dirixida principal-
mente á mocidade e ás entidades que 
traballan neste ámbito en Europa e que 
busca concienciar á rapazada sobre as 
oportunidades de mobilidade que exis-
ten na UE. 
“Este premio é o recoñecemento do 
arduo traballo e compromiso da nosa 
OMIX para brindar información e orien-
tación de calidade aos mozos e mozas 
tomiñesas. A través de Eurodesk faci-
litamos o acceso a oportunidades de 
mobilidade, programas educativos e ex-
periencias no estranxeiro fortalecendo o 
crecemento persoal e as perspectivas 
da nosa mocidade. Este premio ten que 
ser unha motivación para seguir avan-
zando no noso labor de apoio á nosa ra-
pazada”, destacou a alcaldesa, Sandra 
González.

A praia do Muíño volve a lucir este verán o 
distintivo de Bandeira Azul

 Esta tempada de verán as praias de 
“O Muíño” e “Area Grande” do Conce-
llo da Guarda recibiron o distintivo de 
Bandeira Azul outorgada pola ADEAC 
(Asociación de Educación Ambiental e 
do Consumidor), como recoñecemento 
a súa calidade medio ambiental e aos 
servizos que ofertan. Ademais, con-
cedeuse a distinción “Sendeiro Azul” 
á unión das sendas que percorren a 
costa de A Guarda entre estas dúas 
praias.
 Tras renunciar a pasada tempada ás 
Bandeiras Azuis que lle foran conce-
didas, por non dispor de socorristas 
aspirantes, este verán o Concello de A 
Guarda contará cun cadro de persoal 
de servizo formado por catro socorris-
tas contratados; dous dos socorristas 
atenderán a praia de O Muíño de luns 
a domingo, cumprindo así con este re-
quisito para poder izar dita Bandeira 
Azul. No caso da praia de Area Gran-
de o servizo activarase de unicamente 
de venres a domingo, dispoñéndose 
tamén nesta praia de dous socorristas 
durante eses días da semana. O ser-
vizo de socorrismo prestarase no pe-
ríodo que vai dende o pasado sábado 
día 8 de xullo ata o 8 de setembro, en 
horario de 12:00 a 20:00.
 A praia de O Muíño, ademais de estar 
adaptada para persoas con diversida-
de motriz con pasarela accesible e ca-
deira anfibia, conta con outros servizos 
esixidos por Bandeira Azul, como son: 
paneis informativos, análise de augas 
con resultados de “excelente” nos ca-
tro veráns anteriores, servizo de limpe-

za e de recollida de residuos así coma 
aseos.
A ADEAC comunicou ao Concello da 
Guarda a autorización para izar a ban-
deira a pesar dos danos nos accesos 
á praia provocados polas riadas do pa-
sado inverno; a reparación desta zona 
é unha prioridade dende o primeiro día 
para o actual equipo de goberno, que-
dando unicamente, tras facer de ur-
xencia as xestións correspondentes, á 
espera de recibir os permisos por parte 
da autoridade de Costas para levar a 
cabo as obras necesarias de reacondi-
cionamento.
 Por último, destacar que, ademais da 
Bandeira Azul na Praia de O Muíño, 
izouse tamén o distintivo de Ecopraia 
concedido pola Asociación Técnica 
para a Xestión de Residuos e Medio 
Ambiente. Este distintivo recoñece o 
esforzo da limpeza manual das praias, 
respectando o delicado ecosistema du-
nar como espazo protexido “Red Natu-
ra 2000” na que se encontra integrada 
dita praia.
 Unha vez dito todo o anterior, dende o 
Concello de A Guarda queren animar 
a todo o mundo a desfrutar das fermo-
sas praias coas que se conta o noso 
municipio.

A Guarda

Tomiño

O Injuve escolle un proxecto do Concello 
de Tomiño de comunicación e reinserción 
social de reclusas como exemplo de boas 

prácticas

O proxecto do Concello e da OMIX de 
Tomiño ‘Palabras libres para mulleres 
presas’ foi escollido polo Instituto de 
la Juventud de España, Injuve, como 
exemplo de boas prácticas e publica-
rá a iniciativa no II Catálogo de Expe-
riencias, que difunde a nivel estatal 
accións, proxectos e programas des-
tinados á mocidade no ámbito local e 
rexional. 
A iniciativa foi un dos cinco proxectos 
de exclusión social elixidos, xunto con 
programas das deputacións de Bar-
celona e Valladolid e os concellos de 
Sant Joan d’Alacant e de Silla. Deste 
xeito, Injuve valora de forma moi po-
sitiva este programa de comunicación 
e reinserción social organizado pola 
OMIX de Tomiño co que se leva a cabo 
un intercambio de cartas entre mozas 
e mulleres tomiñesas con reclusas 
do Centro Penitenciario de Cáceres, 
facendo que as presas participantes 
poidan ver máis alá da prisión a través 
dos ollos doutras mulleres. 
Como salienta a alcaldesa, Sandra 
González, “este recoñecemento pon 
en valor o traballo que se está a rea-
lizar pola mocidade dende o Concello 
de Tomiño ao longo dos últimos anos, 

promovendo que a rapazada teña 
unha gran participación  en todos os 
eidos municipais e facendo proxectos 
contando con ela. A OMIX de Tomiño 
é unha mostra máis da política deste 
Goberno municipal a prol da mocidade 
e dos nenos e das nenas”. 
O proxecto busca promover un exerci-
cio de resiliencia para reducir os efec-
tos negativos a nivel psicosocial de 
estar privada de liberdade, traballan-
do a través do intercambio epistolar e 
da lectura e da escritura os xuízos e 
prexuízos dende un punto de vista crí-
tico a través da creatividade, a comuni-
cación e a literatura.

 A iniciativa piloto ‘Palabras libres para mulleres presas’ promove o inter-
cambio de cartas entre mozas e mulleres con reclusas do Centro Peniten-
ciario de Cáceres
  O proxecto será recollido nun catálogo estatal de accións e programas 
destinados á mocidade no ámbito local e rexional

O teu
xornal en 
galego

A Guarda continúa coa programación de actividades do mes de xullo
reportaxe

 O Concello da Guarda continúa coa 
Axenda de actividades programadas 
para o mes de xullo, entre as que des-
tacan as festas, concertos, festivais, 
eventos de gastronomía, exposicións, 
visitas guiadas e moito máis para go-
zar da Guarda este verán. 
 Do 15 ao 16 de xullo teñen lugar no 

Porto da Guar-
da as Festas da 
Virxe do Car-
me. O sábado 
15 de xullo ha-
berá pasarrúas 
a cargo do Gru-
po de Gaitas 
do Club da Ter-
ceira Idade da 
Guarda e pola 
noite gran ver-
bena co Grupo 
La Patrulla e a 
Orquestra Tra-
vesía. Na xor-
nada do domin-
go 16 de xullo 
ás 11:30h reali-
zarase a saída 
dende a Igrexa 
Parroquial ata 
o Porto, onde 
ás 12:00h terá 
lugar a Misa 
Solemne(coa 
Agrupación Mu-
sical da Guarda 
e o Coro Cantá-
bile) e posterior 
ofrenda floral. 
Ás 19:00h tradi-
cional regata de 

gameliñas organizada conxuntamente 
entre a Comisión de Festas e a Asocia-
ción Piueiro. Para rematar ás 20:00h 
Festival de Música con Algarabia Folk.
 A programación de actividades conti-
núa na xornada do sábado 22 de xullo 
coa XXVIII edición Encontro dos Pobos 
ás 20:30h no Auditorio de San Benito. 

Organizado pola Asociación do Lusco 
ó Fusco, contará coas actuacións dos 
grupos Bychlewianca(Polonia), Pa-
rranda Chaboco(Tenerife) e Do Lusco 
ó Fusco(A Guarda).
 O domingo día 23 de xullo realizarase 
no Auditorio de San Benito o Festival 
de Danza Attitude, organizado pola Es-
cola de Danza Attitude.
 Do 28 ao 30 de xullo terán lugar as 
Xornadas Gastronómicas do Peixe Es-
pada organizadas por ORPAGU con 
actividades nos establecementos ad-
heridos e nas rúas da vila.
 O Sábado 29 de xullo celebrarase na 
Praza de Avelino Vicente a III Mostra 
Creativa do Baixo Miño en horario de 
10:30h a 15:30h e de 18:30h a 22:00h. 
Unha actividade para continuar apos-
tando polo emprendemento e por visi-
bilizar a gran cantidade de marcas e 
talentos creativos que temos na nosa 
comarca, xa sexan de artesanía ou en 
formas máis modernas de expresión. 
Ao igual que o ano pasado, a Mostra 
coincidirá en data coa Festa do Peixe 
Espada, polo que existirá unha pro-
gramación de actividades conxunta e 
que complemente a ambos eventos.
 Nesta mesma xornada de sábado ás 
20:30h terá lugar no Auditorio de San 
Benito un Concerto de Malabares coa 
Banda de Música da Guarda, activi-
dade enmarcada en “Cultura no Ca-
miño”.
 Ademais, dentro da programación de 
actividades deste mes de xullo tamén 
destacan as Exposicións, ata o día 14 
estará na Casa dos Alonso a Exposi-
ción Os Nosos Mares de Carlos Ra-
mos e do 18 de xullo ao 1 de agosto 

contarase coa Exposición “4 médicos 
pintores”, en horario de Luns a venres 
de  9:00h a 14:00h.
 Neste mes de xullo tamén se ofertan 
saídas de navegación pola Costa da 
Guarda no Volanteiro Piueiro, infor-
mación e inscricións na Oficina de Tu-
rismo Municipal no 986 61 4546.
 Tamén en xullo continúan as visitas 
guiadas ao Monte Santa Trega, de 
martes a domingo ás 12:00h, 13:00h, 
18:00h e 19:00h. Non é preciso inscri-
ción previa, só acudir á hora indicada 
ata a antiga Casa Forestal.

 Festas, concertos, festivais, gastronomía, exposicións, visitas guiadas e moito máis para gozar da Guarda este verán.

ntendo como cultura política e ideo-
lóxica, a influencia social da xente 
nos procesos políticos como si fora 
unha Axencia de Valores e Actitu-

des, compartidas, ancoradas nun sistema cos 
recursos dos votos, con clientes agradecidos 
que recollendo os servizos do benestar social, 
dos partidos das esquerdas, se expresan con 
un trato persoal coa Axencia de Valores e Actitu-
des do PP, e o “clientelismo do partido”, repartido 
en actos políticos cos empresarios simulando 
formulasbenefactoras que gustosamente acep-
tan o trato, e traballadores, que posibilitan repartir 
os beneficios erosionando os demais, e facen-
doimposible a FUNCIÓN DEMOCRÁTICA 
DAS IDEAS.
 O arraigo do clientelismo do PP, no Condado 
de Salvaterra do Miño, se explica perfectamente 
no escenario político actual, mostrando os re-
sultados das últimas Eleccións Municipais, de 
como resolver os problemas cotiás, exemplo, o 
caso, da alcaldesa de Ponteareas, subíndose o 
soldo, mesturada coas relacións persoais, entre 
veciños e políticos – patróns e veciños – clientes.
 Así encontramos na nosa cultura aldeá do clien-
telismo, certa coherencia co sistema. E non é de 
estrañar a finalidade de operar do clientelismo, 

da corrupción, como intercambio, porque a co-
rrupción política ofrece favores, como o cliente-
lismo cultural político que incide no orde social, 
posuidora de principios e valores, con actitudes
compartidas en forma xerárquica ancorada no 
sistema político, cos “actores de toda clase e 
calado”, que ofrecen o seu apoio a cambio do 
voto persoal.
 Non basta mais que ollar para os tele diarios, en 
cada momento, para observar as ambicións do 
fenómeno, proporcionando as relacións sociais 
de intercambio – patróns – políticos e clientes 
– votos, introducindo no sistema democrático, 
“unha pataloxía perigosa” na
democracia.
 Non sei, si os demais partidos políticos traballan 
dende a Ciencia política empírica, ou non. Eu 
me quedo, cos efectos perniciosos sobre a eco-
nomía, a mobilidade social e o clientelismo polí-
tico, en canto proporciona beneficios individuais, 
e diminúe a capacidade da xente para evitar un 
xuízo positivo, sobre a política xeral, non corrixin-
do os MALOS GOBERNOS E MALOS POLÍ-
TICOS.
 O Ideario do PP se fundamenta na confianza, 
cara a cara, entre patrón e cliente, e no noso 
eido, co minifundismo institucional, valores de 

amizade, que dificulta o desarraigo do siste-
ma. ¡Cantas veces escoitamos: Eu non roubo 
porque non podo, senón, tamén o faría!
 No noso Condado de Salvaterra do Miño, 
existe o clientelismo político que inflúe no 
rumbo político da Comunidade. E día a día, o 
vemos no comportamento e nas institucións, 
como condicionan o desenrolo da comunida-
de. E, tamén como o Partido do PP e o clien-
telismo, e mais eficaz, porque é multiplicador 
dos beneficiarios da política clientelar.
 ¡Que saiban estes políticos que a súa función 
e gobernar e convencer a xente, non recibir 
os votos so mentes!
 Na nosa terra, o dilema do votante está no di-
lema do prisioneiro ¿Que vai votar? Sen pre-
guntarse quen é o mellor. E, non esquezamos 
que a “carreira política do PP está no aparato 
político, nado do Movemento Nacional, fran-
quista. E o caciquismo político do PP non ten 
ningunha ideoloxía: Nada mais co poder dos 
cartos. E unha pena que
esteamos na DEMOCRACIA votando a favor 
da xente que non vota polas ideas.
 Lémbrome de cando neno, na miña parro-
quia de San Xoán de Fornelos da
Ribeira sendo o amo da parroquia o abade, e 
eu pensaba: Esta xentiña
que está na parroquia esquecida por este 
home! Que pasa?
 Eu tiven a sorte de ter outra formación a pesa-
res de verme sometido electoral e laboral por 
unha sociedade que dicía: Viu por aquí o do 
PP e hai que votalo. E ¡Claro! Todo por decidir 
sobre os aspectos que tiñan repercusións nas 
economías, nos proxectos, sen debate social,
só os intereses privados, que contrasta coa 
sociedade cultural e a xente individualista, que 
non ve o beneficio político de outras políticas 
en beneficio do interese común.

 Xa o sabedes!
Seguide amañando os problemas vitais, 
coma ata agora, sen resolver licitamente, e 
seguide comprando vontades, que nos irá 
moito mellor. Esta e a miña opinión.

As procesións de
 Santa Marta de 
Ribarteme sen 
cadaleitos

No municipio pontevedrés de As Ne-
ves, existe convulsión cidadá desde 
que o párroco Javier de Ramiro pro-
hibiu a presencia de cadaleitos nas 
procesións do sábado 29 e domingo 
30 de xullo. Declarou con rotundidade 
que os cadaleitos desfilando nas pro-
cesións con persoas vivas dentro son 
un acto de herexía. Os membros da 
Comisión de Festas, mais gran parte 
dos fieis participantes desde moitas 
décadas, consideran a actitude do pá-
rroco unha falta de respecto e inxus-
tiza.
A maioría das persoas que proce-
sionaban, agradecían así á virxe de 
Santa Marta, terse salvado de unha 
enfermidade ou accidente moi grave, 
ao borde da norte. Crentes que se 
consideran discriminados en compa-
ración cos que se autoflaxelan, e cos 
encadeados, e os que levan coroas de 
espiñas como cumprimento das súas 
promesas en Semana Santa, en Sevi-
lla ou Málaga.
A Romaría de Santa Marta de Ribarte-
me atrae miles de romeiros e turistas 
de moitos países. O lugar e paradisía-
co pola súa paisaxe e beleza natural, 
polo ambiente humano e solidario, por 
un programa de festas atrainte e ale-
gre, Cheo de agarimos e humor.

Manuel Alfonso Estévez, historiador
opinión

A loita da dereita contra a esquerda

Juan Louzán

E



Xullo 2023 16

Polígono Industrial de Arbo, parcelas 3 y 4
Arbo - Pontevedra

Comentabamos na última transcrición 
feita sobre a Guerra da Restauración 
Portuguesa, que remataba o ano 1643, 
deixando como principal resultado fa-
vorable ás tropas portuguesas, a toma 
do recinto amurallado de Salvaterra e o 
arrabaldo, que por certo, non é exacta-
mente o que na actualidade existe.
 Prosigo no ano 1644, no que sucede-
ron unha serie de feitos, que de xeito 
resumido son os seguintes:
 Continuaron os sucesos militares na 
rexión de Entre Douro e Minho, inda 
que os máis relevantes, pola súa in-
tensidade e crueldade, tiveron por 
escenario as terras das Extremadu-
ras. Houbo varios encontros en Tras 
os Montes e Beira. Portugal envía a 
Franza o Marqués de Cascaes como 
Embaixador extraordinario, chegando 
a Lisboa como Embaixador da Franza 
o Marqués de Roylbac. No Brasil, da 
man de João Fernandes Vieira, da prin-
cipio a restauración naquela provincia. 
Restitúese en Tanxer a obediencia do 
Rey, polos sucesos ocorridos en Ma-
zagão. Pérdese en Ceylán a fortaleza 
de Negubo. Houbo alternancias en Ma-
cao. Sucede nas posesións da India o 
goberno de D. Filipe Mascarenhas. De 
Entre Douro e Minho, pasa a gobernar 
o Alentejo o Conde de Castell-Melhor, 
este intenta tomar por sorpresa Bada-
xoz e fracasa. Resolve o Rey pasar por 
segunda vez ó Alentexo. Sae en  cam-
paña o Marqués de Lagáñez: gaña o 
forte e a ponte de Olivenza, levanta o 
forte de Terena e retírase sin oposición 
do exército, que estivo agochado entre 
as oliveiras. Mandou o Rey acuartelalo 
e retírase para Lisboa. Houbo varios 

encontros nas rexións de Entre Douro 
e Minho, Tras os Montes e Beira. Inter-
cambio de noticias entre as embaixa-
das. Continúa en Pernambuco João 
Fernandes, Virey, no intento da liber-
dade daqueles pobos: reúne tropas, 
procuran os holandeses desbaratar o 
sitio das Tabocas, onde se aloxaron, 
pero fracasan. Chega a Bahía André 
Vidal, desbaratan ambos por segunda 
vez ós holandeses, continúan a guerra 
con notables progresos. Houbo graves 
sucesos en Tanxer e Mazagão. Entra 
en Goa Dom Filipe Mascarenhas de 
Ceilán, onde recibiu a nova de ser Vi-
ce-Rey daquel Estado.
 Continuaba sendo o Conde de 
Castell-Melhor o Gobernador da pro-
vincia de Entre Douro e Minho, no en-
tanto, proseguían os traballos da fortifi-
cación de Salvaterra. Non daba o rigor 
do inverno para ennobrecer con novas 
empresas militares a gloria das que 
conseguirá naquela guerra, máis, por 
non ter as armas ociosas, mandou por 

Duquizné armar a corenta 
cabalos, atacaron con eles 
un grupo de gastadores 
que andaban a cortar es-
tacas nunha quinta veciña. 
Derrotounos Duquizné e 
capturou, entre outros pri-
sioneiros, ó Capitán Luís 
da Vide de Andrade Portu-
guez, con duas feridas. 
 Por outra banda, o 
mesmo tempo, mandou o 
Conde ó Capitán D. João 
de Sousa, Antonio de Sou-
sa  Menezes Gobernador 

de Melgaço e ó Capitán An-
tonio Álvaro, que entraran na Galiza 
con mil Infantes pagos e da Orde-
nanza, pola parte de Fiães, situada 
na raia seca. Executaron as ordes e 
queimaron catro lugares, tendo entra-
do a Monte Redondo, actual distrito de 
Arcos de Valdévez, xa reedificado. Ata-
counos o inimigo con máis poder, re-
sistiron valerosamente facendo retirar 
ós galegos e aínda que varias veces 
os alcanzaran no camiño, recolléronse 
sen maior dano.
 Poucos días despois deste su-
ceso, mandou o Conde a Rui Pereira 
Sotto Maior, Capitán Maior de Camin-
ha, con 200 homes en barcos a atacar 
un reduto, que o inimigo  fabricara na 
barra de Caminha, que o ano anterior 
fora envestido sen consecuencias. 
Atacouno Rui Pereira nesta ocasión 
con mellor fortuna, porque o gañou e 
puxo por terra sen oposición. 
 O Conde de Castell-Melhor, 
non querendo pasar o tempo ocioso, 
nin os días sen facer grande cousa, pa-

sou de Salvaterra a Vila Nova de Cer-
veira, con intención de mandar atacar 
a vila da Barca de Goián, que fica en-
fronte, poboada por 250 moradores e 
guarnecida con 200 soldados. Estaba 
rodeada de trincheiras que defendían 
catro pezas de artillería, a pasaxe do 
río estaba tamén fortificada. 
 O Conde entregou ó Mestre 
de Campo Diogo de Mello Pereira 500 
Infantes, con esta forza pasou o outro 
lado do río en barcos, que estaban 
preparados para este efecto. Chega-
ran ó romper o día e sendo descuberto 
o rumor dos barcos polos centinelas, 
acudiron os galegos a guarnecer as 
trincheiras do río, porén tanto foron en-
vestidos que as desampararon, levan-
do o temor de que acontecera o mes-
mo ás que rodeaban a Vila. Atopáronas 
tan mal defendidas que entraron os 
soldados portugueses, saquearon a 
Vila e puxéronlle fogo. Mandoulles o 
Conde repetidas ordes para que se 
retiraran sen dilación, recelando que o 
Marqués de Távora, Gobernador das 
Armas da Galiza acudira dende Tui, 
onde estaba, coa cabalería e Infante-
ría da que dispuña e que distaba tan 
só dúas leguas da Barca de Goián. O 
final así foi, pero cando chegou ó lu-
gar có socorro, xa o dano estaba feito 
sen remedio, logrando os portugueses 
cruzar o río con todo o botín que pui-
deron levar. Vingouse o Marqués de 
Távora en D. Diego Bermúdez a quen 
prendeu, Cabo da xente que defendía 
as trincheiras do río, en nun axudante 
quen mandou aforcar, merecido casti-
go polo mal que procederan….
 Continuará.

Monção. Gravado do Arquivo Municipal de Ponteareas

Antón Lorenzo, “Xaque”, veciño da vila

Cousas de Salvaterra
 historia

“Consultoría, Servicios Integrales en Asesoría,
Organización, Planificación, Productividad y Eficiencia”

Rúa Rosalía de Castro, 107 - Baixo

XVII FESTA DO TINTO RÍAS BAIXAS DE AS NEVES 2023
O Concello de As Neves vai celebrar a súa Festa do Viño Tinto. Este ano conta coa súa XVII edición na que  non faltarán a tradicional cata de  viños, 
con polbo, empanada ou churrasco e será realizada entre os días 24 e 25 de Xullo.

A “Festa de exaltación do Tinto Rías 
Baixas” naceu co obxectivo de pro-
mover viños de gran calidade, den-
tro dunha denominación tradicional-
mente asociada co branco, pero que 
vai gañando posicións no mundo do 
viño tinto. A comarca do Condado 
sempre destacou pola produción 
de viños multi varietais de branco e 
tinto, pero nas Neves, ademais, pro-
ducido principalmente na parroquia 
de Rubios, considerado como un 
dos mellores dentro de toda a “De-
nominación de Orixe Rías Baixas” 
no que a tintos se refire. Elabóranse 
tintos que inclúen variedades como 
Sousón, Mencía, Espadeiro ou Caí-
ño Tinto. Os tintos son os viños que 
mellor expresan as características 
da zona e da terra e os das Neves 
destacan polo seu carácter afroita-
do e polo toque mineral. Nas Neves 
conflúen a innovación e a tradición 
no mundo do viño, e son a mestura 
perfecta para facer deste municipio 
o lugar ideal de celebración da “Fes-
ta do Tinto Rías Baixas”.
É organizada directamente des-

de o concello de As Neves e como 
novidade, a partir da XIV edición, a 

Festa pasou a estar máis 
ligada á súa gastronomía 
outonal e o día central pa-
sou a ser o12 de outubro, 
manténdose actividades 
ao longo do ano, dando 
aos seus viños o valor e o 
protagonismo que mere-
cen e facendo deles e, da 
súa gastronomía, un eixo 
clave para a economía de 
As Neves. Porén o novo 
goberno da localidade , 
xurdido das eleccións do 
28 de Maio, decide mudar 
as datas e volver celebrar 
esta festa na temporada 
de verán.
Esta XVII edición será os 
días 24 e 25 de Xullo. A 
decisión do cambio de 
data, a priori resulta pou-
co comprensible. Agardo 
que sexa un éxito e que 
vaia todo moi ben , pero 

en principio semella máis razoable 
facer promoción dos viños tintos 
coas comidas típicas do outono/in-

verno ca no verán. Se o día da festa 
cadra un destes días de calor aba-
fante, xa me dirán se apetece tomar 
un tinto. Máis ben o corpo vaiche 
pedir un branco fresco, ou incluso 
unha cervexa. Encantaríame coñe-
cer as motivacións que impulsan o 
cambio porque se só responde a un 
intento de mudar o que fixo o gober-
no anterior por que si, porque como 
son doutra organización política non 
nos serve nada do que fixeron, moi 
mal empeza este goberno. Pero 
ben, haberá que concederlles o be-
neficio da dúbida e ver como resulta.
O goberno convocou un concurso 
de carteis para escoller o que anun-
ciará a Festa. A gañadora foi Estela 
Martínez coa obra “ O Xigante das 
neves catando o Viño”. O segundo 
posto foi para Marta Gil co seu tra-
ballo “ A forma do tinto”.
O debuxo gañador simboliza a trans-
formación en humano do xigante, fi-
gura icónica das Neves, para poder 
gozar do viño. Un debuxo realizado 
integramente a man alzada con viño 
das Rías Baixas.

reportaxe

Casa Rivero cumpre 15 anos

 Di a canción que 20 anos non 
son nada pero esa composición 
musical non di a verdade. Si que 
son, son moito para a vida dun-
ha persoa , pois en dúas décadas 
dá tempo a acumular infinidade 
de experiencias vitais, a navegar 
polos mares do éxito e a transi-
tar polo deserto da frustración 
e o fracaso. A nosa protagonista 
desta humilde homenaxe, a ne-
vense  Remedios Rivero, non leva 
20 anos no universo da hostala-
ría, leva 24. Os 9 primeiros tivo o 
Bule Bule en Ponteareas e os úl-
timos 15 o casa Rivero , marabi-
lloso local que estivo inicialmen-
te en Mondariz Balneario e que 
desde o 29 de decembro de 2020, 
en pleno ano 0 da pandemia, está 
na parroquia de Bugarín no con-
cello de Ponteareas.

Reme e todo o seu equipo son ex-
celentes profesionais e calquera 
cousa boa que se diga do servizo 
que ofrece Casa Rivero quedaría-
se corta. Só é preciso que quen 
busque calidade, trato exquisito e 
un lugar con encanto para gozar 
dunha comida ou cea desas que 
deixan pegada na alma, se ache-
gue a casa Rivero e indefectible-
mente o restaurante de Bugarín 
acabará convertido nun dos seus 
lugares de referencia.
Pero Reme é, sobre todo, aquilo 
que cantaba Antonio Machado:

“Un verso que brota de 

manancial sereno;

e, máis que unha persoa ao

uso que sabe a súa doutrina,

é, no bo sentido da

palabra, boa”.

 Eu aprécioa moito, e o pasado 29 
de xuño, malia a miña axenda de 
tolos con actos por toda a pro-
vincia de Pontevedra, fixen un 
oco para asistir encantado á cele-
bración do seu 15 aniversario no 
que gozamos dun exquisito menú 
degustación no seu local de Bu-
garín. Non me queda máis que 
erguer simbolicamente a miña 
copa para brindar por unha lon-

ga vida para Casa Rivero e para 
agradecer que as circunstancias 
permitiran que o seu camiño e 
o de A Nova Peneira se cruzaran 
xa hai máis de 10 anos. Parabéns 
Reme polos 15 primeiros anos 
de casa Rivero e os meus mello-
res desexos para ti e para todo o 
teu equipo. Agardo que a vida vos 
premie coa luz e felicidade que 
merecedes ti e os teus .

Por Tino Lago

“En tan pouco tempo o novo goberno xa amosa  
signos moi preocupantes de insolvencia”

 Xosé Manuel Rodríguez Méndez, voceiro do BNG e ex alcalde  de As Neves

O resultado electoral acontecido en As  Neves o 28 M non era en absoluto previsible. 
Nada   indicaba que puidese haber un cambio de goberno. Pero si, aconteceu. A verda-
de é que o novo goberno, ao que lle desexamos todo tipo éxitos, tivo moita sorte. Acada 
a maioría absoluta por tan só 6 votos que foron os que lle faltaron ao BNG para conser-
var as 4 actas que tiña no mandato anterior, e os que fixeron que o PP lograse a  6 acta. 
Por outra parte a presentación da candidatura de Eduardo Mariño, unha candidatura 
estraña que máis parece motivada por razóns de tipo psicolóxico ca políticas , levou 
case 300 votos, que lle serven a el  para entrar pero que o único cambio que provocan  
é a entrada da dereita con maioría absoluta e que el mesmo pase a ser irrelevante.
O novo goberno acaba de comezar e aínda é moi pronto para valorar con rigor. Porén 
o que  si parece preocupante  son certos movementos que teñen pinta de seren indicios  
de escaso rigor. Vexamos:
-O cambio do escudo por un  deseñado no 1959, que glosa aos caídos dun bando na guerra civil e  que amosa unha igrexa cristiá, é lamentable. Vir á 
política só a mudar o que fixo o goberno anterior, sen preocuparse de analizar con rigor que é o que se  trae de novo, é ridículo, pueril e signo de moi 
escasa calidade política.
-O Cambio da data da festa do viño  de outubro para xullo é estraño. Haberá que ver o resultado, pero, así a priori,  parece máis razoable  a promoción 
do tinto   nos meses de inverno que en pleno verán. Veremos como resulta.
-No pleno de organización o novo goberno decide que os 6 concelleiros e concelleiras estean liberados e liberadas, que todos e todas teñan un soldo. O 
alcalde e outro concelleiro traballarán con dedicación exclusiva e as 4 persoas restantes terán unha dedicación parcial. É certo que o  custe das nóminas 
do goberno é o mesmo que o  do anterior. Pero hai unha diferencia: no goberno BNG- PSOE   3 persoas tiñan dedicación exclusiva e as outras dúas, 
Pilar e Rocío, non cobraban. Traballaban  por compromiso e amor ao seu pobo. Liberando ao 100% dos membros do goberno tírase unha mensaxe 
perigosa: a política é unha profesión .Nós falamos co ex alcalde. Velaí vai o que deu de si a nosa conversa

entrevista de Tino Lago

         Despois de 8 anos esperabas 
perder á alcaldía?
 Falando un pouco en clave de humor, 
os meus compañeiros e as miñas 
compañeiras, agora chámanme alcal-
de vello. 
 Nun proceso electoral poden pasar 
estas cousas, pero si é certo que non 
eran estas as previsións. Eran outras. 
Estabamos convencidos que a nosa 
maneira de facer as cousas era boa 
para As Neves. Houbo unha serie de 
eventos que confluíron neste proceso 
electoral e expulsáronnos con contun-
dencia. 
           A que te refires? 
 Seguramente cometemos erros e 
houbo cousas que podiamos facer 
mellor, pero temos a teoría de que a 
sociedade é maior de idade é libre de 
votar o que queira. E o traballo de vi-
sita de persoa a persoa e casa a casa 
a pedir o voto nunca me gustou. Que 
un alcalde, ou un candidato á alcaldía, 
vaia pola casa da veciñanza a pedir o 
voto en certo modo paréceme coacti-
vo, unha forma de invadir a intimidade 
e , case se podería dicir que, a liber-
dade das persoas tamén. Nunca me 
gustou ese modo de facer política e 

nunca o fixen. Pero está visto que fun 
inxenuo. Parece evidente que funcio-
na e que o receptor da visita, en liñas 
xerais, interprétao en positivo.
        Entón ti, coma min,es dos que 
consideras  que a realidade dos fei-
tos debería de ser suficiente para 
determinar libremente a vontade 
das persoas? 
 Iso debería de ser a secuencia lóxica 
das cousas, creo eu. Primeiro obser-
vas a realidade e en función da súa 
análise constrúes unha opinión. Pero 
está claro que hai moitos outros fac-
tores que condicionan a conformación 
dun criterio propio  . Nós deseñamos 
igual a campaña de 2015 e de 2019. 
Eu non fun a pedirlle o voto a ninguén 
á súa casa. Considero que desde a 
acción política temos unha función di-
dáctica. Non só temos que poder facer 
obras ou construír modelos físicos, 
senón que tamén temos que construír 
modelos sociais. Dentro desta teoría 
de construír un modelo social está o 
de deixar que a xente pense por si 
mesma e non senta a obriga de reci-
birte se non quere. 
 Na miña opinión persoal, eu elimina-
ría totalmente o envío de papeletas 

electorais aos domicilios e suprimiría 
todo este gasto. Creo que se debe 
fomentar que a xente recolla a súa 
papeleta no colexio electoral con total 
normalidade e só existan alí. 
        Entendo que valoras que foi 
un erro. 
Unha inxenuidade pola miña banda. 
        Sigamos cos factores que ti 
pensas que foron determinantes no 
cambio político?
 Logo está a valoración sobre o noso 
traballo nestes oito anos de mandato. 
Eu creo que foi boa. Pero obviamente 
os votantes que elixiron outra opción 
política teñen unha opinión diferente. 
Tócanos traballar máis e mellor para 
tratar de reconquistar a quen perdeu a 
confianza en nós
 -Por último tamén houbo un fenóme-
no relevante no resultado electoral: a 
candidatura de Eduardo Mariño, un 
tránsfuga de manual. Deixou o PSOE, 
pero non renunciou á acta e estivo 
durante todos estes anos creando un 
ambiente hostil , e cunha obsesión 
cara á miña persoa case patolóxica. 
 Esta foi unha candidatura que non 
propoñía nada, con todo o respecto 
ao resto de persoas que a conforma-

ban. O seu slogan  era “Súmate ao 
cambio”. Conseguiron isto mesmo, 
pero o cambio foi á dereita, unha de-
reita insolvente, e a súa candidatura 
conseguiu ser totalmente irrelevante. 
 Os votos desta candidatura  foron un 
factor decisivo que facilitou o cambio 
político cara á dereita. Se estes votos 
fosen para o PSOE ou o BNG, pasa-
riamos máis de 200 votos por encima 
do PP. 
         Agora coa dereita no Goberno 
xa hai un par de cousas que se po   
den empezar a valorar. Falemos do 
cambio de escudo, cal é a túa opi-
nión? 
 Un erro de libro. Este é un Goberno 
insolvente, desde o punto de vista in-
telectual. Están convencidos de que 
teñen que volver atrás para borrar 
o rastro destes anos de goberno de 
BNG e PSOE. 
 Este escudo que volven poñer agora 
é un escudo do fascismo do ano 59. 
Neste destácanse dúas cousas, a fe 
cristiá e unha loa aos caídos do ban-
do nacional, estas seis estrelas repre-
sentan a estes caídos. Xa se votou 
polo cambio do mesmo nun anterior 
Goberno no que non estaba o BNG, 

entrevista

nós o que fixemos foi levalo a cabo. 
          Entón, o Goberno actual 
recupera un escudo  franquista 
que glosa á relixión católica e os 
mortos do bando franquista na 
guerra civil.  Ben, imos ser xene-
rosos  e supor que o farían por 
puro e duro descoñecemento? 
 Si, claro, por pura insolvencia in-
telectual, por cambiar o que fixo o 
goberno do BNG.  
            A outra cuestión é a do 
cambio de data da festa do viño, 
vós tiñádela en outubro e o novo 
goberno programouna para este 
mesmo mes. Como o valoras ?
 Volvemos á teoría de desfacer o 
que fixo o Goberno anterior. 
 Eles queren recuperar a data do 25 
de xullo, que hai anos xa se facía 
nestas datas e xa se demostrou que 
non funciona a venda de viño tinto 
no mes de xullo. A venda do tinto 
está vinculada máis a outras épo-
cas do ano con outro estilo de co-
midas. Fixemos diferentes estudos 
coas adegas de viño e no verán non 
son boas datas para facer unha boa 
promoción deste produto. Isto con-
séguese facendo a festa na época 
do ano onde o consumo de viño tin-
to é máis atractivo. 
         No mes de outubro, nin nas 
Neves, nin ao redor das Neves 
ocorre ningún evento significati-
vo e nós conseguimos que este 
mes se convertese nun referen-
te para atraer a xente de fóra do 
concello. 
Realmente preocúpame esa falta 
de solvencia nos estamentos do 
Goberno. Di o PP que deixastes 
as piscinas municipais nun esta-
do  lamentable. É verdade isto?
 Iso é totalmente mentira. Vou se-
guir ese proceso desa publicación 
nas redes e vou acabar onde sexa 
necesario para demostrar que iso é 
unha mentira intencionada para po-

der borrar outra vez a insolvencia 
deste goberno do PP. 
Esas fotos que publicaron do estado 
das piscinas eran anteriores á repa-
ración desa greta. Esta reparouse 
co persoal municipal e puxéronse 
a encher de auga estando nós go-
bernando en funcións. O día 16 de 
xuño, antes de que collese a substi-
tución o PP, as piscinas estaban coa 
auga tratada e lista case ao cento 
por cento da súa capacidade. Mes-
mo deixamos o proceso avanzado 
para a contratación de socorristas e 
a concesión da cantina feita. 
            E despois desta inesperada 
perda do goberno como está a si-
tuación do BNG local?. 
 Asumimos con humildade e respec-
to a decisión maioritaria do noso 
pobo, como mon podería ser dou-
tra maneira. Tócanos o papel de 

reconstruír e recuperar a confianza 
da xente que, por algunha razón, 
deixou de confiar en nós. Perdemos  
votos e non deberiamos perdelos.. 
Temos un equipo realmente bo e 
importante que é capaz de volver 
traballar para isto. Eu sigo estando 
na portavocía do grupo municipal e 
durante este tempo teremos que to-
mar decisións organizativas, segu-
ramente. 
 Por outra parte dáse un fenómeno 
curioso que consiste nunha especie 
de corrente e simpatía que supoño 
que será produto da sorpresa de 
que isto ocorrese e agora achéga-
nse a nós para anotarse e queren 
participar neste proxecto. 
          E ti, persoalmente, como 
andas de moral? 
 Non contaba con que isto pasase e 
foi un momento complexo, emocio-

nalmente falando. Pasóuseme pola 
cabeza deixalo, pensei que chegara 
a un fin de ciclo. Despois en asem-
blea, a xente disuadiume deste 
pensamento, de que non podiamos 
abandonar agora. E agora pois o 
dito: a recuperar a confianza maio-
ritaria da nosa veciñanza. Por fol-
gos non ha de ser. Por outra tamén 
me honraron coa confianza  do BNG 
para ir  nas listas para as eleccións 
xerais pola provincia de Ponteve-
dra. Está moi complicado saír, pero 
valoro a confianza que depositaron 
en min. 
         Entón, calquera militante ou 
simpatizante do BNG pode contar 
con que ti esteas aí, traballando 
a reo estes catro anos por e para 
As Neves. 
 Si, por suposto, e vou estar o tem-
po que o BNG queira que estea. 

entrevista

O Chiringuito da avoa

O Nacionalismo galego por fin en  A Cañiza
O BNG de A Cañiza constitúe formalmente a súa asemblea local.

“O BNG veu á Cañiza para quedarse”
Iago Vázquez e Trini Labaca, Militantes do BNG da Cañiza

O pasado 18 de xuño, por primeira vez na historia do nacionalismo, foi 
posible constituír unha agrupación local na vila da Cañiza. Algunha vez 
haberá que estudar con acougo os motivos polos que ata o momento non 
puido realizarse, probablemente relacionados co caciquismo endémico que 
padece o país en xeral e a comarca da Paradanta en particular. Porén, nou-
tras localidades veciñas, que sufriron e sofren unha situación sociolóxica 
análoga( Covelo , Arbo ou Crecente)  si foi posible moito antes. En calquera 
caso o nacemento da asemblea local do BNG na Cañiza  é unha moi boa 
nova, pero é, ou polo menos debe de ser, só o principio. Agora toca picar 
pedra e rozar silveiras, un día si e outro tamén. Agora toca bater sen pausa 
nas almas e nos corazóns da veciñanza da Cañiza, para que o nacionalismo  
se sitúe en disposición realista de competir contra o PP pola hexemonía 
social deste país. Só así, a veciñanza da Cañiza pode ter a garantía de que os 
seus intereses van ser xestionados en prol do seu propio beneficio, e non no 
do beneficio doutros. Só así, nenos da Cañiza como Xabi, ou nenas como 
Lúa poderán, se así o queren,  vivir plenamente no idioma do seu pai e da 
súa nai, no idioma das súas avoas e avós, no idioma no que viviron , amaron, 
sufriron, riron, choraron e gozaron todos os que estiveron antes ca eles.
Agardo que teñan constancia, lucidez e sorte. Débenllo aos que estiveron 
antes, e aos que virán despois. Nós falamos con Iago Vázquez e con Trini 
Labaca. El vive no centro mesmo da Cañiza, e é un dos militantes  da vila, e 
ela vive na parroquia de Valeixe e é a responsable da asemblea local. Integrantes de BNG de A Cañiza

entrevista redacción

“Para o BNG que se garanta o dereito á 
saúde de toda a poboación é un obxec-

entrevista/ Pontevedra

Ernesto Filgueira: “Seguiremos a 
reivindicar a necesidade de que a 
Xunta solucione as graves deficien-
cias sanitarias que ten o noso conce-
llo: que repoña o servizo de matro-
na, que contemos cunha ambulancia
medicalizada, que reforce a enfer-
maría e que cubra as baixas e vaca-
ciónsdo persoal sanitario”

Cercedo-Cotobade

O BNG demanda o 
servizo de matrona, 
unha ambulancia 
medicalizada e

 melloras na aten-
ción sanitaria en 
Cerdedo-Cotobade

          A constitución formal da asem-
blea do BNG na Cañiza é un feito de 
enorme relevancia histórica. Vós so-
des os primeiros e primeiras
 Home, non sei se se pode dicir que 
é de “enorme relevancia”.Pero o que 
está claro é que o nacionalismo non 
podía estar fóra da vida política da 
nosa localidade. É necesaria unha res-
posta diferente ás de toda a vida aos 
problemas que padece a nosa vila, e 
o BNG xa ten amosado en múltiples 
localidades nas que goberna que é un 
instrumento cuxa única finalidade é o 
ben colectivo. Nós estamos moi orgu-
llosos e orgullosas de termos dado o 
paso e animamos aos lectores e lecto-
ras que teñan sensibilidade política co 
noso país e sensibilidade social , a que 
se acheguen ao BNG.  Nós estaremos 
encantados e encantadas de escoitar e 
de aprender.
          E como pode facer alguén que 
estea interesado en colaborar co 
BNG para contactar con vós?
 A través das nosas redes sociais.
          Como foi o proceso que vos 
levou á constitución da asemblea de 
militantes?
 Inicialmente o BNG do Condado des-
envolveu un proceso de captación de 
sensibilidades e simpatías. E desta 
maneira comezamos as xuntanzas 
persoas, algunhas que nos coñecia-
mos e outras non, pero que tiñamos en 
común as simpatías polo nacionalismo 

galego.
           Esto cando foi?
Poucos meses antes das municipais 
de maio.
           Fostes quen de presentar unha 
candidatura verdade?
 Si, pero ese non era o obxectivo real. 
Nós eramos conscientes de que en tan 
pouco tempo, e despois de anos sen 
nos presentar, non ía ser posible es-
tarmos en disposición de competir con 
posibilidades realistas de éxito. A idea 
chave sempre foi crear a base nece-
saria para que o nacionalismo puidera 
agromar na nosa vila e aos poucos ir-
mos crecendo para ser unha alternati-
va realista , e útil para resolver os pro-
blemas da xente.
          E a idea chave está consegui-
da?
 Si, está conseguida e en proceso de 
crecemento para que cada vez haxa 
unha base máis sólida.
         Como funcionades organica-
mente?
 A proposta inicial é xuntarnos unha 
vez ao mes .Nesas xuntanzas valora-
remos como vai evolucionando a si-
tuación política local. Debateremos e 
tomaremos posición sobre os asuntos 
relevantes que afecten ao noso pobo. 
E trasladaremos a nosa posición políti-
ca á sociedade.
          Sentídevos apoiados pola orga-
nización comarcal do BNG?
 Absolutamente e en todo momento. 

E non só pola comarca senón pola 
executiva nacional. O SO Bieito Lobei-
ra achegouse nun par de ocasións, e 
compañeiros e compañeiras doutras 
comarcas veñen con frecuencia a 
amosarnos o seu apoio.
           Como valorades o resultado 
electoral do 28 M e a situación polí-
tica da Cañiza no momento actual?
 O resultado foi unha sorpresa. Todo 
apuntaba a que o PP recuperaría a al-
caldía. Para nós foi algo positivo pois , 
como é obvio, podemos ter máis pun-
tos en común co PSOE que co PP. En 
calquera caso temos diferenzas salien-
tables co actual goberno.
              Poñede un  exemplo?
 A oferta cultural é lamentable.
              Cales son as liñas políticas 
básicas que ides defender nestes 4 
anos?
 -Desenvolver políticas activas de em-
prego para poder fixar poboación
-Potenciar os servizos necesarios para 
que a mocidade que o desexe poida 
realizar un proxecto vital no noso pobo.
-Crear unha oferta cultural sólida para 
todas as franxas de idade.
-Axudar ao pequeno comercio local.
-Apoiar ao tecido asociativo, moi debili-
tado pola falta de axudas das distintas 
administracións.
-Defensa radical do medio ambiente
-Captación de turismo de calidade e 
sostible. Temos unha contorna precio-
sa, con moitos lugares con encanto por 

descubrir.
          O BNG veu á Cañiza para que-
darse?
 Definitivamente si. O nacionalismo ga-
lego xa nunca máis vai estar ausente 
da vida política da Cañiza.

           Casa Inés xa pasa dos cen anos 
de vida? 
 Si, fundouno a miña avoa Andrea en 
1918. Xa temos 105 anos de vida.
            Chamándose Andrea a túa 
avoa, por que lle puxo casa a Inés de 

ao negocio? 
 Non. Nun principio a  miña avoa empe-
zou como “Casa Andrea”, logo foi “Casa 
Pepe do Chan” polo meu avó, o seu ma-
rido, e cando a miña nai quedou a cargo 
da casa pasou a chamarse “Casa Inés”. 

“As nosas especialidades máis 
importantes son os cocidos e o xabaril”

Inés Cuiñas, propietaria
A Galicia interior está ateigada de luga-
res con encanto nos que mergullarse ata 
perderse nas brétemas do esquecemen-
to das angustias e problemas cotiás. En 
todos eles podemos gozar  de paisaxes 
máxicas, doces ríos eternos, cálidas 
praias infinitas,  robustas fragas mile-
narias...e en cada un deles poderemos 
desfrutar de moitos locais de grande 
calidade  nos que coñecer a gastrono-
mía de Galicia, o noso país. En Cotoba-
de, a carón do Concello, está Casa Inés, 
un lugar que paga a pena coñecer,  aca-
ba de cumprir os primeiros 105 anos 
de vida,  e que aconsellamos  parar a 
probar os seus exquisitos cocidos. Nós 
falamos con Inés, a súa propietaria.

             Entón, esta é a terceira xera-
ción. De onde era a túa avoa? 
 De aquí, de Pazos de Carballedo. 
           Casa Inés sempre foi restau-
rante? 
Antigamente vendíase de todo menos 
roupa. Era un sitio de comida, tenda de 
comestibles e ferraxería. O noso foi moi-
tos anos o típico negocio que se podía 
encontrar en tantos sitios do rural galego 
no que un acudía a aprovisionarse de 
calquera cousa que lle fixera falta. 
          Cando pasou a ser só restau-
rante? 
 A principios dos anos 90, máis ou me-
nos. 
         Cando te fixeches cargo ti do 
restaurante? 
 Hai uns 23 anos. 
          Cales son os servizos que ofre-
cedes aquí? 
 É un restaurante tradicional de comida 
caseira. 
         E que funcionades con Carta e 
menú? 

Pontevedra

tivo irrenunciábel”, afirmou o portavoz 
municipal do BNG, Ernesto Filgueira, 
para quen non é de recibo que a Xun-
ta non lle faga fronte ás necesidades 
da atención primaria no noso país e no 
noso concello.
 “Precisamos -dixo o portavoz nacio-
nalista- que se atenda en condicións a 
atención primaria, cubrindo as baixas e 
vacacións do persoal, precisamos que 
se reforce o servizo de enfermería que 
está baixo mínimos, precisamos que 
volva o servizo de matrona aos nosos 
centros de saúde, e unha ambulancia 
medicalizada que dea resposta ás ur-
xencias. Non pedimos nada do outro 
mundo, só o básico para se nos ga-
ranta unha atención sanitaria en con-
dicións”.
 O PP leva catorce anos deterioran-
do a sanidade pública para favorecer 
a privada, e as veciñas e veciños non 
podemos baixar a garda. Temos que 
defender a sanidade que necesitamos, 
porque coa nosa saúde non se xoga. 
“Pedímoslle ao PP que rectifique dun-
ha vez, e dote aos centros de saúde de 
Cerdedo-Cotobade dos medios huma-
nos precisos para que poidamos con-
tar con unha atención sanitaria eficaz e 
digna”, concluíu Filgueira

O castro, 2
Arte, curiosidades, talleres,
coleccionismo, actividades... 

Horario: Sábados e Domingos de 10:30 a
20:30 (17 de Maio a 12 de Outubro)

 Funcionamos con menú.. 
         Canto custa o menú? 
 O menú obreiro 11€. E as fins de sema-
na un pouco máis.
         Cales son as túas especialida-
des? 
 Os nosos pratos estrela son o cocido e 
o xabaril. 
           Iso máis ben é comida de inver-
no, e para verán? 
 Año, cabrito, salpicón, ensalada rusa…
            Estás ti soa aquí traballando? 
 Desde a pandemia estou soa, antes tiña 
outra persoa. 
          Non estás cansada de estar ti 
aquí soa todos os días do ano? 
 Non, lévoo ben. O traballo forte está ao 
mediodía, eu non fago almorzos e abro 
para as 9:30. 
           E a que hora pechas? 
 Depende de se teño ceas ou non. 
           Para vir aquí hai que reservar? 
 É mellor facelo con reserva, si. 
        Ata cantas persoas poden vir 
comer? 
 Sobre unhas 40 persoas. 
       Ti tes catro fillos Inés. Que vai 
pasar cando chegue a túa xubilación? 
 Teño catro, tres homes e unha muller. 
Un axúdame aquí as fins de semana. 
Ningún dos 4 quere quedar co negocio. 
Polo tanto ou alugarémolo, se hai alguén 
que teña interese, ou despois de máis 
dun século de vida teremos que lle pór 
o punto e fin. “As nosas especialidades 
máis importantes son os cocidos e o xa-
baril”

A Folga do Metal
Por Tino Lago

 As imaxes que ilustran esta nova corresponden ás 
feridas, resultantes da carga policial, que sufriron 
varios dos manifestantes  que participaron nalgun-
ha das concentracións que as distintas centras sin-
dicais convocaron na recente folga do metal. Estas 
persoas non son delincuentes .Son traballadores e 
traballadoras que protestan na procura dunhas me-
llores condicións laborais. Exactamente igual que 
o fai calquera colectivo cando sente lesionados os 
seus dereitos, os policías tamén. E esta non é unha 
forma correcta de solucionar un conflito laboral, que 
se debe de abordar nunha mesa de negociacións.
Na vida  cada un é moi libre de escoller o lado no 
que situarse, ou incluso de elixir mirar a outro lado. 
Nós cos traballadores e traballadoras do metal.

Pontevedra/ Vigo

Un curruncho do Condado no corazón de vigo

          A piques dun novo proceso 
electoral no estado , cal é a valora-
ción do SX da CUT sobre a situación 
política e social de Galicia e do esta-
do español?
 A situación é complexa. Eu véxoa con 
incerteza e con pesimismo ao mesmo 
tempo. O noso país segue a ser tra-
tado como unha colonia en todos os 
sentidos. Vemos como o actual pre-
sidente da Xunta, a modo de virei, o 
único que fai é pór a Xunta ao servizo 
dos intereses de Feijoo. Un exemplo é 
a suposta lei aprobada no parlamento 
galego para que a Xunta regule o noso 
litoral, que en realidade non vai servir 
para nada.
            Por que pensas que non vai 
valer para nada?
 Porque sería necesaria unha reforma 
do estatuto de autonomía para que 
fose efectiva. De que serve aprobar 
unha lei se non temos transferidos os 
recursos e medios necesarios para po-
dela executar¡¡. En canto ao estado, a 
lectura que fago é que o suposto go-
berno máis progresista da historia foi 

un desastre.
            Así, literalmente, un desastre?
 Si. A parte do goberno que presunta-
mente está á esquerda do PSOE uti-
lizou a ilusión xerada a raíz do 15 M 
para chegar ao goberno, e coa súa 
política esfarelou as arelas de cambios 
reais que a impulsaron. Teño a sensa-
ción de que vivimos un fenómeno aná-
logo ao que xa fixo o PC na transición.
            Que fixo?
 Esnaquizar a ilusión da esquerda. O 
carrillismo fagocitou  ás partes da es-
querda estatal que desexaban outro 
tipo de estado. Neste momento ese 
papel , que no seu día xogou Carrillo, 
estao a xogar Yolanda Díaz. As men-
saxes para chegar ao poder eran que 
ían derogar a reforma laboral e a lei 
mordaza, e a realidade foi que todo 
quedou nunha maquillaxe.
            O presidente do PP seica ago-
ra ten unha opinión positiva da re-
forma laboral. É moi estraño porque 
se aprobou cun voto, presuntamen-
te errado, dun dos seus deputados. 
Cal é a túa valoración desa reforma?

“O noso país segue a ser
 tratado como unha colonia”

Ricardo Castro, secretario xeral da CUT

Un ano máis, como 
é tradición nesta 
casa, achegámonos 
ao local vigués da 
CUT para conver-
sar co seu Secreta-
rio Xeral e coñecer a 
súa valoración sobre 
a situación política 
e social actual. Velaí 
vai o que deu de si a 
nosa conversa.

Ricardo Castro

Pontevedra/ Vigo entrevista de Tino lago 

Curbeira
Restaurante

Visítanos!!
Estamos encantados de que 
a nosa casa sexa 
tamén a  túa

O Barxio
Bar

Estrada do Portal
Valadares

 É normal que esta reforma sexa do 
agrado de Feijoo porque basicamente 
ven  ser a mesma de Fátima Báñez, 
a ministra de traballo de Rajoy, con al-
gunhas modificacións estéticas e ou 
semánticas. Se o PP chega a gobernar 
esta reforma no substancial non vai ser 
tocada porque a eles válelles perfecta-
mente.
          A reforma laboral non mellorou 
a calidade do emprego?
A única diferencia en positivo no que 
ao emprego se refire foi a suba do sa-
lario mínimo, que é algo alleo á refor-
ma laboral  .
         O aumento de contratos indefi-
nidos é real, ou é unha maquillaxe?
 É unha maquillaxe. Alí agóchase todos 
nos fixos descontinuos. Estes contra-
tos son agora indefinidos. Pero póde-
se considerar emprego indefinido o de 
unha persoa cuxo traballo real e efecti-
vo sexa un mes ou dous ao ano?..Para 

min desde logo que non.
           Cal é a túa opinión de Sumar?
 É unha copia do sistema dos USA. 
Un proxecto personalista, baseado no 
hiperliderado que carece de proxecto 
ideolóxico e de visión de país.
          Como está a situación da cen-
tral sindical?
 Estamos nunha etapa de crecemento 
da afiliación. Pero iso non quere dicir 
que vaia parello a un aumento da con-
cienciación ideolóxica. Penso que pa-
decemos o mesmo problema de todas 
as organizacións sindicais: a afiliación 
de hoxe ten menos conciencia política 
e ideolóxica cá da xeración anterior. É 
unha afiliación máis de resolución de 
problemas concretos que lle poidan 
afectar. A nosa labor e atendelos a to-
dos , desde logo, e tratar de que algún, 
polo menos algún, tome conciencia e 
se acabe por converter nun cadro sin-
dical. Pero se queremos mudar a rea-

lidade non queda outra que facelo así. 
É un traballo de formigas, pero impres-
cindible.
           Cal é a túa valoración sobre o 
conflito do metal que, no momento 
de facermos esta entrevista, vive a 
comarca de Vigo?
 Este non é un conflito illado por unha 
circunstancia concreta do ano 2023. 
Este un conflito que ten raíces históri-
cas. Todo isto nace nos anos 80 do sé-
culo pasado e resulta dun plan perfec-
tamente estruturado para desartellar o 
noso sector naval. Aquela reconversión 
non se deu ao 100% grazas  á comba-
tividade do movemento obreiro. Pero 
ese proceso finou no ano 2009.Aquela 
folga afociñou ao movemento obreiro, 
e é moi grave porque era o sector máis 
combativo da clase obreira. Cómpre 
recordar que naquel momento chega á 
alcaldía Abel Caballero.
           E o alcalde ten algunha in-

c i d e n c i a 
nisto que 
estamos a 
falar?
 Si, claro 
que si. Ese 
señor está 
baleirando 
de contido 
i d e o l ó x i -
co á nosa 
cidade. A 
nosa cida-

de , obreira e proletaria, está sendo 
transformada conscientemente en algo 
parecido a Benidorm. En definitiva as 
reivindicacións dos traballadores e tra-
balladoras do metal son xustas, claro 
que si, pero falta contextualizalas ade-
cuadamente no proceso histórico que 
provoca esta situación.
          A verdade é que, para cal-
quera que teña ollos para ver e non 
estea condicionado por ningún tipo 
de apriorismo, a situación do outro-
ra poderoso sector industrial vigués  
é terriblemente preocupante. Fainos 
unha valoración sintética tanto do 
estado do naval como o da automó-
bil?.
 Vivimos nun sistema capitalista que 
carece tanto de patria como de es-
crúpulos. O naval está como está, e o 
automóbil non é descartable que poida 
chegar a estar igual. Só a conciencia 
de clase e a vontade de pelexar pola 
dignidade do sector, que poidan ter os 
traballadores, pode evitar a morte defi-
nitiva. Se a un traballador de Vulcano 
de hai 50 anos dinlle que o estaleiro 
acabaría por pechar non o crería nin 
de lonxe, pois ningunha empresa, por 
importante que sexa, está libre de que 
lle poida pasar.
            Seguimos no Camiño Ricardo?
 Por suposto. Para os que temos con-
ciencia de clase e sensibilidade política 
a loita continúa, e está por riba de cal-
quera sigla.

 Vigo

